
I

(Rúin, moltaí agus tuairimí)

RÚIN

PARLAIMINT NA hEORPA

P9_TA(2022)0388

Ríomhspóirt agus físchluichí

Rún ó Pharlaimint na hEorpa an 10 Samhain 2022 ar ríomhspóirt agus físchluichí (2022/2027(INI))

(2023/C 161/01)

Tá Parlaimint na hEorpa,

— ag féachaint d’Airteagal 6 agus d’Airteagal 165 den Chonradh ar Fheidhmiú an Aontais Eorpaigh, ina sonraítear 
inniúlachtaí agus gníomhaíochtaí an Aontais i réimse an spóirt,

— ag féachaint do Rialachán (AE) 2021/818 ó Pharlaimint na hEorpa agus ón gComhairle an 20 Bealtaine 2021 lena 
mbunaítear Clár Eoraip na Cruthaitheachta (2021 go 2027) agus lena n-aisghairtear Cinneadh (AE) 
Uimh. 1295/2013 (1), agus go háirithe a shnáithe meán,

— ag féachaint do Rialachán (AE) 2021/817 ó Pharlaimint na hEorpa agus ón gComhairle an 20 Bealtaine 2021 lena 
mbunaítear Erasmus+: Clár an Aontais um oideachas, um oiliúint, um an óige agus um spórt agus lena n-aisghairtear 
Rialachán (AE) Uimh. 1288/2013 (2), agus go háirithe caibidil an spóirt de,

— ag féachaint do Threoir (AE) 2018/1808 ó Pharlaimint na hEorpa agus ón gComhairle an 14 Samhain 2018 lena 
leasaítear Treoir 2010/13/AE maidir le comhordú forálacha áirithe a leagtar síos le dlí, le rialachán nó le gníomhaíocht 
riaracháin sna Ballstáit agus a bhaineann le seirbhísí meán closamhairc a sholáthar (Treoir Sheirbhísí na Meán 
Closamhairc) i bhfianaise athruithe ar an margadh (3),

— ag féachaint do thogra ón gCoimisiún an 15 Nollaig 2020 le haghaidh rialachán ó Pharlaimint na hEorpa agus ón 
gComhairle maidir le Margadh Aonair do Sheirbhísí Digiteacha (an Gníomh um Sheirbhísí Digiteacha) agus lena 
leasaítear Treoir 2000/31/CE (COM(2020)0825),

— ag féachaint do thogra ón gCoimisiún an 15 Nollaig 2020 le haghaidh rialachán ó Pharlaimint na hEorpa agus ón 
gComhairle maidir le margaí inchoimhlinte agus cothroma san earnáil dhigiteach (an Gníomh um Margaí Digiteacha) 
(COM(2020)0842),

— ag féachaint do theachtaireacht ón gCoimisiún an 3 Nollaig 2020 dar teideal Europe’s Media in the Digital Decade: An 
Action Plan to Support Recovery and Transformation [Meáin na hEorpa sa Deacáid Dhigiteach: Plean Gníomhaíochta chun 
Tacú le Téarnamh agus Claochlú] (COM(2020)0784),

— ag féachaint do rún uaithi an 17 Meán Fómhair 2020 maidir le tearnamh cultúrtha na hEorpa (4),

— ag féachaint do rún uaithi an 25 Márta 2021 maidir le beartas oideachais dhigitigh a mhúnlú (5),

(1) IO L 189, 28.5.2021, lch. 34.
(2) IO L 189, 28.5.2021, lch. 1.
(3) IO L 303, 28.11.2018, lch. 69.
(4) IO C 385, 22.9.2021, lch. 152.
(5) IO C 494, 8.12.2021, lch. 2.

https://eur-lex.europa.eu/legal-content/EN/TXT/?uri=uriserv:OJ.L_.2021.189.01.0034.01.ENG
https://eur-lex.europa.eu/legal-content/EN/TXT/?uri=uriserv:OJ.L_.2018.303.01.0069.01.ENG
https://eur-lex.europa.eu/legal-content/EN/TXT/?uri=uriserv:OJ.C_.2021.385.01.0152.01.ENG


— ag féachaint do rún uaithi an 20 Deireadh Fómhair 2021 dar teideal “Meáin na hEorpa sa Deacáid Dhigiteach: Plean 
Gníomhaíochta chun Tacú leis an Téarnamh agus leis an gClaochlú” (6),

— ag féachaint do rún uaithi an 23 Samhain 2021 dar teideal “Beartas spóirt AE: measúnú agus bealaí chun cinn 
a dfhéadfadh a bheith ann” (7), agus go háirithe a hiarraidh ar institiúidí an Aontais tús a chur le díospóireacht faoin 
todhchaí agus faoi na deiseanna a bhaineann le ríomhspóirt agus sonraí a bhailiú chun measúnú a dhéanamh ar an 
earnáil sin agus staidéar a chur i láthair maidir lena tionchar sóisialta agus eacnamaíoch,

— ag féachaint don rún ón gComhairle an 1 Márta 2002 maidir le tomhaltóirí a chosaint, go háirithe daoine óga, trí 
fhíschluichí áirithe agus cluichí ríomhaireachta áirithe a lipéadú de réir aoisghrúpa (8),

— ag féachaint do na Conclúidí ón gComhairle an 4 Aibreán 2022 maidir le Straitéis Eorpach a thógáil d’Éiceachóras 
Thionscoil an Chultúir agus na Cruthaitheachta (9),

— ag féachaint do Mholadh ón gCoimisiún an 27 Deireadh Fómhair 2011 maidir le digitiú agus inrochtaineacht ar líne na 
n-ábhar cultúrtha agus maidir leis an gcaomhnú digiteach (10),

— ag féachaint do theachtaireacht ón gCoimisiún an 11 Bealtaine 2022 dar teideal A Digital Decade for children and youth: 
the new European strategy for a better internet for kids (BIK+) [Cumhachtú digiteach (An chaoi le leanaí a chumhachtú ar 
bhealach níos fearr maidir le roghanna fónta a dhéanamh ar líne) (BIK+)] (COM(2022)0212),

— ag féachaint do rún uaithi an 20 Deireadh Fómhair 2021 maidir le staid na n-ealaíontóirí agus an téarnamh cultúrtha 
san Aontas (11),

— ag féachaint do chinneadh na hEagraíochta Domhanda Sláinte i dtaobh neamhord cluichíochta a áireamh san 11ú 
athbhreithniú ar an Aicmiú Idirnáisiúnta Galar (ICD-11),

— ag féachaint do chinneadh ó Choiste Idirnáisiúnta na gCluichí Oilimpeacha i dtaobh Sraith Fhíorúil Oilimpeach (OVS) 
a sheoladh,

— ag féachaint do chonclúidí ón gComhairle an 21 Bealtaine 2014 maidir leis an oidhreacht chultúrtha mar acmhainn 
straitéiseach don Eoraip inbhuanaithe (12),

— ag féachaint dá staidéar dar teideal “Ríomhspóirt” (13),

— ag féachaint do Riail 54 dá Rialacha Nós Imeachta,

— ag féachaint don tuarascáil ón gCoiste um Chultúr agus um Oideachas (A9-0244/2022),

A. de bhrí go bhfuil éiceachóras na bhfíschluichí anois ina phríomhthionscal cultúrtha agus cruthaitheach (CCI) ar fud an 
domhain, le margadh Eorpach arna mheas ar luach EUR 23,3 billiún in 2021 (14), lena n-áirítear breis agus 4 900 
stiúideo cluichíochta agus 200 foilsitheoir cluichíochta (15), agus de bhrí go bhfuil acmhainneacht mhór ó thaobh fáis, 
nualaíochta, agus cruthaitheachta de aige agus ó thaobh athrú chun feabhais de a spreagadh; de bhrí go bhfuil an 
tionscal seo ar cheann de bheagán CCI a chonaic méadú ar láimhdeachas le linn ghéarchéim COVID-19 (16);

(6) IO C 184, 5.5.2022, lch. 71.
(7) IO C 224, 8.6.2022, lch. 2.
(8) IO C 65, 14.3.2002, lch. 2.
(9) IO C 160, 13.4.2022, lch. 13.
(10) IO L 283, 29.10.2011, lch. 39.
(11) IO C 184, 5.5.2022, lch. 88.
(12) IO C 183, 14.6.2014, lch. 36.
(13) Scholz, T. M. agus Nothelfer, N. (2022), Taighde do Choiste CULT – Ríomhspóirt, Parlaimint na hEorpa, an Roinn Beartais um na 

Beartais Struchtúracha agus Chomhtháthaithe, an Bhruiséil.
(14) ISFE, Tionscal Físchluichí na hEorpa, ISFE-EGDF Príomhfhíricí, 2021.
(15) EY, Rebuilding Europe: the cultural and creative economy before and after the COVID-19 crisis [An Eoraip a atógáil: Geilleagar an chultúir 

agus na cruthaitheachta roimh ghéarchéim COVID-19 agus ina diaidh], Eanáir 2021.
(16) EY, Rebuilding Europe: the cultural and creative economy before and after the COVID-19 crisis [An Eoraip a atógáil: Geilleagar an chultúir 

agus na cruthaitheachta roimh ghéarchéim COVID-19 agus ina diaidh], Eanáir 2021.

https://eur-lex.europa.eu/legal-content/EN/TXT/?uri=uriserv:OJ.C_.2022.184.01.0071.01.ENG
https://eur-lex.europa.eu/legal-content/EN/TXT/?uri=uriserv:OJ.C_.2022.224.01.0002.01.ENG


B. de bhrí gur dlúthchuid de CCInna é éiceachóras na bhfíschluichí, agus go n-éiríonn leis a inspioráid a thabhairt do go 
leor tionscail chruthaitheacha agus chultúrtha eile agus leas a bhaint astu, amhail scannáin agus leabhair;

C. de bhrí gur léiríodh gur meán cumhachtach trasearnála iad físchluichí, lena ndéantar forbairt ar theicnící ealaíne éagsúla 
agus iad a chónascadh le teicneolaíochtaí nuálacha ag an am céanna;

D. de bhrí gur aithin Cúirt Bhreithiúnais an Aontais Eorpaigh gur saothair chasta chruthaitheacha iad físchluichí a bhfuil 
luach uathúil agus cruthaitheach ag baint leo, a chosnaítear le Treoir 2009/24/CE (17) maidir le cosaint dlí ríomhchlár 
agus Treoir 2001/29/CE (18) maidir le cóipcheart;

E. de bhrí go léirítear leis an rath atá ar dhaoine ón Eoraip a bhíonn i mbun físchluichíochta ar líne agus an rath atá ar 
chlubanna agus comórtais ríomhspóirt Eorpacha go bhfuil glúnta de shaoránaigh na hEorpa atá níos óige ag féachaint 
go gníomhach le bheith rannpháirteach sa gheilleagar cruthaitheora nua atá faoi thionchar na bhfíschluichí; de bhrí go 
bhféadfaí a mheas go gcothaíonn comórtais ríomhspóirt náisiúnta, réigiúnacha agus dhomhanda malartuithe cultúrtha 
agus go gcuireann siad cultúr agus luachanna na hEorpa chun cinn;

F. de bhrí gur fostaíodh thart ar 98 000 duine i dtionscal na bhfíschluichí san Eoraip in 2020 (19), agus go meastar nach 
raibh ach 20 % díobh sin ar mná iad (20); de bhrí gur ann go láidir d’éagothroime inscne i ríomhspóirt; de bhrí gur 
cheart go n-áireofaí mar thosaíocht straitéiseach níos mó ban a bheith rannpháirteach i bhfíschluichí agus ríomhspóirt;

G. de bhrí go measann leath de mhuintir uile na hEorpa gur imreoirí físchluichí iad, ar mná iad beagnach a leath díobh, 
agus gur 31,3 bliain d’aois ar an meán atá imreoir físchluichí san Eoraip; de bhrí go n-imríonn os cionn 70 % de 
dhaoine óga san Aontas atá idir 6-24 bliana d’aois físchluichí, cé go bhfuil formhór na n-imreoirí os cionn 18 mbliana 
d’aois (21);

H. de bhrí go dtugann tionscal na bhfíschluichí réimse leathan scileanna agus saineolais le chéile ó thaobh 
scríbhneoireachta, dearaidh, cruthú ealaíonta, forbairt dhigiteach, foilsitheoireachta, dáilte agus logánú de; de bhrí, 
thar aon ní eile, gur saothar maoine intleachtúla (IP) ar a bhfuil an slabhra luacha bunaithe, is ea físchluiche; de bhrí go 
bhfuil tionchar ag an tsaincheist maidir le húinéireacht agus rialú maoine intleachtúla ar chastacht struchtúr dlíthiúil an 
éiceachórais, agus go gcruthaítear dúshláin nua dhlíthiúla do shruthaithe, d’fhorbróirí, d’fhoilsitheoirí agus do 
shealbhóirí inneachair tríú páirtí;

I. de bhrí gur fiontair bheaga agus mheánmhéide (FBManna) den chuid is mó atá i dtionscal físchluichí na hEorpa, a bhfuil 
ríthábhacht leo do gheilleagar na hEorpa, go háirithe CCI;

J. de bhrí go bhfuil tionchar láidir ag an taighde agus an nuálaíocht theicneolaíocht agus chruthaitheach ar éiceachórais na 
bhfíschluiche agus an ríomhspórt agus nach mór iad a athcheapadh i gcónaí; de bhrí gur cheart freisin aitheantas 
chomh mór céanna a thabhairt do luach nuálach na hearnála agus a thugtar dá breisluach cultúrtha;

K. de bhrí nach bhfuil na sonraí, na sainmhínithe agus na creataí dlíthiúla comhchuibhithe atá ag teastáil fós ag na 
héiceachórais sin chun go mbeidh ar a gcumas leas iomlán a bhaint as a lánacmhainneacht;

L. de bhrí gur éiceachóras príobháideach é éiceachóras na bhfíschluichí den chuid is mó, ach go mbaineann sé tairbhe as 
bearta agus dreasachtaí ar an leibhéal náisiúnta agus ar leibhéal an Aontais; de bhrí go ndéantar an tacaíocht sin 
a spriocdhíriú go díreach uaireanta, amhail clár Eoraip na Cruthaitheachta, nó mar chuid den tacaíocht fhoriomlán don 
taighde agus don nuálaíocht trí Fís Eorpach; de bhrí gur minic a dhéantar beartais phoiblí atá i bhfabhar físchluichí 
a ionchorprú sa réimse closamhairc;

M. de bhrí go bhfuil físchluichí agus ríomhspóirt fothaithe thar aon ní eile ar mhargadh atá thar a bheith idirnáisiúnaithe 
gan ann ach beagán bacainní ar chúrsaíocht earraí agus seirbhísí; de bhrí go bhfuil rochtain ar na crua-earraí agus na 
bogearraí is déanaí ríthábhachtach do nádúr dinimiciúil agus d’iomaíochas na n-éiceachóras físchluichí agus ríomhspórt 
Eorpach;

N. de bhrí gur gníomhaí tábhachtach é AE in éiceachóras na bhfíschluichí, cé go bhfuil an tionscal faoi cheannas 
gníomhaithe nach bhfuil san Aontas den chuid is mó; de bhrí go bhfuil go leor gníomhaithe éagsúla sa mhargadh ar fud 
an tslabhra luacha, a oibrítear den chuid is mó trí ardáin neamh-AE a ghníomhaíonn freisin mar idirghabhálaithe 
i ndáileadh cluichí Eorpacha ar fud an domhain;

O. de bhrí go n-úsáideann físchluichí agus ríomhspóirt ardteicneolaíochtaí amhail an intleacht shaorga agus an réaltacht 
fhíorúil, agus go bhfuil tús curtha acu le spásanna fíorúla malartacha a chruthú amhail meiteachruinní;

P. de bhrí gurb ionann ríomhspóirt agus comórtais ina mbíonn daoine aonair nó foirne ag imirt físchluichí – os comhair 
lucht féachana de ghnáth – go pearsanta nó ar líne, le haghaidh siamsaíochta, duaiseanna nó airgid; de bhrí go 
gcuimsíonn an sainmhíniú gné dhaonna (na himreoirí), gné dhigiteach (na cluichí iad féin) agus gné iomaíoch; de bhrí 
go bhféadfaí ríomhspóirt a mheas ní hamháin mar chuid d’earnáil na bhfíschluichí, ach freisin mar chuid d’earnálacha 
an chultúir agus na meán;

Q. de bhrí gur feiniméan á an ríomhspóirt a tháinig chun cinn le deanaí ag a bhfuil acmhainneacht shuntasach i leith 
earnálacha eile a fhorbairt agus a athrú ó bhonn ar leibhéal an Aontais agus ar an leibhéal náisiúnta, agus go bhfuil 
forbairt éagsúil á déanamh aige ar fud na mBallstát;

R. de bhrí nach ionann ríomhspóirt agus spóirt thraidisiúnta ós rud é go bhfuil na ríomhspóirt i bhfoirm dhigiteach; de 
bhrí gur feiniméan é ríomhspóirt atá á thiomáint go bunúsach ag eintitis phríobháideacha, agus gur le foilsitheoir an 
chluiche na cearta maoine intleachtúla agus gur le foilsitheoir an chluiche na cearta iomaíochta, nó sin, go ndéantar 
socrú ina leith ar bhonn conradh ar chonradh;

S. de bhrí gur gníomhaíocht shiamsaíochta atá i ríomhspóirt a bhfuil an t-éileamh atá air ag dul i méid go leanúnach, ina 
bhfuil idir líon mór d’imreoirí físchluiche agus líon beag d’imreoirí agus foirne gairmiúla ina bhuntréith aige; de bhrí go 
dtosaíonn ríomhspóirt ar leibhéal amaitéarach, ach gur féidir le foirne agus imreoirí é a chleachtadh ar leibhéal 
leathghairmiúil nó gairmiúil freisin;

T. de bhrí go bhfuil deiseanna iontacha ann físchluichí agus ríomhspóirt a úsáid i mbeartais oideachais an Aontais agus 
i bhfoghlaim ar feadh an tsaoil; de bhrí gur minic a spreagann úsáid físchluichí sa seomra ranga daltaí chun gairmeacha 
san eolaíocht, sa teicneolaíocht, san innealtóireacht, sna healaíona agus sa mhatamaitic (STEAM) a shaothrú agus gur 
féidir cabhrú le ríomhspóirt roinnt scileanna a fhorbairt atá bunriachtanach i sochaí dhigiteach; de bhrí go bhfuil 
físchluichí agus ríomhspóirt inrochtana go forleathan agus gur féidir iad a úsáid chun cuimsitheacht agus éagsúlacht 
a mhéadú i dtimpeallachtaí foghlama amhail sa seomra ranga agus ar feadh an tsaoil;

U. de bhrí go bhfuil sé de chumas ag físchluichí timpeallacht na scoile a thabhairt níos gaire do réaltacht laethúil na ndaltaí, 
ina n-áirítear go dearscnaitheach físchluichí go minic; de bhrí go bhfuil tásca ann gur thug múinteoirí bunscoile a bhain 
úsáid as físchluichí sa seomra ranga faoi deara i roinnt cásanna, gur tháinig feabhas suntasach ar roinnt 
príomhscileanna, amhail réiteach fadhbanna agus scileanna anailíseacha, sóisialta agus intleachtúla, comhordú 
spásúlachta, agus obair foirne, chomh maith le feabhas ar na leibhéil ó thaobh aird a dhíriú de; de bhrí gur féidir 
ríomhspóirt a ionchorprú san oideachas agus rannchuidiú le sealbhú inniúlachtaí agus scileanna digiteacha;

V. de bhrí gur daoine óga iad go leor imreoirí físchluichí atá i lár a bhforbairt intleachtúil, mheabhrach, shóisialta agus 
fhisiciúil; de bhrí go bhfuil na dúshláin a bhaineann le paindéim COVID-19, amhail meath ar leibhéal na gníomhaíochta 
coirp, méadú ar an imní nó ar chineálacha eile drochshláinte meabhrach, ag dul i gcion ar na daoine óga sin; de bhrí, 
mar sin féin, gur féidir le físchluichí agus ríomhspóirt tairbhí suntasacha meabhairshláinte a sholáthar do go leor 
imreoirí agus go bhfuil sé d’acmhainn acu luachanna dearfacha a scaipeadh, ar luachanna iad ba cheart a shaothrú don 
lucht féachana atá níos óige go háirithe;

W. de bhrí go gcuireann earnáil na bhfíschluichí deiseanna fostaíochta ar fáil do go leor cruthaitheoirí cultúrtha; de bhrí, 
mar atá amhlaidh i gcás go leor earnálacha cruthaitheacha, go bhfuil oibrithe in earnáil na bhfíschluichí faoi réir ráta 
oibre atá thar a bheith ard le linn na tréimhse sula n-eisítear cluiche, ar a dtugtar “uair na cinniúna” freisin, lena 
n-áirítear ragobair ar minic leis a bheith neamhíoctha; de bhrí gur féidir leis na coinníollacha sin dochar a dhéanamh 
d’oibrithe;

X. de bhrí go mbaineann dúshláin freisin le ríomhspóirt agus físchluichí do shochaí na hEorpa sa réimse digiteach; de bhrí 
go n-áirítear ar chuid de na dúshláin sin caimiléireacht, drochthionchair ar inbhuanaitheacht chomhshaoil, gnéithe ar 
líne ar féidir mí-úsáid a bhaint astu le haghaidh foréigean nó ciapadh ar líne, go háirithe i leith imreoirí baineanna, agus 
bréagaisnéis;

Y. de bhrí go bhfuil sé coitianta i roinnt físchluichí luach airgid a chur ar fhíschluichí trí mhicri-idirbhearta, in airgeadraí 
cluichí agus i mboscaí éadála ina bhfuil inneachar randamach sa chluiche; de bhrí gur féidir íoc as boscaí éadála le 
fíor-airgead uaireanta; de bhrí go bhféadfadh iarmhairtí airgeadais díobhálacha a bheith ag dearadh ionsaitheach ar 
ghníomhaithe, go háirithe mionaoisigh nó iad siúd is leochailí, trí chaiteachas gan iarraidh nó neamhrialaithe; de bhrí, 
i gcásanna áirithe, gur féidir a mheas gur sásra “íoc chun buachan” iad boscaí éadála; de bhrí go bhfuil gá le cur chuige 
aonfhoirmeach AE chun cosaint láidir tomhaltóirí a áirithiú;

Físchluichí agus ríomhspóirt: dúshláin, deiseanna agus straitéis Eorpach

1. á iarraidh ar an gCoimisiún agus ar an gComhairle aitheantas a thabhairt do luach an éiceachórais físchluichí mar 
phríomhCCI ag a bhfuil acmhainneacht láidir le haghaidh tuilleadh fáis agus nuálaíochta; á iarraidh go ndéanfaí straitéis 
chomhleanúnach fhadtéarmach Eorpach a fhorbairt, straitéis ar cheart go rachadh sí chun tairbhe na ngníomhaithe uile lena 
mbaineann go cothrom agus go leormhaith, agus ríomhspóirt agus an spleáchas reatha ar allmhairí á gcur san áireamh léi 
agus ag tógáil ar na straitéisí náisiúnta atá cheana ann chun tacú le gníomhaithe AE agus le gnólachtaí nuathionscanta AE 
sna hearnálacha sin;

2. á chur i bhfios go láidir, maidir lena chuid oibre ar an straitéis nua físchluichí, gur cheart don Choimisiún tógáil ar 
spriocanna a theachtaireachta maidir le Compás Digiteach 2030 chun rochtain ar thallann agus ar mhaoiniú a fheabhsú, 
chun aghaidh a thabhairt ar an nganntanas scileanna digiteacha, agus chun bonneagar agus nascacht iontaofa a sholáthar, 
chomh maith lena áirithiú go mbeidh na geallsealbhóirí ábhartha rannpháirteach sa phróiseas; á chur i bhfios gur cheart na 
dúshláin a bheidh ann amach anseo agus na hathruithe meara san earnáil a chur san áireamh sa straitéis;

3. á mheas go mbeidh gá le líon léiriúcháin na bhfíschluichí agus líon na gcomhléiriúchán a bhfuil gníomhaithe 
Eorpacha páirteach iontu a mhéadú chun earnáil físchluichí Eorpach atá fíor-chomhtháite a chruthú; á chur in iúl gur geal 
léi go gcuireann cláir Eoraip na Cruthaitheachta agus Fís Eorpach cistiú ar fáil d’earnáil na bhfíschluichí Eorpacha, lena 
n-áirítear taighde agus nuálaíocht, trí ghlaonna sonracha ar thairiscintí a bhfuil breisluach Eorpach ag baint leo; á chur in iúl 
gurb oth léi, áfach, an méid íseal cistiúcháin a gealladh go dtí seo, agus nach bhfuil na critéir incháilitheachta oiriúnach 
i gcónaí do riachtanais na hearnála, go háirithe FBManna; á iarraidh, ina leith sin, go méadófaí tacaíocht agus infheistíocht 
sa taighde agus san fhorbairt (T &D) agus san oiliúint chun deiseanna cruthaithe cluiche a uasmhéadú ar fud na mBallstát 
uile agus forbairt thallann na hEorpa a spreagadh agus a choimeád; á iarraidh ar an gCoimisiún tacú le tionscnaimh phoiblí 
agus phríobháideacha a rannchuidíonn le tírdhreach físchluichí Eorpach níos iomaíche a fhorbairt;

4. á chur i bhfios go láidir gur cheart dreasachtaí náisiúnta agus tacaíocht don fhorbairt áitiúil ar fhíschluichí, lena 
n-áirítear FBManna, a spreagadh agus a éascú trí rialacha AE maidir le Státchabhair amhail Rialachán Ginearálta na 
Blocdhíolúine;

5. á chur i bhfios go láidir a thábhachtaí atá sé trádáil idirnáisiúnta agus margú físchluichí a chruthaítear san Eoraip 
a chur chun cinn agus tacú leo; á iarraidh ar an gCoimisiún, sa chomhthéacs sin, tionscal na bhfíschluichí Eorpacha 
a mhapáil agus a shainiú, agus féachaint le lipéid “Físchluiche Eorpach” a chruthú, mar aon le dreasachtaí eile ar an leibhéal 
náisiúnta agus ar an leibhéal Eorpach a chothú chun feabhas a chur ar inaimsitheacht físchluichí agus chun spreagadh agus 
aitheantas a thabhairt d’fhíschluichí a chruthaítear san Eoraip, lena n-áirítear ar bhonn domhanda;

6. á chur i bhfáth a thábhachtaí atá an próiseas logánaithe chun cluiche a chur i gcúrsaíocht go rathúil i margadh 
ilteangach amhail an tAontas Eorpach, agus chun éagsúlacht teanga a chur chun cinn; á mheas go mbeadh tacaíocht láidir 
ón Aontas Eorpach ina leith sin iomchuí;

7. á chur i bhfáth go bhfuil sonraí tionsclaíocha atá comhchuibhithe agus iontaofa maidir le hearnálacha físchluichí agus 
ríomhspóirt na hEorpa ríthábhachtach chun measúnuithe agus moltaí atá bunaithe ar fhianaise a sholáthar, lena n-áirítear 
maidir le héagsúlacht agus cuimsiú; á iarraidh ar an gCoimisiún, Faireachlann Eorpach um Fhíschluichí a chruthú chun 
sonraí comhchuibhithe, measúnuithe agus moltaí nithiúla a chur ar fáil do chinnteoirí agus do gheallsealbhóirí agus tacú leo 
d’fhonn an earnáil a fhorbairt; á mheas go bhféadfaí an Fhaireachlann Eorpach um Fhíschluichí sin a úsáid freisin mar líonra 
eolais chun tacú le hidirphlé ar mhaithe le hearnáil níos comhtháite a bheith ann;

8. á iarraidh ar an gCoimisiún athbhreithniú ar na cóid ábhartha san Aicmiú Staidrimh Gníomhaíochtaí Eacnamaíocha 
sa Chomhphobal Eorpach (NACE) a mholadh, chun a áirithiú go ndéanfar forbróirí físchluichí, foilsitheoirí agus 
ríomhspóirt a athbhreithniú, a shoiléiriú agus a chuíchóiriú agus aghaidh a thabhairt, dá bhrí sin, ar na dúshláin atá os 
comhair na hearnála agus feabhas a chur ar neamhdhóthanacht an aicmithe staidrimh reatha;

9. á chur i bhfios go láidir go bhfuil maoin intleachtúil lárnach i bhfíschluichí agus gur príomhghné í san fhás agus san 
infheistíocht; á thabhairt chun suntais gur gá straitéis Eorpach a fhorbairt le haghaidh maoin intleachtúil i dtaca le 
físchluichí, lena mbainfí leas as an maoin intleachtúil nua agus bhunaidh a chruthófaí agus as an gcur chun cinn a dhéanfaí 
ar chruthúcháin agus ar mhaoin intleachtúil Eorpach atá cheana ann; á chur i bhfáth nach mór forfheidhmiú trasteorann ar 
na cearta maoine intleachtúla atá ag forbróirí agus ealaíontóirí físchluichí a chosaint go leormhaith agus nach mór luach 
saothair cóir a áirithiú;

10. á chur in iúl gur geal léi seasamh na Comhairle maidir le straitéis Eorpach don éiceachóras tionsclaíoch 
cruthaitheach agus cultúrtha, go háirithe maidir lenár sócmhainní straitéiseacha cultúrtha a shainiú, a chosaint agus a chur 
chun cinn; a dhearbhú go bhfuil sí ullamh dul ar aghaidh ar an ábhar sin, go háirithe maidir le stiúideonna agus catalóga 
Eorpacha um fhíschluichí; á chur in iúl go bhfuil sí den tuairim gur cheart tuilleadh infheistíochta Eorpaí a dhíriú ar an 
earnáil agus go bhféadfadh InvestEU agus Media Invest cabhrú lena áirithiú go bhfuiltear ag freastal ar a riachtanais 
mhaoinithe;

11. á chur in iúl gur geal léi an treoirthionscadal a thionscain Parlaimint na hEorpa dar teideal “Tuiscint ar an luach 
a bhaineann le Sochaí Eorpach Físchluichí”, arb é is aidhm dó tuiscint níos fearr a fhorbairt ar an luach atá ar earnáil na 
bhfíschluichí agus ar a tionchar ar réimse réimsí beartais agus ar an tsochaí ina hiomláine; á iarraidh ar an gCoimisiún 
leanúint den phróiseas sin trí thaighde idirdhisciplíneach ar fhíschluichí agus ar ríomhspóirt a chothú, teachtaireacht 
a fhoilsiú atá tiomnaithe don tsaincheist sin agus, más gá, bearta iomchuí a mholadh, agus aird á tabhairt ar an ngá atá le 
himreoirí óga a chosaint, go háirithe mionaoisigh;

12. á aithint gur gá ríomhspóirt a chosaint ar fhadhbanna a bhaineann le cúbláil cluichí, cearrbhachas neamhdhleathach 
agus feabhsú feidhmíochta, lena n-áirítear dópáil; á chur i bhfios go láidir gur gá dópáil agus cúbláil cluichí sa chearrbhachas 
gairmiúil a chosc agus oiliúint a chur ar imreoirí faoi na saincheisteanna sin, chomh maith le sláine na gcomórtas 
a chosaint;

13. á iarraidh ar an gCoimisiún féachaint ar shineirgí idir earnáil na bhfíschluichí agus a straitéis nuálaíochta, go háirithe 
i gcomhthéacs taighde ar an meiteachruinne, agus áird á tabhairt ar chosaint príobháideachais sonraí agus ar dhúshláin 
chibearshlándála, gan dearmad a dhéanamh ar fheiniméan na ríomhspórt;

14. á thabhairt chun suntais, de bharr a luchta féachana leathain agus a ngné digití, go bhfuil acmhainneacht shóisialta 
agus chultúrtha shuntasach ag físchluichíocht agus ag ríomhspóirt chun Eorpaigh, gan beann ar aois, inscne ná cúlra, lena 
n-áirítear daoine scothaosta agus daoine faoi mhíchumais, a nascadh le chéile; ag aithint na n-iarrachtaí atá déanta ag earnáil 
na bhfíschluichí inrochtaineacht a dtáirgí a fheabhsú i gcomhréir le prionsabail an chomhionannais agus an 
neamh-idirdhealaithe; á mheas, áfach, nach mór leanúint den dul chun cinn sin;

15. á thabhairt chun suntais go bhfuil buntáistí i gceist le cluichí trasardáin ar líne d’eispéireas an úsáideora trí chur ar 
chumas imreoirí idirghníomhú go héasca ar fud ardáin éagsúla agus d’fhorbróirí cluichí araon, agus á iarraidh ar thionscal 
na bhfíschluichí gach iarracht a dhéanamh an úsáid is iomláine is féidir a bhaint as an ngné sin;

16. á chur i bhfios go bhfuil acmhainneacht mhór ag físchluichí agus ag ríomhspóirt stair, féiniúlacht, oidhreacht, 
luachanna agus éagsúlacht na hEorpa a chur chun cinn tuilleadh trí eispéiris thumthacha; á chreidiúint go bhfuil sé 
d’acmhainn acu freisin rannchuidiú le cumhacht bhog AE;

17. á iarraidh ar an gCoimisiún tionscnaimh a sheoladh chun físchluichí Eorpacha a chur chun cinn lena léirítear 
luachanna, stair agus éagsúlacht na hEorpa, ach chomh maith leis sin fios gnó an tionscail, agus ag an am céanna oideachas 
á chur ar dhaoine agus feasacht á múscailt faoi na buntáistí a bhaineann le físchluichí chun scileanna agus eolas ginearálta 
a fhorbairt; á chreidiúint go bhféadfaí Acadamh Eorpach um Fhís-Chluichí chruthú mar thoradh ar na tionscnaimh sin;

18. á chur i bhfáth gur dlúthchuid d’oidhreacht chultúrtha na hEorpa iad físchluichí agus gur cheart, dá bhrí sin, iad 
a chaomhnú agus a chur chun cinn; á mholadh go soláthrófaí tacaíocht, i gcomhar leis an tionscal, chun cartlann a chruthú 
chun na físchluichí Eorpacha is suntasaí ó thaobh an chultúir de a chaomhnú agus chun a n-inimritheacht a áirithiú sa 
todhchaí; á thabhairt chun suntais gur gá, ina leith sin, leas a bhaint as tionscadail atá ann cheana amhail Bailiúchán 
Idirnáisiúnta na gCluichí Ríomhaireachta (ICS) agus an iliomad músaem físchluichí ar fud an Aontais;

19. á áitiú gur féidir le físchluichí agus ríomhspóirt a bheith ina n-uirlis luachmhar teagaisc chun páirt ghníomhach 
a thabhairt d’fhoghlaimeoirí i gcuraclam agus chun litearthacht dhigiteach, scileanna boga agus smaointeoireacht 
chruthaitheach a fhorbairt; á chreidiúint gur cheart físchluichí a úsáid i scoileanna i gcomhthráth le feasacht na múinteoirí 
a ardú maidir leis an gcaoi is fearr le físchluichí a úsáid ina dteagasc; á chur i bhfáth gur cheart do mhúinteoirí a bheith 
rannpháirteach go dlúth sa chinnteoireacht maidir le físchluichí a úsáid chun críoch oideachais; á chur i bhfios go láidir go 
mbeidh gá le trealamh agus nascacht níos fearr i scoileanna;

20. á chur i bhfios go láidir a thábhachtaí atá an fhoghlaim ar feadh an tsaoil agus á chur i bhfáth nach mór oiliúint 
leormhaith a chur ar mhúinteoirí chun TFC agus scileanna ríomhaireachta a mhúineadh; á thabhairt chun suntais go bhfuil 
uas-sciliú múinteoirí le linn uaireanta oibre bunriachtanach chun comhtháthú rathúil TFC agus cluichí san oideachas 
a áirithiú;

21. á mheabhrú a thábhachtaí atá cúrsaí oiliúna Eorpacha atá tiomnaithe do ghairmeacha na bhfíschluichí lena n-áirítear 
na gnéithe cruthaitheacha, teicniúla, dlíthiúla agus eacnamaíocha a bhaineann leo; á chur i bhfáth gur gá príomhchláir 
oideachais a fhorbairt san Eoraip, lena n-áirítear in institiúidí poiblí agus ollscoileanna, agus an bearna idir na curaclaim 
Eorpacha atá ann cheana agus an tacar eolais agus scileanna is gá do ghairmeacha físchluichí a dhúnadh, agus beartas 
réamhghníomhach a shaothrú chun comhionannas inscne agus cuimsitheacht a chothú san earnáil;

22. á chur in iúl gur díol sásaimh di an obair atá déanta ag eagraíochtaí amhail Faisnéis Phan-Eorpach faoi Chluichí 
(PEGI) chun imreoirí físchluichí agus tuismitheoirí a chur ar an eolas faoi inneachar físchluichí agus chun mionaoisigh 
a chosaint ar inneachar a d’fhéadfadh a bheith míchuí; ag spreagadh an tionscail, na ngníomhaireachtaí rátála agus na 
gcomhlachas tomhaltóirí leanúint d’fheachtais múscailte feasachta maidir leis na córais sin; á mheabhrú go bhfuil ról na 
dtuismitheoirí ríthábhachtach chun a áirithiú go n-imríonn leanaí físchluichí go sábháilte, le huirlisí atá ar fáil dóibh amhail 
gnéithe rialaithe tuismitheoirí; á chur i bhfios go láidir go bhfuil ról tábhachtach ag feachtais múscailte feasachta, go háirithe 
trí chomhpháirtíochtaí poiblí-príobháideacha, chun oideachas agus eolas a chur ar fáil do thuismitheoirí agus do scoileanna, 
lena n-áirítear maidir le conas físchluichí a úsáid go hiomchuí;

23. á iarraidh ar an gCoimisiún agus ar na Ballstáit a aithint gur tionscal tábhachtach í earnáil na bhfíschluichí chun 
tallann chruthaitheach nua a fhionnadh agus a fhorbairt, chomh maith le rannchuidiú le huas-sciliú agus athsciliú gach 
cruthaitheora cultúir agus gairmithe eile, go háirithe i gcomhthéacs an aistrithe dhigitigh, ós rud é go bhfuil tionscal cluiche 
na hEorpa ag streachailt faoi láthair le ganntanas seasta tallainne;

24. á iarraidh ar an gCoimisiún agus ar na Ballstáit oibriú leis na comhpháirtithe sóisialta chun dálaí oibre gach duine 
a bhfuil baint acu le físchluichí a fheabhsú agus chun conarthaí cothroma agus comhlíonadh reachtaíochta náisiúnta agus 
reachtaíocht AE maidir le cearta oibrithe, pá cothrom agus comhionann agus sláinte fhisiciúil agus mheabhrach agus 
sábháilteacht ag an obair a áirithiú; á chur in iúl gur saoth léi na tuairiscí arís agus arís eile ar uaireanta oibre “cinniúna” agus 
ragobair gan phá agus á chur i bhfáth go bhfuil freagracht ar fhorbróirí agus foilsitheoirí físchluichí dálaí oibre sláintiúla 
agus cothroma a áirithiú dá n-oibrithe;

25. á mheas, in ainneoin na n-iarrachtaí atá déanta maidir le hionadaíocht chruinn, chomhionann agus 
neamh-steiréitipiciúil na mban i bhfíschluichí, nach mór leanúint den dul chun cinn agus a bheith fite fuaite le 
comhionannas níos fearr a bhaint amach do mhná i ngach post sa slabhra luacha, chomh maith le dul chun cinn maidir leis 
an gcomhrac i gcoinne mí-úsáid ghnéasach agus idirdhealú gnéasach;

26. á chur in iúl gur díol sásaimh di treoirlínte an Choimisiúin maidir le cleachtais tráchtála éagóracha idir gnólachtaí 
agus tomhaltóirí; á thabhairt chun suntais go bhfuil gá le trédhearcacht níos fearr maidir le boscaí éadála, lena n-áirítear 
a mhéid a bhaineann leis an seans go mbuafaidh siad, agus cur chuige comhchuibhithe Eorpach; á chur i bhfáth, i gcás ina 
n-úsáidtear boscaí éadála, nach mór iad a bheith go hiomlán soiléir agus trédhearcach do gach imreoir, go háirithe 
mionaoisigh agus a dtuismitheoirí, chun iompar contúirteach a chosc; á iarraidh ar an gCoimisiún agus ar na Ballstáit 
breithniú a dhéanamh ar bhearta reachtacha, i gcás inarb iomchuí, chun aghaidh a thabhairt ar shaincheisteanna 
a bhaineann le cur airgid sa chluiche, amhail gnéithe ádhbhunaithe agus córais “íoc le buachan”, agus gach modh is féidir á 
chur san áireamh chun na imreoirí is leochailí ó thaobh dearaí ionsaitheacha a chosaint, amhail mionaoisigh;

27. á chur i bhfáth go bhfuil sé ríthábhachtach reachtaíocht uile an Aontais a bhaineann le TCCanna a chur chun 
feidhme go tráthúil agus go hiomlán;

Ríomhspóirt: Físchluichíocht chothrom iomaíoch laistigh de chreat Eorpach

28. á mheas gur earnálacha éagsúla iad na ríomhspóirt agus an spórt, go háirithe toisc go n-imrítear na físchluichí 
a úsáidtear don chluichíocht iomaíoch nó don spórt i dtimpeallacht dhigiteach agus go mbaineann siad le heintitis 
phríobháideacha a bhfuil smacht iomlán dlíthiúil acu agus na cearta eisiacha agus neamhshrianta uile ar na físchluichí iad 
féin; á chreidiúint, áfach, gur féidir leis an dá earnáil comhlíonadh a chéile agus foghlaim óna chéile agus luachanna agus 
scileanna dearfacha comhchosúla a chur chun cinn, amhail cothrom iomaíochta, neamh-idirdhealú, obair foirne, 
ceannaireacht, dlúthpháirtíocht, sláine, frithchiníochas, cuimsiú sóisialta agus comhionannas inscne;

29. ag creidiúint gurb é an tAontas Eorpach, mar gheall nach bhfuil teorainneacha ag an disciplín seo, ar an leibhéal 
iomchuí chun aghaidh a thabhairt ar dhúshláin na ríomhspórt; ag moladh go dtabharfaí isteach mapáil Eorpach ar 
ghníomhaithe ríomhspórt ar an leibhéal áitiúil, ar an leibhéal réigiúnach agus ar an leibhéal náisiúnta, lena gcuirtear ar 
chumas mhuintir na hEorpa dul i dteagmháil le struchtúir atá gar dóibh, chomh maith le heagrú comórtas a éascú agus na 
ríomhspóirt amaitéaracha a spreagadh; á chur i bhfáth go bhféadfadh mapáil cabhrú le feasacht a mhúscailt maidir le 
ríomhspóirt agus iad a chur chun cinn;

30. á iarraidh ar an gCoimisiún cairt a fhorbairt chun luachanna Eorpacha a chur chun cinn i gcomórtais ríomhspórt, 
i gcomhpháirtíocht le foilsitheoirí, le heagraíochtaí foirne, le clubanna agus le heagraithe comórtas; á chur in iúl gur díol 
sásaimh di an úsáid a bhaintear, sa chomhthéacs sin, as uirlisí amhail treoirphrionsabail tionscail maidir le rannpháirtíocht 
ríomhspóirt agus cóid iompair náisiúnta don ríomhspórt chun ríomhspóirt atá spraíúil, cothrom agus taitneamh a bhaint 
as gníomhaithe agus eagraithe ar fud an domhain a chur chun cinn i dtimpeallacht oscailte agus chuimsitheach;

31. á iarraidh ar an gCoimisiún staidéar a dhéanamh ar an bhféidearthacht treoirlínte comhleanúnacha agus 
cuimsitheacha a chruthú maidir le stádas imreoirí gairmiúla ríomhspórt;

32. á iarraidh ar na Ballstáit agus ar an gCoimisiún machnamh a dhéanamh ar víosa a chruthú do phearsanra 
ríomhspórt bunaithe ar víosaí cultúrtha agus spóirt Schengen, a bheidh infheidhme maidir leis an bpearsanra uile a bhfuil 
baint acu le comórtais ríomhspóirt a reáchtáil agus páirt a ghlacadh iontu, agus machnamh a dhéanamh ar bhearta chun 
nósanna imeachta víosaí a éascú chun gur féidir le hoibrithe físchluichí teacht chuig AE;

33. ag tabhairt rabhaidh go bhféadfadh andúil agus iompar tocsaineach a bheith mar thoradh ar dhian-fhíschluichíocht, 
i gcásanna neamhchoitianta, mar a aithníonn an Eagraíocht Dhomhanda Sláinte; á chur i bhfáth gur féidir le himreoirí 
ríomhspórt a bheith thíos le heaspa aclaíochta agus le leibhéil arda struis mar gheall ar an easpa deighilte oibre is saoil agus 
gur minic a bhíonn gairmeacha na n-imreoirí r-spóirt gairmiúla gearr, rud a chruthaíonn saincheisteanna maidir le haistriú 
chuig gairm bheatha eile; ag creidiúint gur cheart do AE cur chuige freagrach a ghlacadh i leith físchluichí agus ríomhspórt 
trína gcur chun cinn mar chuid de stíl mhaireachtála shláintiúil lena n-áirítear gníomhaíocht choirp, idirghníomhaíocht 
shóisialta i bpearsa agus rannpháirtíocht chultúrtha;

34. ag aithint acmhainneacht físchluichí spóirt agus spóirt fhíorúla chun cineálacha nua rannpháirtíochta lucht leanúna 
a fhiosrú agus rannpháirtíocht na hóige i ngníomhaíochtaí fisiciúla a mhéadú; á mholadh go ndéanfaí comhpháirtíochtaí 
a chruthú idir na geallsealbhóirí ábhartha uile sna físchluichí agus in earnálacha an spóirt chun tionscadail nua a chruthú 
lena dtabharfar breisluach d’imreoirí agus do lucht féachana;

35. á chur i bhfios go láidir go bhfuil dhá ról ag físchluichí agus ag ríomhspóirt san aistriú glas, mar thionscal nach mór 
oibriú chun bheith níos neamhdhíobhálaí don chomhshaol, agus chomh maith leis sin mar mheán chun feasacht ar 
shaincheisteanna aeráide agus comhshaoil a mhúscailt i measc imreoirí físchluichí; á chur in iúl gur díol sásaimh di na 
tionscnaimh a rinne tionscal na bhfíschluichí chun an comhshaol a chosaint agus éifeachtúlacht fuinnimh na bhfeistí 
a úsáidtear agus na seirbhísí a sholáthraítear a fheabhsú; á iarraidh, sa chomhthéacs sin, go ndéanfaí iarrachtaí níos mó chun 
éifeachtúlacht fuinnimh a fheabhsú agus chun tionchar na seirbhísí ríomhspórt ar an gcomhshaol a laghdú;

36. á thabhairt chun suntais gur féidir le físchluichí a bheith ina ngníomhaíocht shóisialta lena gceadaítear d’úsáideoirí 
am a shóisialú agus a chaitheamh le chéile; á chur i bhfios go láidir go bhfuil an stiogma a bhaineann le ríomhspóirt agus 
físchluichí fós forleathan ar fud na sochaí agus gur cheart aghaidh a thabhairt air;

37. á thabhairt chun suntais gur féidir ról tábhachtach a bheith ag cathracha agus réigiúin maidir le rochtain a sholáthar 
ar bhonneagar atá in ann imeachtaí ríomhspórt a óstáil nó rochtain ar fhíschluichí a éascú do chách; á chur i bhfios go 
láidir, ina leith sin, gur féidir ról tábhachtach a bheith ag spásanna poiblí amhail leabharlanna maidir le cultúr físchluichí 
a chur chun cinn agus rochtain ar fhíschluichí agus físghléasanna a sholáthar do chách, gan beann ar imthosca 
socheacnamaíocha, i gcomhréir le dlí cóipchirt AE; á iarraidh ar an gCoimisiún agus ar na Ballstáit, dá bhrí sin, maoiniú 
leordhóthanach a áirithiú do spásanna poiblí amhail leabharlanna chun tacú leis an ról sin;

o

o  o

38. á threorú dá hUachtarán an rún seo a chur ar aghaidh chuig an gComhairle agus chuig an gCoimisiún. 

P9_TA(2022)0389

Ceartas ciníoch, neamh-idirdhealú agus frithchiníochas san AE

Rún ó Pharlaimint na hEorpa an 10 Samhain 2022 maidir le ceartas ciníoch, neamh-idirdhealú agus frithchiníochas 
san AE (2022/2005(INI))

(2023/C 161/02)

Tá Parlaimint na hEorpa,

— ag féachaint don Chonradh ar an Aontas Eorpach (CAE), don Chonradh ar Fheidhmiú an Aontais Eorpaigh agus don 
Chairt um Chearta Bunúsacha an Aontais Eorpaigh (an Chairt),

— ag féachaint do Threoir 2000/43/CE ón gComhairle an 29 Meitheamh 2000 lena gcuirtear chun feidhme prionsabal na 
córa comhionainne idir daoine gan beann ar bhunús ciníoch nó eitneach (1) (an Treoir maidir le Comhionannas 
Ciníocha),

— ag féachaint do Threoir 2000/78/CE ón gComhairle an 27 Samhain 2000 lena mbunaítear creat ginearálta le haghaidh 
na córa comhionainne san fhostaíocht agus sa tslí bheatha (2) (Treoir um Chomhionannas Fostaíochta),

— ag féachaint do Chinneadh Réime 2008/913/CGB ón gComhairle an 28 Samhain 2008 maidir le cineálacha agus 
léirithe áirithe ciníochais agus seineafóibe a chomhrac trí bhíthin an dlí choiriúil (3),

— ag féachaint do Threoir 2012/29/AE ó Pharlaimint na hEorpa agus ón gComhairle an 25 Deireadh Fómhair 2012 lena 
mbunaítear íoschaighdeáin maidir le cearta íospartaigh na coireachta, maidir le tacaíocht a thabhairt dóibh agus maidir 
le hiad a chosaint, agus a chuirtear in ionad Chinneadh Réime 2001/220/CGB ón gComhairle (4) (“an Treoir maidir le 
Cearta Íospartach”),

— ag féachaint do Threoir (AE) 2021/692 ó Pharlaimint na hEorpa agus ón gComhairle an 28 Aibreán 2021 lena 
mbunaítear an Clár um Shaoránaigh, Comhionannas, Cearta agus Luachanna (5),

— ag féachaint do bhunú i mí an Mheithimh 2016 de Ghrúpa Ardleibhéil AE um an bhfuathchaint agus an 
fhuathchoireacht a chomhrac;

— ag féachaint do threoirlínte maidir le feabhas a chur ar bhailiú agus ar úsáid sonraí comhionannais arna dtarraingt suas 
ag an bhFoghrúpa maidir le Sonraí Comhionannais de chuid Ghrúpa Ardleibhéil an Choimisiúin maidir le 
Neamh-idirdhealú, Comhionannas agus Éagsúlacht 2018 agus arna bhfoilsiú in 2021,

— ag féachaint do theachtaireacht ón gCoimisiún an 18 Meán Fómhair 2020 dar teideal “Aontas Comhionannais: plean 
gníomhaíochta an Aontais Eorpaigh maidir le frithchiníochas 2020-2025” (“plean gníomhaíochta AE madir le 
frithchiníochas”) (COM(2020)0565),

— ag féachaint do theachtaireacht ón gCoimisiún an 7 Deireadh Fómhair 2020 dar teideal “Aontas Comhionannais: Creat 
straitéiseach an Aontais maidir le comhionannas, cuimsiú agus rannpháirtíocht na Romach” (COM(2020)0620),

— ag féachaint do theachtaireacht ón gCoimisiún an 12 Samhain 2020 dar teideal “Aontas Comhionannais: Straitéis um 
Chomhionannas LADTIA 2020-2025” (COM(2020)0698),

— ag féachaint do theachtaireacht ón gCoimisiún an 3 Márta 2021 dar teideal Union of Equality: Strategy for the Rights of 
Persons with Disabilities 2021-2030 [An tAontas Comhionannais: Straitéis maidir le Cearta Daoine atá faoi Mhíchumas 
2021-2030] (COM(2021)0101), agus do Choinbhinsiún na Náisiún Aontaithe ar Chearta Daoine faoi Mhíchumas, 
daingnithe ag AE agus a Bhallstáit uile,

— ag féachaint do Cholún Eorpach na gCeart Sóisialta, lena n-áirítear a thríú prionsabal maidir le comhionannas 
deiseanna, agus don teachtaireacht ón gCoimisiún an 4 Márta 2021 dar teideal “The European Pillar of Social Rights 
Action Plan” [Plean Gníomhaíochta Cholún Eorpach na gCeart Sóisialta] (COM(2021)0102),

— ag féachaint do theachtaireacht ón gCoimisiún an 5 Márta 2020 dar teideal “Aontas Comhionannais: Straitéis maidir le 
Comhionannas Inscne 2020-2025” (COM(2020)0152),

— ag féachaint do mholtaí ón gComhairle an 12 Márta 2021 maidir le comhionannas, cuimsiú agus rannpháirtíocht na 
Romach (6),

— ag féachaint don Tuarascáil ón gCoimisiún an 19 Márta 2021 maidir le cur i bhfeidhm Threoir 2000/43/CE lena 
gcuirtear chun feidhme prionsabal na córa comhionainne idir daoine gan beann ar thionscnamh ciníoch nó eitneach, 
(“an Treoir maidir le Comhionannas Ciníoch”) agus Treoir 2000/78/CE ón gComhairle lena mbunaítear creat ginearálta 
le haghaidh na córa comhionainne san fhostaíocht agus sa tslí bheatha (“an Treoir maidir le Comhionannas 
Fostaíochta”) (COM(2021)0139),

— ag féachaint do Dhoiciméad Inmhéanach Oibre de chuid an Choimisiúin an 19 Márta 2021 dar teideal Equality bodies 
and the implementation of the Commission Recommendation on standards for equality bodies [Comhlachtaí comhionnanais 
agus cur chun feidhme Moladh ón gCoimisiún maidir le Caighdeáin le haghaidh Comhlachtaí Comhionannais] 
(SWD(2021)0063),

— ag féachaint do theachtaireacht ón gCoimisiún an 5 Deireadh Fómhair 2021 dar teideal EU Strategy on Combating 
Antisemitism and Fostering Jewish Life [Straitéis AE maidir leis an bhFrithsheimíteachas a chomhrac agus Saol na nGiúdach 
a Chothú] (COM(2021)0615),

— ag féachaint do na Conclúidí ón gComhairle an 4 Márta 2022 maidir leis an gciníochas agus an frithsheimíteachas 
a chomhrac,

— ag féachaint do threoirphrionsabail chomhchoiteanna an Choimisiúin i ndáil le pleananna gníomhaíochta náisiúnta 
i gcoinne an chiníochais agus an idirdhealaithe chiníoch, Márta 2022,

— ag féachaint do Choinbhinsiún Eorpach um Chearta an Duine, go háirithe Prótacal Uimh. 12 a ghabhann leis, lena 
gcuirtear toirmeasc ar idirdhealú,

— ag féachaint do na moltaí ginearálta beartas ón gCoimisiún Eorpach i gcoinne an Chiníochais agus na hÉadulaingthe 
(ECRI), go háirithe Moladh Beartais Ghinearálta Uimh. 5 (athbhreithnithe) maidir leis an gciníochas agus idirdhealú 
frith-Mhoslamach a chosc agus a chomhrac agus Moladh Beartais Ghinearálta Uimh. 9 (athbhreithnithe) maidir leis an 
bhFrithsheimíteachas a chosc agus a chomhrac, a thuairim maidir leis an gcoincheap “ciníochaithe” a glacadh in Nollaig 
2021, agus a threochlár i dtreo an chomhionannais éifeachtaigh an 27 Meán Fómhair 2019,

— ag féachaint do tuarascáil ó Choiste Stiúrtha Chomhairle na hEorpa ar Fhrith-Idirdhealú, Éagsúlacht agus Cuimsiú 
(CDADI) dar teideal “COVID-19: an analysis of the anti-discrimination, diversity and inclusion dimensions in Council of Europe 
member states [anailís ar ghnéithe an idirdhealaithe, na héagsúlachta agus an chuimsithe i mBallstáit Chomhairle na 
hEorpa] (7),

— ag féachaint do Rún 2389 ó Thionól Parlaiminteach Chomhairle na hEorpa an 24 Meitheamh 2021 maidir leis an 
Afrafóibe, nó an ciníochas in aghaidh na ndaoine gorma, san Eoraip a chomhrac,

— ag féachaint do Rún 2413 ó Thionól Parlaiminteach Chomhairle na hEorpa an 26 Samhain 2021 maidir leis an 
idirdhealú i gcoinne na Romach agus an Lucht Siúil i réimse na tithíochta,

— ag féachaint do Chlár Oibre 2030 na Náisiún Aontaithe don Fhorbairt Inbhuanaithe,

— ag féachaint do Choinbhinsiún na Náisiún Aontaithe maidir le Gach Cineál Idirdhealaithe a dhíothú agus do mholtaí 
ginearálta Choiste NA maidir leis an Idirdhealú Ciníoch a dhíothú,

— ag féachaint do na tuarascálacha agus do na suirbhéanna atá á ndéanamh ag Gníomhaireacht AE um Chearta Bunúsacha 
(FRA),

(6) IO C 93, 19.3.2021, lch. 1.
(7) https://edoc.coe.int/en/living-together-diversity-and-freedom-in-europe/9741-covid-19-an-analysis-of-the-anti-discrimination- 

diversity-and-inclusion-dimensions-in-council-of-europe-member-states.html

https://edoc.coe.int/en/living-together-diversity-and-freedom-in-europe/9741-covid-19-an-analysis-of-the-anti-discrimination-diversity-and-inclusion-dimensions-in-council-of-europe-member-states.html
https://edoc.coe.int/en/living-together-diversity-and-freedom-in-europe/9741-covid-19-an-analysis-of-the-anti-discrimination-diversity-and-inclusion-dimensions-in-council-of-europe-member-states.html


— ag féachaint don tuarascáil dar teideal Diversity in the European Parliament”s Secretariat – State of play and Roadmap 
2022-2024 [Éagsúlacht in Ardrúnaíocht Pharlaimint na hEorpa – Staid na himeartha agus Treochlár 2022-2024] 
a ghlac Grúpa Ardleibhéil na Parlaiminte um Chomhionannas Inscne agus Éagsúlacht an 22 Samhain 2021,

— ag féachaint dá rún an 26 Márta 2019 maidir le cearta bunúsacha daoine de bhunadh Afracach san Eoraip (8),

— ag féachaint do rún uaithi an 17 Meán Fómhair 2020 ar chur chun feidhme na Straitéisí Náisiúnta maidir le Lánpháirtiú 
na Romach: dearcthaí diúltacha i leith daoine de chúlra Romach san Eoraip a chomhrac (9),

— ag féachaint dá rún an 19 Meitheamh 2020 maidir le hagóidí frithchiníochais tar éis bhás George Floyd (10),

— ag féachaint do rún uaithi an 17 Nollaig 2020 ar an ngá atá le foirmíocht thiomnaithe de chuid na Comhairle maidir leis 
an gcomhionannas inscne (11),

— ag féachaint dá rún an 8 Márta 2022 maidir leis an spás atá ag laghdú don todhchaí shibhialta san Eoraip (12),

— ag féachaint dá rún an 8 Márta 2022 maidir le ról an chultúir, an oideachais, na meán agus an spóirt sa chomhrac 
i gcoinne an chiníochais (13),

— ag féachaint do Riail 54 dá Rialacha Nós Imeachta,

— ag féachaint don tuarascáil ón gCoiste um Shaoirsí Sibhialta, um Cheartas agus um Ghnóthaí Baile (A9-0254/2022),

A. de bhrí go bhfuil an tAontas fothaithe ar luachanna na hurraime do dhínit an duine, ar an tsaoirse, an daonlathas, an 
comhionannas, an smacht reachta agus urraim do chearta an duine, lena n-áirítear na cearta atá ag daoine ar de ghrúpaí 
mionlaigh iad, de réir mar a leagtar amach in Airteagal 2 CAE; de bhrí gur ceart bunúsach atá cumhdaithe sa Chairt é an 
ceart chun córa comhionainne agus chun neamh-idirdhealaithe agus nach mór lán-urraim a thabhairt dó; de bhrí go 
gcuireann dlí an Aontais cosc ar an idirdhealú agus an ciapadh maidir le bunadh ciníoch nó eitneach;

B. de bhrí gur tógán sóisialta é coincheap an “chine”; de bhrí, de réir ECRI, go bhféadfadh an coincheap an “chiníochú” 
cabhrú le tuiscint níos fearr a fháil ar na próisis atá mar bhonn faoin gciníochas agus faoin idirdhhealú cincíoch (14); de 
bhrí go bhfuil saintréithe agus tréithe áirithe ag grúpaí ar a ndéantar ciníochú, lena gcuirtear in iúl go bhfuil siad ag gach 
ball de na grúpaí lena mbaineann ó nádúr, bunaithe ar shaintréithe amhail dath craicinn, bunadh eitneach nó náisiúnta 
nó reiligiún, nó ballraíocht a mheastar a bheith ag an duine i ngrúpa ar leith;

C. de bhrí gurb é Plean Gníomhaíochta AE maidir le frithchiníochas 2020-2025 an chéad ionstraim bheartais de chuid AE 
lena dtugtar aitheantas do ghné struchtúrach an chiníochais, a bhfuil fréamhacha stairiúla aige a théann siar go dtí an 
coilíneachas, an sclábhaíocht, an ghéarleanúint agus an cinedhíothú; de bhrí go bhfuil seilbh níos daingne ag na 
fréamhacha sin agus go bhfuil tionchar níos mó acu i roinnt Ballstát ná mar atá i mBallstáit eile; de bhrí gur féidir le 
tosca eile tionchar a imirt ar an gciníochas struchtúrach freisin; de bhrí gur céad chéim thábhachtach é an plean 
gníomhaíochta chun dul i ngleic leis an gciníochas agus leis an idirdhealú ciníoch in AE ach nach bhfuil sásraí leantacha, 
tagarmharcanna uaillmhianacha agus spriocanna soiléire ann;

D. de bhrí go dtagraíonn plean gníomhaíochta an Aontais maidir le frithchiníochas do chiníochas struchtúrach mar na 
hiompraíochtaí idirdhealaitheacha is féidir a leabú in institiúidí sóisialta, airgeadais agus polaitiúla, rud a imríonn 
tionchar ar shraitheanna éagsúla cumhachta agus ceapaidh bheartais; de bhrí gur féidir breathnú ar idirdhealú 
struchtúrach mar bhacainní ar ghrúpaí nó ar dhaoine aonair a bhaineann na cearta agus na deiseanna céanna amach atá 
ar fáil d’fhormhór an phobail;

(8) IO C 108, 26.3.2021, lch. 2.
(9) IO C 385, 22.9.2021, lch. 104.
(10) IO C 362, 8.9.2021, lch. 63.
(11) IO C 445, 29.10.2021, lch. 150.
(12) IO C 347, 9.9.2022, lch. 2.
(13) IO C 347, 9.9.2022, lch. 15.
(14) ECRI, Opinion on the concept of “racialisation” [Tuairim maidir leis an gcoincheap “ciníochaithe”], an 8 Nollaig 2021.

https://rm.coe.int/ecri-opinion-on-the-concept-of-racialisation/1680a4dcc2


E. de bhrí gur tuairiscíodh cásanna coiriúlaithe agus foréigin institiúidigh i leith grúpaí ar a ndéantar ciníochú agus na 
sochaí sibhialta; de bhrí gur cheart aghaidh a thabhairt ar an bhfadhb sin sa chomhrac i gcoinne an chiníochais 
struchtúraigh, in aon phlean gníomhaíochta frithchiníochais agus i mbeartais slándála agus imirce (15);

F. de bhrí, dar le Gníomhaireacht an Aontais Eorpaigh um Chearta Bunúsacha (FRA), go bhfuil an t-idirdhealú agus an 
ciapadh ciníoch ag tarlú go rialta ar fud AE (16); de bhrí go dtuairiscíonn FRA leibhéil arda idirdhealaithe agus ciníochais 
in aghaidh grúpaí ar a ndéantar ciníochú freisin, rud atá bunaithe ar a gcúlra eitneach nó inimirceach, amhail daoine 
Romacha (17) agus daoine de chúlra san Afraic Thuaidh nó san Afraic fho-Shahárach (18), agus i gcoinne Moslamaigh (19) 
agus daoine Giúdacha (20); de bhrí go bhfuil gluaiseachtaí ciníocha, seineafóibeacha agus homafóibeacha agus 
idé-eolaíochtaí antoisceacha, go háirithe meon antoisceach na heite deise, ag dul i méid agus go leanann siad de bheith 
ina mbagairtí tromchúiseacha ar shochaithe daonlathacha in AE agus ar shábháilteacht grúpaí ar a ndéantar ciníochú;

G. De bhrí gur cuireadh bac ar an treoir chothrománach maidir leis an bhfrith-idirdhealú sa Chomhairle ó 2008 i leith;

H. de bhrí go bhfuil an ciníochas struchtúrach agus institiúidithe le feiceáil freisin sa neamhionannas socheacnamaíoch 
agus sa bhochtaineacht, agus de bhrí go n-idirghníomhaíonn na fachtóirí sin le chéile agus go dtreisíonn siad a chéile; de 
bhrí go mbaineann idirdhealú agus ciníochas an bonn de dhínit an duine, de dheiseanna saoil, den rathúnas, den 
fholláine agus den tsábháilteacht go minic; de bhrí go bhfuil deighilt roimh mhionlaigh chiníocha agus eitneacha in AE 
i réimsí áirithe den saol laethúil, lena n-áirítear tithíocht, cúram sláinte, fostaíocht, oideachas agus córais bhreithiúnacha; 
de bhrí go bhfuil rochtain neamhleor ag go leor ball de ghrúpaí mionlaigh chiníocha agus eitneacha in AE ar riachtanais 
bhunúsacha amhail uisce inólta, sláintíocht agus leictreachas, ar féidir iad a ghéarú tuilleadh mar gheall ar an athrú 
aeráide, agus de bhrí go léirítear é sin i margadh an tsaothair, ina bhfuil daoine ar a ndéantar ciníochú ró-ionadaithe sa 
dífhostaíocht agus i bpoist fhorbhásacha agus ar cháilíocht íseal amhail iad siúd sa gheilleagar poistíneachta; de bhrí 
nach féidir dul i ngleic le neamhionannais chiníocha gan infheistíocht láidir a dhéanamh chun an bhochtaineacht 
a shárú;

I. de bhrí go bhfuil cur chuige trasnach cothrománach maidir le beartais agus bearta AE, mar a leagtar amach i straitéisí 
inscne agus LADTIA, ríthábhachtach chun aghaidh a thabhairt ar an idirdhealú ciníoch; de bhrí go mbíonn tionchar ag 
go leor cineálacha idirdhealaithe ar ghrúpaí mionlaigh lena n-áirítear Romaigh, Moslamaigh, daoine Giúdacha, daoine 
de bhunadh na hAfraice agus na hÁise agus muintir Sami, ach gan a bheith teoranta do na grúpaí sin amháin;

J. de bhrí go léiríonn roinnt cásanna de chaighdeáin dhúbailte agus d’idirdhealú ag teorainneacha AE, ar cásanna iad atá 
bunaithe ar dhath craicinn, lena n-áirítear cásanna i gcoinne roinnt daoine atá ag teitheadh ón gcogadh san Úcráin le 
déanaí, gur gá cóir chomhionann a áirithiú ag teorainneacha AE;

K. de bhrí go bhfuil mná i staideanna forbhásacha, go háirithe mná ar a ndéantar ciníochú, ró-ionadaithe go mór i measc 
daoine sa striapachas, rud atá mar thoradh ar ghnéasachas agus ciníochas agus a bhuanaíonn gnéasachas agus ciníochas 
chomh maith;

L. de bhrí go bhfuil bacainní ar rochtain ar cheartas d’íospartaigh an idirdhealaithe chiníoch; de bhrí nach bhfuil na 
hacmhainní daonna agus airgeadais agus/ná an neamhspleáchas riachtanach, lena n-áirítear toil pholaitiúil neamhleor, 
ag comhlachtaí comhionannais i go leor Ballstát chun an bhearna sin a líonadh; de bhrí go ndéantar creat 
frith-idirdhealaithe AE a thrasuí go míchothrom i reachtaíocht na mBallstát, rud a chuireann teorainn le héifeachtúlacht 
comhlachtaí comhionannais;

(15) Parlaimint na hEorpa, staidéar do Choiste LIBE, Cosaint ar an gciníochas, an tseineafóibe agus an t-idirdhealú ciníoch, agus plean 
gníomhaíochta an Aontais Eorpaigh maidir le frithchiníochas [Protection against racism, xenophobia and racial discrimination, and the EU 
Anti-racism Action Plan], Bealtaine 2022.

(16) FRA, Fundamental Rights Report 2022 [Tuarascáil um Chearta Bunúsacha 2022], an 8 Meitheamh 2022, lch. 84.
(17) Baineann an téarma “daoine Romacha” le grúpaí éagsúla, amhail Romaigh, Kalés, Manúisigh, Ashkalis, Taistealaithe, Lovara, 

Rissende, Boyash, Domare, Kalderash, Romanichal agus Sintígh.
(18) FRA, Dara Suirbhé an Aontais Eorpaigh ar Mhionlaigh agus ar Idirdhealú – na Príomhthorthaí, an 6 Nollaig 2017.
(19) FRA, Dara Suirbhé an Aontais Eorpaigh ar Mhionlaigh agus ar Idirdhealú – Moslamaigh – Torthaí Roghnaithe, 21 Meán Fómhair 2017.
(20) FRA, Taithí agus tuiscintí ar fhrithsheimíteachas – an dara suirbhé ar idirdhealú agus coireacht fuatha i gcoinne na nGiúdach in AE, an 

10 Nollaig 2018.

https://www.europarl.europa.eu/RegData/etudes/STUD/2022/732007/IPOL_STU(2022)732007_GA.pdf
https://www.europarl.europa.eu/RegData/etudes/STUD/2022/732007/IPOL_STU(2022)732007_GA.pdf
https://www.europarl.europa.eu/RegData/etudes/STUD/2022/732007/IPOL_STU(2022)732007_GA.pdf
https://fra.europa.eu/en/publication/2022/fundamental-rights-report-2022
https://fra.europa.eu/en/publication/2017/second-european-union-minorities-and-discrimination-survey-main-results
https://fra.europa.eu/ga/publication/2017/second-european-union-minorities-and-discrimination-survey-muslims-selected
https://fra.europa.eu/en/publication/2018/experiences-and-perceptions-antisemitism-second-survey-discrimination-and-hate


M. de bhrí gur tuairiscíodh roinnt cásanna ciníochais, idirdhealaithe struchtúraigh, ciaptha, foréigin agus próifílithe ciníoch 
agus eitneach ag póilíní, gníomhairí forfheidhmithe dlí, breithiúna agus dlíodóirí i gcórais cheartais choiriúil (21) ar fud 
AE; de bhrí gur féidir teacht ar chlaontachtaí struchtúracha i gcoinne grúpaí ar a ndéantar ciníochú i gcórais cheartais 
fhormhór na mBallstát (22); de bhrí nár cheart glacadh riamh le foréigean póilíneachta agus le húsáid dhíréireach fornirt 
ag forfheidhmiú an dlí; de bhrí go bhfuil cuntasacht agus maoirseacht neamhspleách bunriachtanach chun aghaidh 
a thabhairt ar an gciníochas institiúideach i bhforfheidhmiú an dlí; de bhrí go gcuireann easnaimh sa smacht reachta 
i gcórais cheartais choiriúil leis an staid sin;

N. de bhrí go mbíonn ar mhná Romacha, ar mhná a ndéantar ciníochú orthu agus ar mhná imirceacha, lena n-áirítear iad 
siúd atá faoi mhíchumas, aghaidh a thabhairt ar neamhionannais thrasnacha agus ar idirdhealú in AE; de bhrí gur thug 
go leor daoine aghaidh freisin ar fhoréigean struchtúrach agus ar sháruithe ar a n-ionracas agus ar a neamhspleáchas 
coirp, agus gur íospartaigh steiriliú éigeantais, frithghiniúna agus ginmhillte iad, ar cleachtais dhíobhálacha iad agus ar 
cineálacha foréigin inscnebhunaithe iad atá fréamhaithe sa chreidimh eoiginice;

O. de bhrí go bhfuil córais intleachta saorga (IS) á n-úsáid cheana féin chun tuartha, próifílí agus measúnuithe riosca 
a chruthú a dhéanann difear do shaol na ndaoine; de bhrí gur féidir le teicneolaíochtaí nua agus leis an aistriú digiteach 
dúshláin nua a thabhairt don chomhionannas ciníoch agus don neamh-idirdhealú trí chlaontachtaí sóisialta agus 
neamhionannais struchtúracha a atáirgeadh, ach gur féidir leo a bheith ina n-uirlis éifeachtach freisin chun ciníochas 
agus idirdhealú struchtúrach a chomhrac;

P. de bhrí gur féidir steiréitíopaí diúltacha a threisiú leis an gcaoi a léirítear daoine sna meáin, gan beann ar a gcúlra cine, 
creidimh nó eitneach;

Q. de bhrí go bhfuil ról ríthábhachtach ag eagraíochtaí na sochaí sibhialta (ESSanna) maidir le luachanna agus cearta 
bunúsacha AE a chaomhnú agus a chur chun feidhme, agus maidir le beartais agus straitéisí AE a chur chun feidhme; de 
bhrí go bhfuil an spás sibhialta ag fulaingt ó dhíghrádú leanúnach ar fud AE agus go bhfuil go leor ESSanna ag 
streachailt le maireachtáil agus go bhfuil fadhbanna acu leis an gcistiú;

R. de bhrí nach bhfuil an Treoir maidir le Comhionannas Ciníoch curtha i bhfeidhm go leordhóthanach ag formhór na 
mBallstát; de bhrí nach gcumhdaítear leis an Treoir gach cineál agus foras idirdhealaithe amhail idirdhealú trasnach agus 
struchtúrach agus gur cheart, dá bhrí sin, í a thabhairt cothrom le dáta chun forbairtí nua amhail an intleacht shaorga 
agus cinnteoireacht algartamach a chur san áireamh, go háirithe an riosca a d’fhéadfadh a bheith ann go ndéanfaí 
claontachtaí ciníocha a atáirgeadh; de bhrí nach ndearna roinnt Ballstát an Cinneadh Réime ón gComhairle maidir leis 
an gCiníochas agus an tSeineafóibe a thrasuí go hiomlán nó i gceart; de bhrí gur cheart don Choimisiún faireachán 
a dhéanamh air sin agus a áirithiú go gcomhlíonfaidh na Ballstáit reachtaíocht frith-idirdhealaithe AE;

S. de bhrí nach mór d’institiúidí AE bearta nithiúla a dhéanamh chun athruithe inbhuanaithe i dtreo ionad oibre a bheidh 
go hiomlán cuimsitheach agus measúil a áirithiú; de bhrí gur minic a bhíonn an t-idirdhealú ilghnéitheach agus nach 
féidir ach le cur chuige trasnach an bealach a réiteach d’athruithe inbhuanaithe, ar athruithe iad ar féidir leo cleachtais 
chiníocha agus beartais chiníocha dhomhainfhréamhaithe inár sochaí a shárú; de bhrí go bhfuil daoine aonair ó ghrúpaí 
ar a ndéantar ciníochú agus ó ghrúpaí i gcásanna leochaileacha atá faoi réir cineálacha trasnacha idirdhealaithe faoi 
ghannionadaíocht i bpoist chinnteoireachta;

T. de bhrí gur féidir le hidirdhealú ciníoch sraith bhreise leochaileachta a chruthú do mharthanóirí foréigin 
inscnebhunaithe a ndéantar ciníochú orthu agus gur féidir leis bac a chur ar an rochtain atá acu ar an tacaíocht, ar 
na hacmhainní agus ar an gcúram sláinte a mbíonn gá acu leo;

U. de bhrí nár cheart d’eagraíochtaí a mhaoinítear le cistí AE tuairimí seineafóibeacha ná ciníocha a chur chun cinn;

(21) Ionad Eorpach um Chearta na Romach, Justice Denied [Diúltú Ceartais]: Roma in the criminal justice system [Romach sa chórais cheartais 
choiriúil], an 2 Márta 2022.

(22) Líonra Eorpach i gcoinne an Chiníochais, 2014–2018 ENAR Shadow Report on racist crime and institutional racism in Europe [tuarascáil 
chomhthreomhar maidir leis an gcoireacht chiníoch agus an ciníochas institiúdeach san Eoraip], an 11 Meán Fómhair 2019.

http://www.errc.org/reports--submissions/justice-denied-roma-in-the-criminal-justice-system
http://www.errc.org/reports--submissions/justice-denied-roma-in-the-criminal-justice-system
http://www.errc.org/reports--submissions/justice-denied-roma-in-the-criminal-justice-system
https://ec.europa.eu/migrant-integration/library-document/2014-2018-enar-shadow-report-racist-crime-and-institutional-racism-europe_fr
https://ec.europa.eu/migrant-integration/library-document/2014-2018-enar-shadow-report-racist-crime-and-institutional-racism-europe_fr


V. de bhrí go bhfuil an fhuathchaint agus coireanna fuatha i measc na léirithe is déine den chiníochas agus den 
tseineafóibe; de bhrí go bhfuil méadú seasta tagtha ar an bhfuathchaint agus ar an bhfuathchoireacht san Eoraip; de bhrí 
go raibh paindéim COVID-19 ar cheann de na tosca a chuir leis an méadú sin (23); de bhrí go bhféadfaidh an 
fhuathchoireacht a bheith mar thoradh ar an bhfuathchaint; de bhrí, de réir FRA, nach dtuairiscítear suas le naoi gcoir 
fuatha agus n-ionsaí fuathspreagtha as deich gcoir fuatha agus n-ionsaí fuathspreagtha in AE agus, dá bhrí sin, nach 
ngearrtar pionós ina leith (24);

1. ag cur béim ar an ngá práinneach atá ann go ndéanfaidh an tAontas cur chuige láidir, cuimsitheach, uileghabhálach 
agus ilghnéitheach a fhorbairt agus a úsáid chun gach cineál ciníochais agus idirdhealaithe a chomhrac go héifeachtach, lena 
n-áirítear ciníochas struchtúrach agus institiúideach, ar gach foras agus i ngach réimse in AE; á áitiú nach mór don Aontas 
agus dá institiúidí dea-shampla a thabhairt sa chomhrac sin;

2. á iarraidh go mbeadh níos mó ceannaireacht pholaitiúil agus ceannaireacht pholaitiúil leanúnach ann ar an leibhéal is 
airde sa chomhrac sin, lena n-áirítear trí fhrithghníomhuithe daingne agus gasta i gcoinne na fuathchainte agus coireanna 
fuatha, agus go mbeadh daoine i láthair go pearsanta ag cruinnithe mullaigh maidir le frithchiníochas;

3. á iarraidh ar an gCoimisiún leanúint de mheasúnú a dhéanamh ar chur chun feidhme chreat dlíthiúil reatha AE chun 
an t-idirdhealú, an ciníochas, an tseineafóibe, an fhuathchaint agus an fhuathchoireacht agus cineálacha eile éadulaingthe 
a chomhrac, chun a chinneadh conas is féidir feabhas a chur air i gcás inar gá, agus páirt a ghlacadh in idirphlé rialta agus 
i malartú dea-chleachtas leis na Ballstáit, le húdaráis áitiúla agus réigiúnacha, le grúpaí a ndéantar ciníochú orthu agus le 
geallsealbhóirí ábhartha eile lena n-áirítear ESSanna; á iarraidh ar an gCoimisiún céimeanna nithiúla a ghlacadh, lena 
n-áirítear nósanna imeachta um shárú, i gcás sáruithe ar dhlí AE ag na Ballstáit;

4. á iarraidh ar an gCoimisiún agus ar leibhéil uile rialachais in AE comhionannas agus ceartas cine a phríomhshruthú 
ina gcuid oibre beartais uile, lena n-áirítear trí thionscadail a chistiú ar leibhéal na mBallstát, ar an leibhéal réigiúnach agus 
ar an leibhéal áitiúil; á iarraidh ar an gCoimisiún, ina leith sin, beartas neamhfhulaingthe a chur chun feidhme maidir le 
tacaíocht AE do thionscadail, laistigh nó lasmuigh de AE, a chuireann tuairimí seineafóbacha nó ciníocha chun cinn go 
díreach nó go hindíreach; á mheabhrú go bhfuil roinnt forálacha frith-idirdhealaithe i Rialachán Airgeadais AE (25) agus sa 
Rialachán maidir le forálacha coiteanna do chláir arna gcistiú ag AE (26) faoin gcreat airgeadais ilbhliantúil reatha, go háirithe 
maidir le bunadh ciníoch nó eitneach, reiligiún nó creideamh; á iarraidh ar an gCoimisiún agus ar na Ballstáit, dá bhrí sin, 
cur i bhfeidhm cuí na bhforálacha sin a áirithiú;

5. á mheabhrú go bhfuil sí ag iarraidh le fada go nglacfaí an treoir chothrománach maidir le frith-idirdhealú, ar treoir í 
a bhfuil bac curtha uirthi sa Chomhairle ó 2008 i leith; á iarraidh ar an gComhairle foirmíocht de chuid na Comhairle 
maidir le comhionannas inscne agus comhionannas a bhunú chun plé ardleibhéil ar na saincheisteanna sin a éascú, lena 
n-áirítear idirdhealú struchtúrach agus trasnach, i bhfóram rialta agus buan agus chun frithchiníochas agus príomhshruthú 
inscne a áirithiú i ngach beartas; á iarraidh ar an gCoimisiún nuashonrú a dhéanamh ar an togra le haghaidh treoir AE 
maidir le cóir chomhionann lena bhforbrófar seasamh na Parlaiminte trí aghaidh a thabhairt freisin ar idirdhealú trasnach 
agus idirdhealú ar aon teaglaim d’fhorais mar a liostaítear sa Chairt a thoirmeasc go sainráite;

6. á iarraidh ar na Ballstáit a áirithiú go ndéanfar an Treoir maidir le Comhionannas Ciníoch agus an Treoir maidir le 
Comhionannas Fostaíochta a chur chun feidhme go hiomlán agus go ndéanfar faireachán éifeachtach orthu; ag cáineadh go 
láidir go mbíonn ar mhionlaigh chine, eitneacha, reiligiúnacha agus teanga agus imircigh, lena n-áirítear daoine LADTIA, 
aghaidh a thabhairt ar chiníochas struchtúrach, idirdhealú, fuathchoireacht agus fuathchaint, neamhionannais 
shocheacnamaíocha leanúnacha i réimsí amhail tithíocht, cúram sláinte, fostaíocht, oideachas, agus seirbhísí 
bunriachtanacha eile amhail meabhairshláinte agus cúram sláinte gnéis agus atáirgthe, ach gan a bheith teoranta do na 
réimsí sin, chomh maith le deacrachtaí níos mó a bheith acu maidir le rochtain a fháil ar an gcóras ceartais, ar gá iad 
a aithint mar bhacainní ollmhóra ar theachtadh iomlán na gceart bunúsach agus mar phríomhbhacainní ar chuimsiú agus 
ar chomhionannas, ar nithe iad as a n-eascraíonn bochtaineacht agus eisiamh sóisialta;

(23) FRA,Fundamental Rights Report 2022 [Tuarascáil um Chearta Bunúsacha 2022], an 8 Meitheamh 2022, lch. 84.
(24) FRA, Encouraging hate crime reporting – The role of enforcement and other authorities [Tuairisciú ar an bhfuathchoireacht a spreagadh – Ról 

údaras forfheidhmithe agus údarás eile], 2021.
(25) Rialachán (AE, Euratom) 2018/1046 ó Pharlaimint na hEorpa agus ón gComhairle an 18 Iúil 2018 maidir leis na rialacha airgeadais 

is infheidhme maidir le buiséad ginearálta an Aontais. IO L 193, 30.7.2018, lch. 1.
(26) Rialachán (AE) 2021/1060 ó Pharlaimint na hEorpa agus ón gComhairle an 24 Meitheamh 2021 lena leagtar síos forálacha 

coiteanna maidir le Ciste Forbraíochta Réigiúnaí na hEorpa, Ciste Sóisialta na hEorpa Plus, an Ciste Comhtháthaithe, an Ciste um 
Aistriú Cóir agus an Ciste Eorpach Muirí, Iascaigh agus Dobharshaothraithe agus rialacha airgeadais maidir leis na cistí sin agus 
maidir leis an gCiste um Thearmainn, Imirce agus Lánpháirtíocht, an Ciste Slándála Inmheánaí agus an Ionstraim le haghaidh 
Tacaíocht Airgeadais don Bhainistiú Teorainneacha agus don Bheartas Víosaí IO L 231, 30.6.2021, lch. 159.

https://fra.europa.eu/en/publication/2022/fundamental-rights-report-2022
https://fra.europa.eu/en/publication/2021/hate-crime-reporting
https://fra.europa.eu/en/publication/2021/hate-crime-reporting


7. á chur in iúl gur oth léi, 14 bliana tar éis ghlacadh an Chinnidh Réime maidir leis an gCiníochas agus an tSeineafóibe, 
nach bhfuil roinnt Ballstát tar éis forálacha an chinnidh a thrasuí go hiomlán ná i gceart sa dlí náisiúnta fós; á iarraidh ar na 
Ballstáit an fhuathchoireacht chiníoch agus an fhuathchaint chiníoch a choiriúlú agus na bearta is gá a dhéanamh chun 
a áirithiú go measfar bunchúis chiníoch nó sheineafóbach a bheith ina imthoisc ghéaraitheach nó, mar mhalairt air sin, go 
bhféadfaidh na cúirteanna an bhunchúis sin a chur san áireamh agus pionóis á gcinneadh; á iarraidh ar na Ballstáit, thairis 
sin, caighdeáin agus bearta ábhartha a chur i bhfeidhm a bhaineann le finnéithe agus íospartaigh coireanna fuatha 
a chosaint roimh imscrúduithe agus imeachtaí coiriúla, lena linn agus ina ndiaidh, i gcomhréir leis an Treoir maidir le Cearta 
Íospartach, agus dea-chleachtais a mhalartú maidir le bearta a bhfuil sé cruthaithe ina leith go bhfuil siad éifeachtach chun 
tuairisciú a spreagadh, amhail beolínte agus spásanna sábháilte; á chur in iúl gur saoth léi go bhfuil cásanna fós ann in AE 
d’oifigigh forfheidhmithe dlí nach bhfuil tuairiscí ar choireanna a bhfuil cúis chiníoch leo á dtógáil go dáiríre acu agus á 
iarraidh go ndéanfaí gach cás a imscrúdú go cuí (27); á chur i bhfios go láidir a thábhachtaí atá oiliúint speisialaithe maidir le 
frithchiníochas, neamh-idirdhealú agus fuathchoireacht d’údaráis forfheidhmithe dlí agus d’údaráis cheartais, go háirithe 
chun teagmhais a shainaithint agus a thaifeadadh i gceart;

8. á chur in iúl gur cúis mhór bhuartha di cásanna d’fhoréigean póilíní i gcoinne daoine i roinnt Ballstát, ar daoine iad 
a ndéantar ciníochú orthu; á iarraidh ar na Ballstáit a áirithiú go mbeidh rochtain ag daoine ar shásraí gearán i ndáil le 
póilíní, ar sásraí iad a bheidh neamhspleách agus dea-fheidhmiúil agus a bheidh in ann imscrúduithe a sheoladh ar chásanna 
d’fhoréigean póilíní, de mhí-iompar póilíní agus de mhí-úsáid póilíní, agus cearta daoine a choimirciú chun na cásanna sin 
a dhoiciméadú;

9. á chur in iúl gur geal léi teachtaireacht ón gCoimisiún an 9 Nollaig 2021 maidir le hEoraip níos uilechuimsithí agus 
níos cosantaí: liosta choireanna an Aontais Eorpaigh a leathnú chuig an fhuathchaint agus an choireacht fuatha a chur san 
áireamh ann (COM(2021)0777); á iarraidh ar an gComhairle glacadh an chinnidh sin a chomhaontú go pras; á chur in iúl 
gur geal léi forálacha na hIonstraime um Sheirbhísí Digiteacha (COM(2020)0825) lena n-áirithítear go bhfuil an méid atá 
neamhdhleathach as líne neamhdhleathach ar líne freisin, rud ar cheart dó rannchuidiú leis an gcomhrac i gcoinne na 
fuathchainte neamhdhleathaí ar an idirlíon; á iarraidh ar na Ballstáit na príomhphrionsabail threoracha a chur i bhfeidhm 
maidir le tuairisciú coireanna fuatha a spreagadh, a d’fhorbair Meitheal an Aontais Eorpaigh i mí an Mhárta 2021 maidir leis 
an bhfuathchoireacht a thaifeadadh, sonraí a bhailiú agus tuairisciú a spreagadh; ag spreagadh malartuithe dea-chleachtas 
i measc na n-údarás ábhartha, lena n-áirítear maidir le pionóis mhalartacha amhail seirbhís pobail nó oideachas éigeantach;

10. á aithint go bhféadfadh IS cabhrú le tionchar laofachtaí daonna a shainaithint agus a laghdú agus go bhféadfaí 
bogearraí IS a chur i bhfeidhm ar thacair sonraí chun grúpaí a fhulaingíonn idirdhealú a mhapáil; á chur in iúl gur cúis 
bhuartha di, áfach, an baol go bhféadfadh IS an t-idirdhealú atá ann cheana a threisiú agus na neamhionannais agus an 
t-eisiamh sóisialta atá ann cheana a ghéarú; á chur i bhfáth a thábhachtaí atá sé sonraí ardcháilíochta a úsáid i bhforbairt 
algartam, ós rud é go mbraitheann caighdeán chórais IS ar na sonraí a úsáidtear chun oiliúint a chur orthu; á chur i bhfios 
go láidir a thábhachtaí atá sé aghaidh a thabhairt ar rioscaí a d’fhéadfadh a bheith ann agus a áirithiú go bhfuil coimircí 
riachtanacha do chearta bunúsacha agus saoirsí bunúsacha na n-ábhar sonraí i bhfeidhm chun uirlisí IS a úsáid, go háirithe 
nuair a úsáideann údaráis forfheidhmithe dlí iad, agus chun a áirithiú go mbeidh córais IS á dtreorú ag prionsabail na 
trédhearcachta, na hinmhínitheachta, na cothroime agus na cuntasachta, agus go ndéanfar iniúchtaí neamhspleácha chun 
cosc a chur ar na córais sin an t-idirdhealú, an ciníochas, an t-eisiamh agus an bhochtaineacht a ghéarú;

11. á éileamh ar na Ballstáit deireadh a chur le próifíliú ciníoch nó eitneach i ngach foirm; á iarraidh ar na Ballstáit agus 
ar Ghníomhaireacht AE um Oiliúint i bhForfheidhmiú an Dlí tuilleadh oiliúna a chur ar fáil ar conas próifíliú 
neamhdhleathach a sheachaint i gcomhthéacs fhorfheidhmiú an dlí agus chun cabhrú le laofacht a thuiscint agus a dhíothú; 
á mheabhrú, i gcomhréir le dlí an Aontais, go bhfuil toirmeasc ar phróifíliú as a n-eascraíonn idirdhealú in aghaidh daoine 
nádúrtha ar bhonn sonraí pearsanta atá, de bharr a gcineáil, an-íogair i ndáil le cearta agus saoirsí bunúsacha, mar 
a shonraítear i dTreoir (AE) 2016/680 (28) agus i Rialachán (AE) 2016/679 (29);

12. á aithint go ndéantar ionadaíocht dhíréireach ar ghrúpaí, ar grúpaí iad a ndéantar ciníochú orthu, i measc na 
sraitheanna ísealioncaim de phobail na hEorpa agus á iarraidh ar na Ballstáit agus ar an gCoimisiún aghaidh a thabhairt ar 
riachtanais shonracha na ngrúpaí a ndéantar ciníochú orthu i réimsí amhail an t-oideachas, an tithíocht, an tsláinte, an 
fhostaíocht, an phóilíneacht, seirbhísí sóisialta, an córas ceartais agus rannpháirtíocht agus ionadaíocht pholaitiúil; ag 

(27) ENAR, Justice Gap: Racism pervasive in criminal justice systems across Europe [Bearna sa Cheartas: Ciníochas forleathan i gcórais ceartais 
choiriúil ar fud na hEorpa], an 12 Meán Fómhair 2019.

(28) Treoir (AE) 2016/680 ó Pharlaimint na hEorpa agus ón gComhairle an 27 Aibreán 2016 maidir le daoine nádúrtha a chosaint 
i ndáil le sonraí pearsanta a phróiseáil ag údaráis inniúla chun cionta coiriúla a chosc, a imscrúdú, a bhrath nó a ionchúiseamh nó 
chun pionóis choiriúla a fhorghníomhú, agus maidir le saorghluaiseacht sonraí den sórt sin, agus lena n-aisghairtear Cinneadh 
Réime 2008/977/CGB ón gComhairle. IO L 119, 4.5.2016, lch. 89.

(29) Rialachán (AE) 2016/679 ó Pharlaimint na hEorpa agus ón gComhairle an 27 Aibreán 2016 maidir le daoine nádúrtha a chosaint 
i ndáil le sonraí pearsanta a phróiseáil agus maidir le saorghluaiseacht sonraí den sórt sin, agus lena n-aisghairtear Treoir 95/46/CE 
(An Rialachán Ginearálta maidir le Cosaint Sonraí). IO L 119, 4.5.2016, lch. 1.

https://www.enar-eu.org/justice-gap-racism-pervasive-in-criminal-justice-systems-across-europe/
https://www.enar-eu.org/justice-gap-racism-pervasive-in-criminal-justice-systems-across-europe/
https://www.enar-eu.org/justice-gap-racism-pervasive-in-criminal-justice-systems-across-europe/


spreagadh na mBallstát chun leas iomlán a bhaint as an ráthaíocht do leanaí freisin chun dul i ngleic leis an gciníochas 
struchtúrach i gcoinne leanaí a ndéantar ciníochú orthu agus chun cláir náisiúnta shonracha a dhéanamh arb é is aidhm 
dóibh deireadh a chur le timthriall na bochtaineachta a bhfuil tionchar ollmhór aici ar leanaí a ndéantar ciníochú orthu;

13. á chur in iúl gur geal léi freagairt AE ar na daoine atá ag teitheadh ón Úcráin agus gníomhachtú na Treorach um 
Chosaint Shealadach (30); á chur in iúl gur cúis bhuartha di na tuairiscí ar theagmhais idirdhealaitheacha agus chiníocha ag 
na teorainneacha i gcoinne daoine de dhath agus mionlaigh, amhail Romaigh, agus á mheabhrú do na Ballstáit go bhfuil sé 
de cheart ag gach duine tearmann a lorg agus go gcaithfí leo le hurraim faoin dlí idirnáisiúnta (31); á athdhearbhú nach féidir 
rialuithe imirce agus rialuithe teorann a chur roimh shábháilteacht, chearta agus bheatha daoine, agus á iarraidh ar an 
gCoimisiún gné an chomhionannais chiníoch a phríomhshruthú ar fud chreat dlíthiúil agus beartais AE maidir leis an 
imirce;

14. á chur in iúl gur oth léi go bhfuil pobail Romacha fós ar cheann de na grúpaí is mó a ndéantar idirdhealú orthu agus 
is leochailí in AE; á iarraidh ar na Ballstáit an Moladh ón gComhairle maidir le comhionannas, cuimsiú agus rannpháirtíocht 
na Romach a glacadh an 12 Márta 2021 a chur chun feidhme chomh maith le creat straitéiseach AE maidir le 
comhionannas, cuimsiú agus rannpháirtíocht na Romach agus leas iomlán a bhaint as an gcistiú atá ar fáil; á iarraidh ar na 
Ballstáit an frithghiofógachas a aithint go hoifigiúil mar chineál sonrach ciníochais in aghaidh na Romach;

15. á iarraidh ar an gCoimisiún agus ar na Ballstáit gníomhú i gcoinne an mhéadaithe ar an bhfrithsheimíteachas in AE, 
ar cúis imní é; ag tabhairt dá haire go bhfuil laghdú tagtha ar dhaonra na nGiúdach in AE le blianta beaga anuas agus gur 
smaoinigh 38 % de Ghiúdaigh ar an Aontas a fhágáil le cúig bliana anuas mar gheall ar imní a bheith orthu maidir lena 
sábháilteacht agus lena slándáil (32);

16. ag cáineadh cleachtas amhail ciorrú ball giniúna ban, braighdeanas pósta agus “coireanna onóra” a mbíonn tionchar 
ar leith acu ar mhná agus á iarraidh go dtabharfaí déantóirí coireanna chun cuntais as na cleachtais sin; á iarraidh go 
méadófaí feasacht agus abhcóideacht chun deireadh a chur le cleachtais dhíobhálacha den sórt sin in AE, ar an leibhéal 
náisiúnta agus ar leibhéal AE araon;

17. á thabhairt chun suntais go dtugann go leor ban de bhunadh na hAfraice agus mná eile a ndéantar ciníochú orthu 
aghaidh ar bhochtaineacht agus eisiamh idirghlúine agus go mbíonn siad, go comhsheasmhach, i measc na ngrúpaí leis an 
rochtain is lú ar sheirbhísí sláinte, a thugann aghaidh ar idirdhealú i seirbhísí cnáimhseachais, máithreachais agus leanaí (33);

18. á iarraidh ar na Ballstáit a áirithiú go mbeidh seirbhísí cúraim sláinte ullmhaithe chun aghaidh a thabhairt ar 
shaincheisteanna sláinte sonracha a d’fhéadfadh difear a dhéanamh do dhaoine de bhunadh na hAfraice, an Mheánoirthir, 
Mheiriceá Laidinigh agus na hÁise den chuid is mó, lena n-áirítear tríd an oiliúint is gá a chur ar fáil agus a gcuraclaim 
oideachais leighis a nuashonrú dá réir sin;

19. á iarraidh ar an gCoimisiún agus ar na Ballstáit gníomhaíochtaí sonracha a dhéanamh chun steiréitíopaí inscne 
a chomhrac agus chun idirdhealú agus neamhionannais a dhíothú, chomh maith le foréigean inscnebhunaithe in aghaidh 
ban a ndéantar ciníochú orthu a chomhrac, lena n-áirítear tríd an treoir atá beartaithe a ghlacadh maidir le foréigean in 
aghaidh na mban agus foréigean teaghlaigh a chomhrac (COM(2022)0105), trí fhoréigean inscnebhunaithe a chur le liosta 
choireanna AE agus trí choir a dhéanamh de steiriliú éigeantais agus de ghinmhilleadh éigeantais agus leigheasanna, 
tacaíocht agus cúiteamh a chur ar fáil d’íospartaigh;

20. á chur i bhfios go láidir go bhfuil ról ag an oideachas, ag an gcultúr agus ag an spórt maidir le steiréitíopaí cine agus 
eitneacha a chomhrac agus comhionannas agus cuimsiú sóisialta a chur chun cinn; á chur in iúl go bhfuil sí den tuairim gur 
cheart do na Ballstáit dul i ngleic leis an gciníochas agus leis an idirdhealú ó chéim luath agus oideachas cuimsitheach 
a phríomhshruthú i ngach curaclam oifigiúil; á áitiú a thábhachtaí atá sé fréamhacha stairiúla an chiníochais agus an 

(30) Treoir 2001/55/CE ón gComhairle an 20 Iúil 2001 maidir le caighdeáin íosta chun cosaint shealadach a thabhairt i gcás 
insreabhadh ollmhór daoine easáitithe agus maidir le bearta lena gcuirtear cothromaíocht iarrachtaí chun cinn idir Ballstáit agus na 
daoine sin á nglacadh isteach acu agus na hiarmhairtí lena mbaineann á mbraistint. IO L 212, 7.8.2001, lch. 12.

(31) FRA, The war in Ukraine – Fundamental rights implications within the EU [An cogadh san Úcráin – Impleachtaí maidir le cearta bunúsacha 
laistigh de AE, an 19 Bealtaine 2022, agus FRA, EU-Ukrainian border checkpoints: First field observations [Seicphointí theorainn AE-na 
hÚcráine: Céadbharúlacha ar an láthair, an 23 Márta 2022.

(32) FRA opinions – Experiences and perceptions of antisemitism [Tuairimí ó FRA – Taithí agus tuiscintí ar an bhfrithsheimíteachas].
(33) Equinox, Towards Gender Justice – Rethinking EU Gender Equality Policy from an Intersectional Perspective [I dtreo an Cheartais Inscne – 

Athmhachnamh a dhéanamh ar Bheartas AE um Chomhionannas Inscne ó Pheirspictíocht Trasnach], Bealtaine 2021.

https://fra.europa.eu/en/news/2022/war-ukraine-fundamental-rights-implications-within-eu

fhrithsheimíteachais a aithint agus a theagasc, lena n-áirítear d’fhonn tuiscint níos fearr ar an imirce a chothú sa lá atá inniu 
ann; á chur in iúl gur cúis bhuartha di tionchar an chiníochais agus an idirdhealaithe ar shláinte fhisiciúil agus mheabhrach 
leanaí agus déagóirí ó chúlra imirceach agus daoine eile a ndéantar ciníochú orthu, rud a chuireann bac ar a gcuimsiú 
i sochaithe; á áitiú go mbíonn tionchar fadtéarmach ag na laofachtaí sin ar a n-aosacht; ag cáineadh go láidir aon deighilt 
chine nó eitneach i scoileanna, rud atá fós ag tarlú in AE agus a mbíonn tionchar díréireach aige ar leanaí ó phobail 
mhionlaigh chine agus eitneacha; ag tabhairt rabhaidh go n-eascraíonn imeallú as cleachtais den sórt sin, go mbuanaíonn 
siad idirdhealú struchtúrach agus go gcuireann siad bac ar rochtain chomhionann ar cháilíocht saoil; á iarraidh ar an 
gCoimisiún agus ar na Ballstáit beartais chuimsitheacha a thabhairt isteach nó a neartú chun an t-eisiamh sóisialta a chosc, 
chomh maith le céimeanna nithiúla a ghlacadh chun tacú le leanaí ó mhionlaigh chine agus eitneacha;

21. ag tathant ar institiúidí AE aghaidh a thabhairt ar idirdhealú trasnach i reachtaíocht agus i mbeartais AE maidir leis 
an bhfrith-idirdhealú agus creat AE ar an ábhar a chur chun cinn, i ndlúthchomhar leis na Ballstáit agus leis na grúpaí lena 
mbaineann;

22. ag cur béim ar an ngá atá ann rannpháirtíocht fhóinteach a áirithiú do na grúpaí go léir a ndéanann an t-idirdhealú 
trasnach i gceapadh beartas ar leibhéal AE, ar an leibhéal náisiúnta agus ar an leibhéal áitiúil difear dóibh, go háirithe grúpaí 
mionlaigh;

23. á iarraidh ar Bhallstáit uile AE sonraí comhionannais imdhealaithe atá inchomparáide agus láidir a bhailiú, chun 
idirdhealú a thuiscint go hiomlán agus a dhoiciméadú, anailís a dhéanamh ar fhadhbanna sóisialta, agus dul i ngleic go 
hiomlánaíoch leis an neamhionannas, bunaithe ar rannpháirtíocht dheonach, ar fhéinaithint agus ar thoiliú feasach, agus ag 
an am céanna anaithnideacht agus rúndacht a chosaint, rannpháirtíocht an phobail a áirithiú i sainiú catagóirí, anailíse agus 
meastóireachta, agus príomhphrionsabail reachtaíocht AE maidir le cosaint sonraí agus cearta bunúsacha a urramú agus an 
reachtaíocht náisiúnta a chomhlíonadh; á iarraidh ar an gCoimisiún leanúint de mhodheolaíocht chomhchoiteann 
a fhorbairt i leith sin i gcomhar leis na Ballstáit chun inchomparáideacht, cruinneas agus iontaofacht na sonraí a bhailítear 
a áirithiú; ag tacú le hobair FRA maidir le hanailís a dhéanamh ar na sonraí sin agus á chur in iúl gur geal léi tuilleadh 
forbairtí sa réimse sin, i gcomhréir lena shainordú nua agus trí dhlúthchomhar struchtúrtha le gníomhaireachtaí ceartais 
agus gnóthaí baile agus le grúpaí dá ndéantar difear;

24. ag tathant ar na Ballstáit uile pleananna gníomhaíochta náisiúnta i gcoinne an chiníochais agus an idirdhealaithe 
a ghlacadh faoi dheireadh 2022, lena gcuirfear san áireamh fréamhacha stairiúla an chiníochais agus lena gcruthófar cultúr 
cuimhneacháin, dá bhforáiltear i bplean gníomhaíochta AE maidir le frithchiníochas; á iarraidh ar an gCoimisiún 
trédhearcacht agus rannpháirtíocht grúpaí a ndéantar ciníochú orthu a mhéadú in obair an fhoghrúpa maidir le pleananna 
gníomhaíochta náisiúnta in aghaidh an chiníochais, lena n-áirítear trí fhaisnéis a sholáthar maidir le pointí teagmhála 
náisiúnta; á thabhairt chun suntais gur gá leanúint de phlean gníomhaíochta AE maidir le frithchiníochais tar éis 2025 agus 
é a fhorbairt i dtreo straitéis lánfheidhme AE, agus ag spreagadh an Choimisiúin leanúnachas na hoibre sin a áirithiú roimh 
dheireadh a shainordaithe reatha;

25. á chur i bhfios go láidir go bhfuil gá le sásra faireacháin agus cuntasachta chun cur i bhfeidhm agus forfheidhmiú 
éifeachtach reachtaíocht agus bheartas frithchiníochais agus frith-idirdhealaithe AE a áirithiú agus á mheabhrú 
a thábhachtaí atá rannpháirtíocht ESSanna sa phróiseas sin; á iarraidh go nglacfaí moladh ón gComhairle maidir le 
pleananna gníomhaíochta náisiúnta i gcoinne an chiníochais agus an idirdhealaithe chun tiomantas i leith na 
dtreoirphrionsabal coiteann, sásra faireacháin na dtreoirphrionsabal coiteann agus na táscairí dul chun cinn ina dhiaidh sin 
a neartú;

26. á mheabhrú go dtacaíonn sí le ESSanna, go háirithe i réimse an fhrithchiníochais, an fhrith-idirdhealaithe agus na 
caoinfhulaingthe; á áitiú nach mór cosantóirí frithchiníocha chearta an duine a chosaint agus tacaíocht a thabhairt dóibh 
ina gcuid oibre; á mheabhrú go bhfuil gá le cistiú tiomnaithe leordhóthanach ón Aontas le haghaidh ESSanna; á chur 
i bhfios go láidir, thairis sin, a thábhachtaí atá idirphlé rialta agus struchtúrtha le ESSanna atá ag obair ar cheartas agus 
comhionannas cine ar an leibhéal Eorpach, ar an leibhéal náisiúnta agus ar an leibhéal áitiúil; ag tathant ar an gCoimisiún 
agus ar na Ballstáit, le rannpháirtíocht ESSanna agus grúpaí lena mbaineann, feachtais múscailte feasachta poiblí a fhorbairt 
agus a chur chun feidhme chun na steiréitíopaí agus na claontachtaí atá forleathan i measc an phobail i gcoitinne 
a chomhrac; á iarraidh go mbeadh deiseanna cistiúcháin níos ábhartha ann faoin gclár um Shaoránaigh, Comhionannas, 
Cearta agus Luachanna i réimse an chomhraic i gcoinne an idirdhealaithe; á iarraidh ar an gCoimisiún a áirithiú go ndéanfar 
an Buanfhóram maidir le hEagraíochtaí na Sochaí Sibhialta a bhaineann leis an bhFrithchiníochas a áireamh go foirmiúil 
i gcruthú beartas agus reachtaíochta ábhartha; á chur in iúl gur saoth léi ionsaithe i bhfoirmeacha éagsúla (lena n-áirítear 
fuathchaint, córais cánach phionósacha, cásanna dlí straitéiseacha i gcoinne rannpháirtíocht an phobail, agus ionsaithe ar 
oifigí nó ar na daoine atá ag obair iontu) i gcoinne ESSanna a thugann tacaíocht do shaoránaigh agus saineolas do lucht 
ceaptha beartas sa réimse sin;

27. á chur i bhfios go láidir a thábhachtaí atá an ionadaíocht agus an éagsúlacht mar uirlis i bhforbairt sochaithe 
cuimsitheacha; á mheabhrú go bhfuil sé de fhreagracht ar na meáin léiriú a thabhairt ar shochaithe ina n-éagsúlacht ar fad, 
agus á chur in iúl gur oth léi an easpa éagsúlachta atá ann faoi láthair ar gach leibhéal; ag cáineadh reitric chiníoch 
eagraíochtaí áirithe na meán a dhéanann stiogmatú ar phobail a ndéantar ciníochú orthu; á chur i bhfáth, thairis sin, 
a thábhachtaí atá rannpháirtíocht atá cothrom ó thaobh inscne de chomh maith le rannpháirtíocht daoine ciníochaithe sna 
meáin chun ionadaíocht leormhaith a áirithiú agus eiseamláirí dearfacha a chur ar fáil do leanaí ó ghrúpaí ciníochaithe;

28. á chur i bhfios go láidir na héifeachtaí ríthábhachtacha a d’fhéadfadh a bheith ag feachtais agus tionscnaimh 
litearthachta sna meáin maidir le maolú a dhéanamh ar idirdhealú ciníoch a fhorleatar tríd an mbréagaisnéis; á iarraidh ar 
an gCoimisiún agus ar na Ballstáit béim níos mó a chur ar fhorbairt na smaointeoireachta criticiúla, na litearthachta sna 
meáin agus scileanna digiteacha chun ciníochas agus idirdhealú a chomhrac; á iarraidh ar na Ballstáit anailísiú a dhéanamh 
ar ghníomhaíochtaí agus foinsí cistithe na ngrúpaí antoisceacha san Aontas a dhéanann fuath a leathadh agus iad a bhrath, 
lena n-áirítear iad siúd a bhfuil dlúthnaisc acu leis an Rúis agus a bhfuil úsáid á baint astu chun an tAontas a dhíchobhsú 
agus chun an bonn a bhaint óna aontacht, agus bearta breise a dhéanamh chun gníomhaíochtaí na n-eagraíochtaí sin san 
Aontas a chomhrac;

29. á chur in iúl gur geal léi an tionscnamh ón gCoimisiún maidir le híoschaighdeáin do chomhlachtaí comhionannais, 
a bhfuil sé mar aidhm leis cosaint chomhionann ar idirdhealú a áirithiú ar fud an Aontais, agus ag tathant ar an gCoimisiún 
togra uaillmhianach a thíolacadh ina leith sin; á iarraidh ar an gCoimisiún bearta reachtacha nithiúla a ghlacadh chun ról 
agus neamhspleáchas na gcomhlachtaí comhionannais sna Ballstáit a neartú agus chun a áirithiú go mbeidh cistiú 
leordhóthanach acu chun a gcúraimí a dhéanamh, go háirithe a mhéid a bhaineann leis an mbailiú níos fearr ar shonraí 
d’fhonn idirdhealú agus neamhionannais a mhapáil ar fud an Aontais; ag tathant ar na Ballstáit a áirithiú go gcumhdófar le 
sainordú gach comhlachta comhionannais gach cineál idirdhealaithe, lena n-áirítear íospairt agus fuathchaint;

30. á chur in iúl gur saoth léi go bhfuil ciníochas struchtúrach fós ann i sochaí an Aontais Eorpaigh; á iarraidh ar 
institiúidí an Aontais aghaidh a thabhairt air laistigh dá struchtúir agus aghaidh a thabhairt ar thearcionadaíocht grúpaí 
ciníochaithe agus grúpaí eile atá faoi réir idirdhealú, go háirithe i bpoist chinnteoireachta, agus straitéis éagsúlachta agus 
cuimsithe lucht saothair a ghlacadh go práinneach; á chur i bhfáth gur cheart duine a fhostú ar bhonn fiúntais, cáilíochtaí 
agus scileanna; á mheabhrú, faoi Riail 10 de Rialacha Nós Imeachta Pharlaimint na hEorpa, go bhfuil cosc ar fhuathchaint in 
éineacht le teanga chlúmhillteach agus ar ghríosú chun idirdhealú a dhéanamh, agus á iarraidh ar a hUachtarán agus ar 
chathaoirligh na gcoistí na rialacha sin a chur chun feidhme go cuí agus a áirithiú go ndéanfar imscrúduithe cuí ar chásanna 
ina bhfaightear amach gur sáraíodh an riail sin agus go ndéanfar obair leantach orthu;

31. á chur in iúl gur geal léi, ina leith sin, gur glacadh straitéis éagsúlachta na Pharlaimint na hEorpa agus a treochlár do 
2022-2024; á thabhairt chun suntais go bhfuil sé de fhreagracht ar na grúpaí polaitiúla faoi seach an straitéis sin 
a fhorfheidhmiú ina straitéisí acmhainní daonna faoi seach;

32. á chur in iúl gur geal léi gur cheap an Coimisiún an chéad chomhordaitheoir frithchiníochais in 2021 agus, ó 2015 
i leith, gur athcheapadh an comhordaitheoir maidir leis an bhfrithsheimíteachas a chomhrac agus saol na nGiúdach 
a chothú; á iarraidh ar an gCoimisiún go gceapfar go mear an comhordaitheoir maidir leis an bhfuath frith-Mhoslamach 
a chomhrac; á chur in iúl gur oth léi go bhfuil an post folamh ó mhí Iúil 2021; á mheabhrú gur cheart na poist sin a bheith 
buan agus, dá bhrí sin, gur cheart na comhordaitheoirí a choimeád agus tacaíocht airgeadais a thabhairt dóibh; á chur 
i bhfios go láidir an ról lárnach atá ag an gcomhordaitheoir frithchiníochais agus ag Grúpa Ardleibhéil an Aontais maidir 
leis an gciníochas, an tseineafóibe agus cineálacha eile éadulaingthe a chomhrac i bpríomhshruthú an chomhionannais cine 
ar fud bheartais uile an Aontais;

33. á chur in iúl gur cúis bhuartha di leathadh leanúnach na dteoiricí comhcheilge ciníocha agus seineafóibeacha, lena 
spreagtar fuath agus foréigean, lena n-áirítear coireanna fuatha ar fud an domhain; á chur in iúl gur cúis mhór imní di an 
chaoi a ndéantar na teoiricí sin, amhail “teoiric an ionadaithe mhóir”, mar a thugtar uirthi, a phríomhshruthú in óráidí 
polaitiúla ó roinnt pearsana polaitiúla ón eite dheas antoisceach sna Ballstáit agus á chur i bhfios go láidir gur bagairt é sin 
ar luachanna bunúsacha agus comhroinnte an Aontais;

34. ag meabhrú a seasaimh maidir leis an tuarascáil bhliantúil ón gCoimisiún maidir leis an smacht reachta, agus go 
háirithe a hiarraidh roinn thiomnaithe maidir le ESSanna a chomhtháthú agus cearta bunúsacha a chumhdach, lena 
n-áirítear neamh-idirdhealú ar fhorais chiníocha, datha nó eitneacha; á iarraidh, ina theannta sin, go ndéanfar achoimre ar 
chur chun feidhme phlean gníomhaíochta AE maidir le frithchiníochas i gcaibidlí tíre na tuarascála;

35. á threorú dá hUachtarán an rún seo a chur ar aghaidh chuig an gComhairle agus chuig an gCoimisiún. 

III

(Gníomhartha ullmhúcháin)

PARLAIMINT NA HEORPA

P9_TA(2022)0376

Comhaontú idir AE agus an Úcráin maidir le hiompar lasta de bhóthar

Rún reachtach ó Pharlaimint na hEorpa an 10 Samhain 2022 ar an dréachtchinneadh ón gComhairle maidir le 
tabhairt i gcrích an Chomhaontaithe, thar ceann an Aontais Eorpaigh, idir an tAontas Eorpach agus an Úcráin 

maidir le hiompar lasta de bhóthar (11050/2022 – C9-0299/2022 – 2022/0200(NLE))

(Toiliú)

(2023/C 161/03)

Tá Parlaimint na hEorpa,

— ag féachaint don dréachtchinneadh ón gComhairle (11050/2022),

— ag féachaint don dréacht-chomhaontú idir an tAontas Eorpach agus an Úcráin (10151/2022),

— ag féachaint don iarraidh ar thoiliú a thíolaic an Chomhairle i gcomhréir le hAirteagal 91 agus le hAirteagal 218(6), an 
dara fomhír, pointe (a), den Chonradh ar Fheidhmiú an Aontais Eorpaigh (C9-0299/2022),

— ag féachaint do Riail 105(1) agus (4) agus do Riail 114(7) dá Rialacha Nós Imeachta,

— ag féachaint don mholadh ón gCoiste um Iompar agus um Thurasóireacht (A9-0263/2022),

1. ag tabhairt a toilithe do thabhairt i gcrích an chomhaontaithe;

2. á threorú dá hUachtarán a seasamh a chur ar aghaidh chuig an gComhairle, chuig an gCoimisiún agus chuig rialtais 
agus parlaimintí na mBallstát agus na hÚcráine. 

C 161/20 GA Iris Oifigiúil an Aontais Eorpaigh 5.5.2023

Déardaoin 10. Samhain 2022



P9_TA(2022)0377

Comhaontú idir an tAontas Eorpach agus Poblacht na Moldóive maidir le hiompar lasta de 
bhóthar

Rún reachtach ó Pharlaimint na hEorpa an 10 Samhain 2022 ar an dréachtchinneadh ón gComhairle maidir le 
tabhairt i gcrích an Chomhaontaithe, thar ceann an Aontais Eorpaigh, idir an tAontas Eorpach agus Poblacht na 

Moldóive maidir le hiompar lasta de bhóthar (11052/2022 – C9-0304/2022 – 2022/0201(NLE))

(Toiliú)

(2023/C 161/04)

Tá Parlaimint na hEorpa,

— ag féachaint don dréachtchinneadh ón gComhairle (11052/2022),

— ag féachaint don dréacht-chomhaontú idir an tAontas Eorpach agus Poblacht na Moldóive (10152/2022),

— ag féachaint don iarraidh ar thoiliú a thíolaic an Chomhairle i gcomhréir le hAirteagal 91 agus Airteagal 218(6), an dara 
fomhír, pointe (a), den Chonradh ar Fheidhmiú an Aontais Eorpaigh (C9-0304/2022),

— ag féachaint do Riail 105(1) agus (4) agus do Riail 114(7) dá Rialacha Nós Imeachta,

— ag féachaint don mholadh ón gCoiste um Iompar agus um Thurasóireacht (A9-0262/2022),

1. ag tabhairt a toilithe do thabhairt i gcrích an chomhaontaithe;

2. á threorú dá hUachtarán a seasamh a chur ar aghaidh chuig an gComhairle, chuig an gCoimisiún agus chuig rialtais 
agus parlaimintí na mBallstát agus Phoblacht na Moldóive. 

P9_TA(2022)0378

Comhaontú a thabhairt i gcrích faoi GATS maidir le sceidil de cheangaltais shonracha 
a mhodhnú

Rún reachtach ó Pharlaimint na hEorpa an 10 Samhain 2022 maidir leis an dréachtchinneadh ón gComhairle 
maidir le tabhairt i gcrích, thar ceann an Aontais Eorpaigh, comhaontú maidir le sceidil de cheangaltais shonracha 
faoin gComhaontú Ginearálta maidir le Trádáil Seirbhísí a mhodhnú chun Iarscríbhinn 1 den Dearbhú maidir le 
tabhairt i gcrích na Caibidlíochta maidir le Rialáil Intíre Seirbhísí an 2 Nollaig 2021 a ionchorprú (09982/2022 – 

C9-0224/2022 – 2022/0174(NLE))

(Toiliú)

(2023/C 161/05)

Tá Parlaimint na hEorpa,

— ag féachaint don dréachtchinneadh ón gComhairle (09982/2022),

— ag féachaint don dréacht-chomhaontú maidir le sceidil de cheangaltais shonracha faoin gComhaontú Ginearálta maidir 
le Trádáil Seirbhísí a mhodhnú chun Iarscríbhinn 1 den Dearbhú maidir le tabhairt i gcrích na Caibidlíochta maidir le 
Rialáil Intíre Seirbhísí an 2 Nollaig 2021 a ionchorprú (09982/2022),

— ag féachaint don iarraidh ar thoiliú a thíolaic an Chomhairle i gcomhréir le hAirteagal 91, Airteagal 100(2), 
Airteagal 207(4), an chéad fhomhír agus le hAirteagal 218(6), an dara fomhír, pointe (a)(v), den Chonradh ar Fheidhmiú 
an Aontais Eorpaigh (C9-0224/2022),

— ag féachaint do Riail 105(1) agus (4), agus do Riail 114(7) dá Rialacha Nós Imeachta,

— ag féachaint don mholadh ón gCoiste um Thrádáil Idirnáisiúnta (A9-0257/2022),

1. ag tabhairt a toilithe do thabhairt i gcrích an chomhaontaithe;

2. á threorú dá hUachtarán a seasamh a chur ar aghaidh chuig an gComhairle, chuig an gCoimisiún, chuig rialtais agus 
parlaimintí na mBallstát agus chuig an Eagraíocht Dhomhanda Trádála. 

P9_TA(2022)0379

Fóirdheontais eachtracha a shaobhann an margadh inmheánach

Rún reachtach ó Pharlaimint na hEorpa an 10 Samhain 2022 ar an togra le haghaidh Rialachán ó Pharlaimint na 
hEorpa agus ón gComhairle maidir le fóirdheontais eachtracha a shaobhann an margadh inmheánach 

(COM(2021)0223 – C9-0167/2021 – 2021/0114(COD))

(An gnáthnós imeachta reachtach: an chéad léamh)

(2023/C 161/06)

Tá Parlaimint na hEorpa,

— ag féachaint don togra ón gCoimisiún chuig Parlaimint na hEorpa agus chuig an gComhairle (COM(2021)0223),

— ag féachaint d’Airteagal 294(2) agus d’Airteagal 114 den Chonradh ar Fheidhmiú an Aontais Eorpaigh, ar dá mbun 
a thíolaic an Coimisiún an togra do Pharlaimint na hEorpa (C9-0167/2021),

— ag féachaint do thuairim ó Choiste Eacnamaíoch agus Sóisialta na hEorpa an 20 Deireadh Fómhair 2021 (1),

— ag féachaint don chomhaontú sealadach a d’fhormheas an coiste freagrach faoi Riail 74(4) dá Rialacha Nós Imeachta 
agus don gheallúint a thug ionadaí na Comhairle i litir dar dáta an 13 Iúil 2022 go ndéanfadh sí seasamh Pharlaimint na 
hEorpa a fhormheas, i gcomhréir le hAirteagal 294(4) den Chonradh ar Fheidhmiú an Aontais Eorpaigh,

— ag féachaint do Riail 59 dá Rialacha Nós Imeachta,

— ag féachaint do na tuairimí ón gCoiste um Ghnóthaí Eacnamaíochta agus Airgeadaíochta, ón gCoiste um an Margadh 
Inmheánach agus um Chosaint an Tomhaltóra agus ón gCoiste um Gnóthaí Dlíthiúla,

— ag féachaint don tuarascáil ón gCoiste um Thrádáil Idirnáisiúnta (A9-0135/2022),

1. ag glacadh a seasaimh ar an gcéad léamh mar a leagtar amach ina dhiaidh seo é (2);

2. ag formheas an ráitis chomhpháirtigh ó Pharlaimint na hEorpa, ón gComhairle agus ón gCoimisiún atá i gceangal leis 
an rún seo, a fhoilseofar i sraith C d’Iris Oifigiúil an Aontais Eorpaigh;

3. ag cur sonrú sna ráitis ón gCoimisiún atá i gceangal leis an rún seo, a fhoilseofar i sraith C d’Iris Oifigiúil an Aontais 
Eorpaigh;

4. á iarraidh ar an gCoimisiún an t-ábhar a tharchur chuig Parlaimint na hEorpa arís má dhéanann sé téacs eile a chur in 
ionad a thogra, má dhéanann sé a thogra a leasú go substaintiúil nó má tá sé ar intinn aige a thogra a leasú go substaintiúil;

5. á threorú dá hUachtarán a seasamh a chur ar aghaidh chuig an gComhairle, chuig an gCoimisiún agus chuig na 
parlaimintí náisiúnta. 

P9_TC1-COD(2021)0114

Seasamh ó Pharlaimint na hEorpa arna ghlacadh ar an gcéad léamh an 10 Samhain 2022 chun go nglacfaí Rialachán 
(AE) 2022/… ó Pharlaimint na hEorpa agus ón gComhairle maidir le fóirdheontais eachtracha lena saobhtar an 

margadh inmheánach

(Ós rud é gur tháinig an Pharlaimint agus an Chomhairle ar chomhaontú, comhfhreagraíonn seasamh na Parlaiminte don ghníomh 
reachtach críochnaitheach, Rialachán (AE) 2022/2560). 

5.5.2023 GA Iris Oifigiúil an Aontais Eorpaigh C 161/23

Déardaoin 10. Samhain 2022

(1) IO C 105, 4.3.2022, lch. 87.
(2) Gabhann an seasamh seo ionad na leasuithe a glacadh an 4 Bealtaine 2022 (Téacsanna arna nglacadh P9_TA(2022)0143).



IARSCRÍBHINN A GHABHANN LEIS AN RÚN REACHTACH

Ráiteas comhpháirteach ó Pharlaimint na hEorpa, ón gComhairle agus ón gCoimisiún

Tá an tAontas tiomanta i gcónaí do chóras iltaobhach trádála atá oscailte agus bunaithe ar rialacha agus a bhfuil EDT 
nuachóirithe ina chroílár aige agus do thuilleadh feabhais a chur ar éifeachtacht an chreata iltaobhaigh maidir le 
fóirdheontais. Athdhearbhaíonn sé a thiomantas tacú le nuachóiriú rialacha EDT chun aghaidh a thabhairt ar shaobhadh 
trádála agus ar an iomaíocht. Go háirithe, rachaidh an tAontas i mbun rialacha maidir le fóirdheontais thionsclaíocha 
a nuachóiriú chun feidhmiú cuí Chomhaontú EDT maidir le Fóirdheontais agus le Bearta Frithchúitimh (ASCM) a fheabhsú 
agus chun comhlíonadh agus forfheidhmiú a chur chun cinn.

Ráiteas ón gCoimisiún Eorpach maidir le soiléirithe i ndáil le cur i bhfeidhm Rialachán (AE) 2022/2560 (1), de bhun 
Airteagal 46 de

Geallann an Coimisiún soiléiriú a thabhairt ar chur i bhfeidhm Airteagal 4(1) de Rialachán (AE) 2022/2560 maidir le 
saobhadh a bheith ann mar thoradh ar fhóirdheontas eachtrach sa mhargadh inmheánach, cur i bhfeidhm na tástála 
comhardúcháin a leagtar amach in Airteagal 6 den Rialachán seo, agus an measúnú ar shaobhadh i nós imeachta soláthair 
phoiblí a leagtar amach in Airteagal 27(1) den Rialachán seo.

Cuirfidh an Coimisiún na soiléirithe tosaigh sin ar fáil don phobal 12 mhí ar a dhéanaí tar éis dháta chur i bhfeidhm na 
bhforálacha sin.

Féadfar treoirlínte arna n-eisiúint de bhun Airteagal 46 de Rialachán (AE) 2022/2560 a chur in ionad na soiléirithe tosaigh 
sin.

Ráiteas ón gCoimisiún Eorpach maidir le rialacha iltaobhacha chun aghaidh a thabhairt ar fhóirdheontais eachtracha 
shaobhacha tráth a glacadh Rialachán (AE) 2022/2560 (2)

An 30 Meitheamh 2022, tháinig Parlaimint na hEorpa, an Chomhairle agus an Coimisiún Eorpach ar chomhaontú maidir 
leis an Rialachán maidir le fóirdheontais eachtracha a shaobhann an margadh inmheánach (3). Comhlánaíonn an Rialachán 
seo na disciplíní Eorpacha agus idirnáisiúnta atá ann cheana maidir le fóirdheontais agus rialú fóirdheontais. Déileálann sé le 
saobhadh a tharlaíonn mar thoradh ar fhóirdheontais eachtracha ar mhargadh inmheánach an Aontais.

D’fhéadfadh tionchar diúltach a bheith ag fóirdheontais ar thrádáil idirnáisiúnta agus d’fhéadfadh saobhadh iomaíochta 
a bheith mar thoradh orthu in earnálacha traidisiúnta agus i dteicneolaíochtaí nua araon. I gcásanna áirithe, d’fhéadfadh 
ró-acmhainneacht a bheith mar thoradh ar fhóirdheontais neamhrialaithe, rud a dhéanfadh dochar do dhinimic shláintiúil 
an mhargaidh. Ní mór don Aontas leanúint de thairbhe a bhaint as deiseanna idirnáisiúnta agus ag an am céanna uirlisí 
a fhorbairt chun aghaidh a thabhairt ar chleachtais éagóracha trádála, go hinmheánach agus go seachtrach araon (4). Ba 
cheart go rannchuideodh an Rialachán seo le feabhas a chur ar athléimneacht mhargadh inmheánach an Aontais Eorpaigh, 
go háirithe maidir leis an margadh sin a chosaint ar shaobhadh mar thoradh ar fhóirdheontais eachtracha. Ar an gcaoi sin, 
comhlánaíonn an tAontas a bhosca uirlisí d’fhonn cuspóirí neamhspleáchas straitéiseach oscailte an Aontais a bhaint 
amach.

D’fhonn aghaidh a thabhairt ar thionchair dhiúltacha na bhfóirdheontas, agus ag aithint dó go bhféadfadh sé nach mbeadh 
rialacha EDT éifeachtach go leor chun dul i ngleic leis na hiarmhairtí diúltacha a bhíonn ag idirghabháil stáit sa gheilleagar, 
lena n-áirítear i gcás earnálacha tionsclaíocha áirithe, tá an Coimisiún Eorpach fós tiomanta d’éifeachtacht an chreata 
iltaobhaigh maidir le fóirdheontais a fheabhsú tuilleadh, agus tá sé meáite ar bhrú a chur ionas go mbeadh creat dlíthiúil 
ann atá in ann aghaidh a thabhairt ar shaobhadh ar thrádáil agus ar iomaíocht agus ionas go mbeadh cothrom na Féinne 

C 161/24 GA Iris Oifigiúil an Aontais Eorpaigh 5.5.2023

Déardaoin 10. Samhain 2022

(1) Rialachán (AE) 2022/2560 ó Pharlaimint na hEorpa agus ón gComhairle an 14 Nollaig 2022 maidir le fóirdheontais eachtracha 
lena saobhtar an margadh inmheánach (IO L 330, 23.12.2022, lch. 1).

(2) Rialachán (AE) 2022/2560 ó Pharlaimint na hEorpa agus ón gComhairle an 14 Nollaig 2022 maidir le fóirdheontais eachtracha 
lena saobhtar an margadh inmheánach (IO L 330, 23.12.2022, lch. 1).

(3) Coimisiún Eorpach, Togra le haghaidh Rialachán ó Pharlaimint na hEorpa agus ón gComhairle maidir le fóirdheontais eachtracha 
a shaobhann an margadh inmheánach (COM(2021)0223).

(4) Teachtaireacht ón gCoimisiún, Athbhreithniú ar an mBeartas Trádála – Beartas Trádála atá Oscailte, Inbhuanaithe agus Teanntásach 
an 18 Feabhra 2021 (COM(2021)0066).



ann (5). Go háirithe, tá an Coimisiún tiomanta do rialacha maidir le fóirdheontais thionsclaíocha a nuachóiriú chun 
feidhmiú cuí Chomhaontú ETD maidir le Fóirdheontais agus Bearta Frithchúitimh (ASCM) a fheabhsú agus comhlíonadh an 
Chomhaontaithe sin a chur chun cinn. Sa chomhthéacs sin, meabhraíonn an Coimisiún Eorpach an comhar tríthaobhach 
atá ar siúl aige leis an tSeapáin agus leis na Stáit Aontaithe.

Leagtar síos rialacha maidir le fóirdheontais go háirithe in ASCM, ina leagtar amach toirmisc ar fhóirdheontais áirithe agus 
gníomhaíochtaí chun éifeachtaí díobhálacha fóirdheontas a chomhrac i gcomhthéacs na trádála in earraí. Maidir leis an 
Aontas, déantar na rialacha sin, a mhéid a bhaineann siad le fóirdheonú frithchúitimh, a chur chun feidhme le Rialachán 
(AE) 2016/1037 maidir le cosaint i gcoinne allmhairí ar tugadh fóirdheontas ina leith, ar allmhairí iad ó thíortha nach baill 
den Aontas Eorpach iad (6). Is de réir raon feidhme ASCM a chinntear raon feidhme Rialachán (AE) 2016/1037.

Tá an Rialachán maidir le fóirdheontais eachtracha a shaobhann an margadh inmheánach i gcomhréir le hoibleagáidí 
idirnáisiúnta an Aontais, lena n-áirítear go háirithe iad siúd a eascraíonn as ASCM. Áiritheoidh an Coimisiún Eorpach go 
mbeidh aon ghníomhaíocht a dhéanfar agus an Rialachán seo á chur i bhfeidhm comhsheasmhach lena oibleagáidí 
idirnáisiúnta.

Tá sé ar intinn ag an gCoimisiún leas iomlán a bhaint as an Rialachán nua seo chun aghaidh a thabhairt ar shaobhadh 
a eascraíonn as fóirdheontais eachtracha sa mhargadh inmheánach 

5.5.2023 GA Iris Oifigiúil an Aontais Eorpaigh C 161/25

Déardaoin 10. Samhain 2022

(5) Teachtaireacht ón gCoimisiún, Athbhreithniú ar an mBeartas Trádála – Beartas Trádála atá Oscailte, Inbhuanaithe agus Teanntásach 
an 18 Feabhra 2021 (COM(2021)0066).

(6) Rialachán (AE) 2016/1037 ó Pharlaimint na hEorpa agus ón gComhairle an 8 Meitheamh 2016 maidir le cosaint i gcoinne 
allmhairí ar tugadh fóirdheontas ina leith, ar allmhairí iad ó thíortha nach baill den Aontas Eorpach iad (IO L 176, 30.6.2016, 
lch. 55).



P9_TA(2022)0380

Treoir maidir le Tuairisciú Inbhuanaitheachta Corparáideach

Rún reachtach ó Pharlaimint na hEorpa an 10 Samhain 2022 ar an togra le haghaidh Treoir ó Pharlaimint na 
hEorpa agus ón gComhairle lena leasaítear Treoir 2013/34/AE, Treoir 2004/109/CE, Treoir 2006/43/CE agus 
Rialachán (AE) Uimh. 537/2014, a mhéid a bhaineann le tuairisciú inbhuanaitheachta corparáideach 

(COM(2021)0189 – C9-0147/2021 – 2021/0104(COD))

(An gnáthnós imeachta reachtach: an chéad léamh)

(2023/C 161/07)

Tá Parlaimint na hEorpa,

— ag féachaint don togra ón gCoimisiún chuig Parlaimint na hEorpa agus chuig an gComhairle (COM(2021)0189),

— ag féachaint d’Airteagal 294(2) agus d’Airteagail 50 agus 114 den Chonradh ar Fheidhmiú an Aontais Eorpaigh, ar dá 
mbun a thíolaic an Coimisiún an togra do Pharlaimint na hEorpa (C9-0147/2021),

— ag féachaint d’Airteagal 294(3) den Chonradh ar Fheidhmiú an Aontais Eorpaigh,

— ag féachaint do thuairim ón mBanc Ceannais Eorpach an 7 Meán Fómhair 2021 (1),

— ag féachaint do thuairim ó Choiste Eacnamaíoch agus Sóisialta na hEorpa an 22 Meán Fómhair 2021 (2),

— ag féachaint don chomhaontú sealadach a d’fhormheas an coiste freagrach faoi Riail 74(4) dá Rialacha Nós Imeachta 
agus don gheallúint a thug ionadaí na Comhairle i litir dar dáta an 29 Meitheamh 2022 go ndéanfadh sí seasamh 
Pharlaimint na hEorpa a fhormheas, i gcomhréir le hAirteagal 294(4) den Chonradh ar Fheidhmiú an Aontais Eorpaigh,

— ag féachaint do Riail 59 dá Rialacha Nós Imeachta,

— ag féachaint do na tuairimí ón gCoiste um Ghnóthaí Eacnamaíochta agus Airgeadaíochta, ón gCoiste um Fhostaíocht 
agus um Ghnóthaí Sóisialta, ón gCoiste um an Coiste um an gComhshaol, um Shláinte Phoiblí agus um Shábháilteacht 
Bia, ón gCoiste um Ghnóthaí Eachtracha, ón gCoiste um Fhorbairt agus ón gCoiste um Chearta na mBan agus um 
Chomhionannas Inscne,

— ag féachaint don litir ón gCoiste um Thionsclaíocht, um Thaighde agus um Fhuinneamh,

— ag féachaint don tuarascáil ón gCoiste um Ghnóthaí Dlíthiúla (A9-0059/2022),

1. ag glacadh a seasaimh ar an gcéad léamh mar a leagtar amach ina dhiaidh seo é;

2. á iarraidh ar an gCoimisiún an t-ábhar a tharchur chuig Parlaimint na hEorpa arís má dhéanann sé téacs eile a chur in 
ionad a thogra, má dhéanann sé a thogra a leasú go substaintiúil nó má tá sé ar intinn aige a thogra a leasú go substaintiúil;

3. á threorú dá hUachtarán a seasamh a chur ar aghaidh chuig an gComhairle, chuig an gCoimisiún agus chuig na 
parlaimintí náisiúnta. 

P9_TC1-COD(2021)0104

Seasamh ó Pharlaimint na hEorpa arna ghlacadh ar an gcéad léamh an 10 Samhain 2022 chun go nglacfaí Treoir 
(AE) 2022/… ó Pharlaimint na hEorpa agus ón gComhairle lena leasaítear Rialachán (AE) Uimh. 537/2014, Treoir 
2004/109/CE, Treoir 2006/43/CE agus Treoir 2013/34/AE, a mhéid a bhaineann le tuairisciú inbhuanaitheachta 

corparáideach

(Ós rud é gur tháinig an Pharlaimint agus an Chomhairle ar chomhaontú, comhfhreagraíonn seasamh na Parlaiminte don ghníomh 
reachtach críochnaitheach, Treoir (AE) 2022/2464). 

C 161/26 GA Iris Oifigiúil an Aontais Eorpaigh 5.5.2023

Déardaoin 10. Samhain 2022

(1) IO C 446, 3.11.2021, lch. 2.
(2) IO C 517, 22.12.2021, lch. 51..



P9_TA(2022)0381

Airgeadas digiteach: Gníomh um Athléimneacht Dhigiteach Oibríochtúil (DORA)

Rún reachtach ó Pharlaimint na hEorpa an 10 Samhain 2022 ar an togra le haghaidh rialachán ó Pharlaimint na 
hEorpa agus ón gComhairle maidir le hathléimneacht dhigiteach oibríochtúil don earnáil airgeadais agus lena 
leasaítear Rialachán (CE) Uimh. 1060/2009, Rialachán (AE) Uimh. 648/2012, Rialachán (AE) Uimh. 600/2014 agus 

Rialachán (AE) Uimh. 909/2014 (COM(2020)0595 – C9-0304/2020 – 2020/0266(COD))

(An gnáthnós imeachta reachtach: an chéad léamh)

(2023/C 161/08)

Tá Parlaimint na hEorpa,

— ag féachaint don togra ón gCoimisiún chuig Parlaimint na hEorpa agus chuig an gComhairle (COM(2020)0595),

— ag féachaint d’Airteagal 294(2) agus d’Airteagal 114 den Chonradh ar Fheidhmiú an Aontais Eorpaigh, ar dá mbun 
a thíolaic an Coimisiún an togra do Pharlaimint na hEorpa (C9-0304/2020),

— ag féachaint d’Airteagal 294(3) den Chonradh ar Fheidhmiú an Aontais Eorpaigh,

— ag féachaint do thuairim ón mBanc Ceannais Eorpach an 4 Meitheamh 2021 (1),

— ag féachaint do thuairim ó Choiste Eacnamaíoch agus Sóisialta na hEorpa an 24 Feabhra 2021 (2),

— ag féachaint don chomhaontú sealadach a d’fhormheas an coiste freagrach faoi Riail 74(4) dá Rialacha Nós Imeachta 
agus don gheallúint a thug ionadaí na Comhairle i litir dar dáta an 29 Meitheamh 2022 go ndéanfadh sí seasamh 
Pharlaimint na hEorpa a fhormheas, i gcomhréir le hAirteagal 294(4) den Chonradh ar Fheidhmiú an Aontais Eorpaigh,

— ag féachaint do Riail 59 dá Rialacha Nós Imeachta,

— ag féachaint don tuarascáil ón gCoiste um Ghnóthaí Eacnamaíochta agus Airgeadaíochta (A9-0341/2021),

1. ag glacadh a seasaimh ar an gcéad léamh faoi mar a leagtar amach ina dhiaidh seo é;

2. á iarraidh ar an gCoimisiún an t-ábhar a tharchur chuig Parlaimint na hEorpa arís má dhéanann sé téacs eile a chur in 
ionad a thogra, má dhéanann sé a thogra a leasú go substaintiúil nó má tá sé ar intinn aige a thogra a leasú go substaintiúil;

3. á threorú dá hUachtarán a seasamh a chur ar aghaidh chuig an gComhairle, chuig an gCoimisiún agus chuig na 
parlaimintí náisiúnta. 

P9_TC1-COD(2020)0266

Seasamh ó Pharlaimint na hEorpa arna ghlacadh ar an gcéad léamh an 10 Samhain 2022 chun go nglacfaí Rialachán 
(AE) 2022/… ó Pharlaimint na hEorpa agus ón gComhairle maidir le hathléimneacht dhigiteach oibríochtúil don 
earnáil airgeadais agus lena leasaítear Rialacháin (CE) Uimh. 1060/2009, (AE) Uimh. 648/2012, (AE) 

Uimh. 600/2014, (AE) Uimh. 909/2014 agus (AE) 2016/1011

(Ós rud é gur tháinig an Pharlaimint agus an Chomhairle ar chomhaontú, comhfhreagraíonn seasamh na Parlaiminte don ghníomh 
reachtach críochnaitheach, Rialachán (AE) 2022/2554.) 

5.5.2023 GA Iris Oifigiúil an Aontais Eorpaigh C 161/27

Déardaoin 10. Samhain 2022

(1) IO C 343, 26.8.2021, lch. 1.
(2) IO C 155, 30.4.2021, lch. 38.



P9_TA(2022)0382

Airgeadas digiteach: Treoir leasaitheach maidir le ceanglais Athléimneachta Digití 
Oibríochtúla

Rún reachtach ó Pharlaimint na hEorpa an 10 Samhain 2022 ar an togra le haghaidh Treoir ó Pharlaimint na 
hEorpa agus ón gComhairle lena leasaítear Treoir 2006/43/CE, Treoir 2009/65/CE, Treoir 2009/138/CE, 
Treoir 2011/61/AE, Treoir 2013/36/AE, Treoir 2014/65/AE, Treoir (AE) 2015/2366 agus Treoir (AE) 2016/2341 

(COM(2020)0596 – C9-0303/2020 – 2020/0268(COD))

(An gnáthnós imeachta reachtach: an chéad léamh)

(2023/C 161/09)

Tá Parlaimint na hEorpa,

— ag féachaint don togra ón gCoimisiún chuig Parlaimint na hEorpa agus chuig an gComhairle (COM(2020)0596),

— ag féachaint d’Airteagal 294(2) agus d’Airteagail 53(1) agus 114 den Chonradh ar Fheidhmiú an Aontais Eorpaigh, ar dá 
mbun a thíolaic an Coimisiún an togra do Pharlaimint na hEorpa (C9-0303/2020),

— ag féachaint d’Airteagal 294(3) den Chonradh ar Fheidhmiú an Aontais Eorpaigh,

— ag féachaint don tuairim ón mBanc Ceannais Eorpach an 4 Meitheamh 2021 (1),

— ag féachaint don tuairim ó Choiste Eacnamaíoch agus Sóisialta na hEorpa an 24 Feabhra 2021 (2),

— ag féachaint don chomhaontú sealadach a d’fhormheas an coiste freagrach faoi Riail 74(4) dá Rialacha Nós Imeachta 
agus don gheallúint a thug ionadaí na Comhairle i litir dar dáta an 29 Meitheamh 2022 go ndéanfadh sí seasamh 
Pharlaimint na hEorpa a fhormheas, i gcomhréir le hAirteagal 294(4) den Chonradh ar Fheidhmiú an Aontais Eorpaigh,

— ag féachaint do Riail 59 dá Rialacha Nós Imeachta,

— ag féachaint don tuairim ón gCoiste um Ghnóthaí Dlíthiúla,

— ag féachaint don tuarascáil ón gCoiste um Ghnóthaí Eacnamaíochta agus Airgeadaíochta (A9-0340/2021),

1. ag glacadh a seasaimh ar an gcéad léamh mar a leagtar amach ina dhiaidh seo é;

2. ag moladh go ndéanfaí an gníomh a ghairm mar “Treoir DORA”;

3. á iarraidh ar an gCoimisiún an t-ábhar a tharchur chuig Parlaimint na hEorpa arís má dhéanann sé téacs eile a chur in 
ionad a thogra, má dhéanann sé a thogra a leasú go substaintiúil nó má tá sé ar intinn aige a thogra a leasú go substaintiúil;

4. á threorú dá hUachtarán a seasamh a chur ar aghaidh chuig an gComhairle, chuig an gCoimisiún agus chuig na 
parlaimintí náisiúnta. 

P9_TC1-COD(2020)0268

Seasamh ó Pharlaimint na hEorpa arna ghlacadh ar an gcéad léamh an 10 Samhain 2022 d’fhonn go nglacfaí Treoir 
(AE) 2022/… ó Pharlaimint na hEorpa agus ón gComhairle lena leasaítear Treoracha 2009/65/CE, 2009/138/CE, 
2011/61/AE, 2013/36/AE, 2014/59/AE, 2014/65/AE, (AE) 2015/2366 agus (AE) 2016/2341 a mhéid a bhaineann le 

hathléimneacht dhigiteach oibríochtúil le haghaidh na hearnála airgeadais

(Ós rud é gur tháinig an Pharlaimint agus an Chomhairle ar chomhaontú, comhfhreagraíonn seasamh na Parlaiminte don 
ghníomh reachtach críochnaitheach, Treoir (AE) 2022/2556.) 

(1) IO C 343, 26.8.2021, lch. 1.
(2) IO C 155, 30.4.2021, lch. 38.



P9_TA(2022)0383

Ardleibhéal cibearshlándála coiteann ar fud an Aontais

Rún reachtach ó Pharlaimint na hEorpa an 10 Samhain 2022 ar an togra le haghaidh treoir ó Pharlaimint na 
hEorpa agus ón gComhairle maidir le bearta le haghaidh ardleibhéal cibearshlándála coiteann ar fud an Aontais, 

lena n-aisghairtear Treoir (AE) 2016/1148 (COM(2020)0823 – C9-0422/2020 – 2020/0359(COD))

(An gnáthnós imeachta reachtach: an chéad léamh)

(2023/C 161/10)

Tá Parlaimint na hEorpa,

— ag féachaint don togra ón gCoimisiún chuig Parlaimint na hEorpa agus chuig an gComhairle (COM(2020)0823),

— ag féachaint d’Airteagal 294(2) agus d’Airteagal 114 den Chonradh ar Fheidhmiú an Aontais Eorpaigh, ar dá mbun 
a thíolaic an Coimisiún an togra do Pharlaimint na hEorpa (C9-0422/2020),

— ag féachaint d’Airteagal 294(3) den Chonradh ar Fheidhmiú an Aontais Eorpaigh,

— ag féachaint do thuairim ón mBanc Ceannais Eorpach an 11 Aibreán 2022 (1),

— ag féachaint do thuairim ó Choiste Eacnamaíoch agus Sóisialta na hEorpa an 27 Aibreán 2021 (2),

— tar éis di dul i gcomhairle le Coiste na Réigiún,

— ag féachaint don chomhaontú sealadach a d’fhormheas an coiste freagrach faoi Riail 74(4) dá Rialacha Nós Imeachta 
agus don gheallúint a thug ionadaí na Comhairle i litir dar dáta an 22 Meitheamh 2022 go ndéanfadh sí seasamh 
Pharlaimint na hEorpa a fhormheas, i gcomhréir le hAirteagal 294(4) den Chonradh ar Fheidhmiú an Aontais Eorpaigh,

— ag féachaint do Riail 59 dá Rialacha Nós Imeachta,

— ag féachaint do na tuairimí ón gCoiste um Shaoirsí Sibhialta, um Cheartas agus um Ghnóthaí Baile, ón gCoiste um 
Ghnóthaí Eachtracha, ón gCoiste um an Margadh Inmheánach agus um Chosaint an Tomhaltóra agus ón gCoiste um 
Iompar agus um Thurasóireacht,

— ag féachaint don tuarascáil ón gCoiste um Thionsclaíocht, um Thaighde agus um Fhuinneamh (A9-0313/2021),

1. ag glacadh a seasaimh ar an gcéad léamh mar a leagtar amach ina dhiaidh seo é;

2. á iarraidh ar an gCoimisiún an t-ábhar a tharchur chuig Parlaimint na hEorpa arís má dhéanann sé téacs eile a chur in 
ionad a thogra, má dhéanann sé a thogra a leasú go substaintiúil nó má tá sé ar intinn aige a thogra a leasú go substaintiúil;

3. á threorú dá hUachtarán a seasamh a chur ar aghaidh chuig an gComhairle, chuig an gCoimisiún agus chuig na 
parlaimintí náisiúnta. 

P9_TC1-COD(2020)0359

Seasamh ó Pharlaimint na hEorpa arna ghlacadh ar an gcéad léamh an 10 Samhain 2022 chun go nglacfaí Treoir 
(AE) 2022/… ó Pharlaimint na hEorpa agus ón gComhairle maidir le bearta le haghaidh ardleibhéal comhchoiteann 
cibearshlándála ar fud an Aontais, lena leasaítear Rialachán (AE) Uimh. 910/2014 agus Treoir (AE) 2018/1972, agus 

lena n-aisghairtear Treoir (AE) 2016/1148 (an Dara Treoir NIS)

(Ós rud é gur tháinig an Pharlaimint agus an Chomhairle ar chomhaontú, comhfhreagraíonn seasamh na Parlaiminte don ghníomh 
reachtach críochnaitheach, Treoir (AE) 2022/2555.) 

(1) IO C 233, 16.6.2022, lch. 22.
(2) IO C 286, 16.7.2021, lch. 170.



P9_TA(2022)0384

Caibidlí REPowerEU maidir le pleananna téarnaimh agus athléimneachta

Leasuithe a ghlac Parlaimint na hEorpa an 10 Samhain 2022 ar an togra le haghaidh rialachán ó Pharlaimint na 
hEorpa agus ón gComhairle lena leasaítear Rialachán (AE) 2021/241 a mhéid a bhaineann sé le caibidlí REPowerEU 
i bpleananna téarnaimh agus athléimneachta agus lena leasaítear Rialachán (AE) 2021/1060, Rialachán (AE) 
2021/2115, Treoir 2003/87/CE agus Cinneadh (AE) 2015/1814 (COM(2022)0231 – C9-0183/2022 – 

2022/0164(COD)) (1)

(An gnáthnós imeachta reachtach: an chéad léamh)

[Leasú 1, mura léirítear a mhalairt]

(2023/C 161/11)

LEASUITHE PHARLAIMINT NA hEORPA (*)

ar an togra ón gCoimisiún

2022/0164(COD)

Togra le haghaidh

RIALACHÁN Ó PHARLAIMINT NA hEORPA AGUS ÓN gCOMHAIRLE

lena leasaítear Rialachán (AE) 2021/241 a mhéid a bhaineann sé le caibidlí REPowerEU i bpleananna téarnaimh 
agus athléimneachta agus lena leasaítear Rialachán (AE) 2021/1060, Rialachán (AE) 2021/2115, Treoir 2003/87/CE 

agus Cinneadh (AE) 2015/1814

TÁ PARLAIMINT NA hEORPA AGUS COMHAIRLE AN AONTAIS EORPAIGH,

Ag féachaint don Chonradh ar Fheidhmiú an Aontais Eorpaigh, agus go háirithe an tríú mír d’Airteagal 175, an chéad mhír 
d’Airteagal 177, Airteagal 192(1), Airteagal 194(2) agus Airteagal 322(1) de,

Ag féachaint don togra ón gCoimisiún Eorpach,

Tar éis dóibh an dréachtghníomh reachtach a chur chuig na parlaimintí náisiúnta,

Ag féachaint don tuairim ó Choiste Eacnamaíoch agus Sóisialta na hEorpa (1),

Ag féachaint don tuairim ó Choiste na Réigiún (2),

Ag féachaint don tuairim ón gCúirt Iniúchóirí,

Ag gníomhú dóibh i gcomhréir leis an ngnáthnós imeachta reachtach,

De bharr an mhéid seo a leanas:

(1) Ó glacadh Rialachán (AE) 2021/241 ó Pharlaimint na hEorpa agus ón gComhairle lena mbunaítear an tSaoráid 
Téarnaimh agus Athléimneachta (3), tá tionchar suntasach ag imeachtaí geopholaitiúla nach bhfacthas a leithéid 
roimhe agus a spreag ionradh míleata gan chúis agus neamhdhleathach na Rúise ar an Úcráin agus bhí tionchar 
nach beag ag a n-iarmhairtí socheacnamaíocha díreacha agus indíreacha ar shochaí agus ar gheilleagar an Aontais, ar 

(1) Rinneadh an t-ábhar a tharchur ar ais chuig an gcoiste freagrach le haghaidh idirbheartaíocht idirinstitiúideach de bhun Riail 59(4), 
an ceathrú fomhír (A9-0260/2022).

(*) Leasuithe: léirítear téacs nua nó leasaithe le cló trom iodálach; léirítear téacs atá scriosta trí leas a bhaint as an tsiombail ▌.
(1) IO C , , lch. .
(2) IO C , , lch. .
(3) Rialachán (AE) 2021/241 ó Pharlaimint na hEorpa agus ón gComhairle an 12 Feabhra 2021 lena mbunaítear an tSaoráid 

Téarnaimh agus Athléimneachta (IO L 57, 18.2.2021, lch. 17).



a mhuintir agus ar a chomhtháthú eacnamaíoch, sóisialta agus críochach. Go háirithe, tá sé níos soiléire ná riamh 
go bhfuil slándáil fuinnimh agus neamhspleáchas fuinnimh an Aontais fíor-riachtanach chun téarnamh rathúil, 
inbhuanaithe agus cuimsitheach a bhaint amach ón ngéarchéim COVID-19, mar is gné mhór é freisin 
a rannchuidíonn le hathléimneacht gheilleagar na hEorpa.

(2) Mar gheall ar na naisc dhíreacha idir téarnamh inbhuanaithe, teacht aniar an Aontais agus slándáil fuinnimh an 
Aontais a fhorbairt, spleáchas ar bhreoslaí iontaise a laghdú, go háirithe ón Rúis, agus an ról atá aige maidir le 
haistriú cóir cuimsitheach, is ionstraim oiriúnach í an tSaoráid Téarnaimh agus Athléimneachta chun rannchuidiú le 
freagairt an Aontais ar na dúshláin nua sin atá ag teacht chun cinn, agus comhlíonadh reachtaíocht an Aontais (4 a) 
agus na ngealltanas idirnáisiúnta atá ann cheana á áirithiú.

(3) I nDearbhú Versailles an 10-11 Márta 2022 ó na Ceannairí Stáit agus Rialtais, iarradh ar an gCoimisiún plean 
REPowerEU a mholadh faoi dheireadh mhí na Bealtaine chun deireadh a chur de réir a chéile leis an spleáchas ar 
allmhairiú breosla iontaise ón Rúis, a athdhearbhaíodh ina dhiaidh sin sna Conclúidí ón gComhairle Eorpach an 
24-25 Márta 2022. Ba cheart é sin a dhéanamh i bhfad roimh 2030 ar bhealach atá comhsheasmhach leis an 
gComhaontú Glas don Eoraip agus le cuspóirí aeráide an Aontais do 2030 agus do 2050 atá cumhdaithe sa Dlí 
Aeráide Eorpach. Ba cheart, dá bhrí sin, Rialachán (AE) 2021/241 a leasú chun feabhas a chur ar a chumas tacú le 
hathchóirithe agus infheistíochtaí atá tiomnaithe do sholáthairtí fuinnimh a éagsúlú, go háirithe breoslaí iontaise, 
agus chun an córas fuinnimh a dhéanamh níos sláine, níos inacmhainne, níos inrochtana agus níos 
inbhuanaithe, go háirithe maidir le glacadh foinsí in-athnuaite fuinnimh, éifeachtúlacht fuinnimh agus 
acmhainneacht mhéadaithe stórála fuinnimh, agus, ar an gcaoi sin, neamhspleáchas straitéiseach an Aontais 
a neartú in éineacht le geilleagar oscailte. Ba cheart tacaíocht a thabhairt freisin d’athchóirithe agus d’infheistíochtaí 
lena méadaítear éifeachtúlacht fuinnimh agus coigilteas fuinnimh gheilleagair na mBallstát trí chomhleanúnachas 
níos fearr leis an Treoir maidir le Fuinneamh In-athnuaite, leis an Treoir maidir le hÉifeachtúlacht Fuinnimh, leis 
an Treoir maidir le Feidhmíocht Fuinnimh Foirgneamh agus leis an Rialachán maidir le hÉicidhearthóireacht le 
haghaidh Táirgí Inbhuanaithe.

(3a) Ba cheart go dtiocfadh laghdú ar spleáchas foriomlán fuinnimh an Aontais mar thoradh ar an spleáchas ar 
allmhairí breosla iontaise ón Rúis a chéimniú amach. I gcomhréir leis an tSaoráid Téarnaimh agus 
Athléimneachta, ba cheart do chaibidlí REPowerEU de na pleananna téarnaimh agus athléimneachta 
rannchuidiú le neamhspleáchas straitéiseach an Aontais a mhéadú agus a neartú, gan a spleáchas ar 
allmhairí amhábhar ó thríú tíortha a mhéadú an iomarca.

(4) Chun comhlántacht, comhsheasmhacht agus comhleanúnachas na mbeartas agus na ngníomhaíochtaí arna 
ndéanamh ag an Aontas agus ag na Ballstáit a uasmhéadú chun neamhspleáchas agus slándáil agus 
inbhuanaitheacht sholáthar fuinnimh an Aontais a chothú, ba cheart na hathchóirithe agus na hinfheistíochtaí 
sin a bhaineann le fuinneamh a bhunú trí chaibidil thiomnaithe “REPowerEU” de na pleananna téarnaimh agus 
athléimneachta.

(4a) Chun cuspóirí an Chonartha ar Fheidhmiú an Aontais Eorpaigh a bhaineann le comhtháthú eacnamaíoch, 
sóisialta agus críochach a chur chun cinn, chun caibidlí REPowerEU a ullmhú, ba cheart do na Ballstáit a áirithiú 
go ndáilfear cistí go hiomchuí idir réigiúin, agus riachtanais agus dúshláin gach réigiúin á gcur san áireamh.

(4b) Ba cheart aird ar leith a thabhairt ar réigiúin iargúlta, fhorimeallacha agus leithlisithe agus ar oileáin a bhfuil 
srianta breise orthu cheana féin.

(5) Chun raon feidhme fhreagairt an Aontais a uasmhéadú, ba cheart a cheangal ar na Ballstáit uile a mbeidh plean 
téarnaimh agus athléimneachta á thíolacadh acu tar éis theacht i bhfeidhm an Rialacháin seo caibidil REPowerEU 
a áireamh ina bplean. Ba cheart feidhm a bheith ag an gceanglas sin, go háirithe, maidir le pleananna athbhreithnithe 
arna dtíolacadh ag na Ballstáit ón 30 Meitheamh 2022 chun an ranníocaíocht uasta airgeadais nuashonraithe a chur 
san áireamh. Ba cheart ualach riaracháin mhíchuí a sheachaint.

(6) Ba cheart go n-áireofaí i gcaibidil REPowerEU athchóirithe agus infheistíochtaí nua a rannchuidíonn le haidhmeanna 
REPowerEU agus a théann i ngleic le héifeacht na géarchéime a eascraíonn as ionsaí míleata na Rúise ar an 
Úcráin. Ina theannta sin, ba cheart achoimre a bheith sa chaibidil sin ar bhearta eile, a mhaoinítear ó fhoinsí seachas 
an tSaoráid Téarnaimh agus Athléimneachta, lena gcuirtear leis na cuspóirí a bhaineann le fuinneamh a leagtar 
amach in aithris (3). Ba cheart go gcumhdófaí sa chur síos bearta ar cheart a chur chun feidhme idir an 1 Feabhra 
2022 agus an 31 Nollaig 2026, an tréimhse ina mbainfear amach na cuspóirí a leagtar síos leis an Rialachán seo. Tá 

(4 a) Treoir 92/43/CEE ón gComhairle, Treoir 2009/147/CE, Treoir 2000/60/CE, Rialachán (CE) Uimh. 1367/2006, Rialachán (AE) 
2021/1767 agus Togra le haghaidh Rialachán ó Pharlaimint na hEorpa agus ón gComhairle maidir le hathbhunú dúlra 
(COM(2022)0304).



sé ríthábhachtach an infheistíocht i mbearta éifeachtúlachta fuinnimh a mhéadú go pras, amhail réitigh téimh 
agus fuaraithe inbhuanaithe agus éifeachtúla a ghlacadh, ar bhealach inbhuanaithe agus éifeachtach é chun 
aghaidh a thabhairt ar chuid de na dúshláin is práinní a bhaineann le soláthar fuinnimh agus le costas fuinnimh. 
I bhfianaise an tionchair shóisialta a bhíonn ag praghsanna fuinnimh atá ard agus luaineach i gcónaí agus 
i bhfianaise phrionsabail Cholún Eorpach na gCeart Sóisialta, ba cheart béim ar leith a leagan ar aghaidh 
a thabhairt ar bhochtaineacht fuinnimh, trí thacú le tomhaltóirí atá lag ó thaobh fuinnimh de agus leochaileach. 
Maidir le bonneagar gáis nádúrtha, ba cheart go dtógfadh infheistíochtaí agus athchóirithe chaibidlí REPowerEU 
chun an soláthar a éagsúlú ón Rúis ar na riachtanais atá sainaitheanta faoi láthair tríd an measúnú arna dhéanamh 
agus arna chomhaontú ag an Líonra Eorpach d’Oibreoirí Córais Tarchurtha Gáis (ENTSOG), a bunaíodh de mheon 
na dlúthpháirtíochta maidir le slándáil an tsoláthair, agus ba cheart na bearta ullmhachta treisithe, lena n-áirítear 
stóráil fuinnimh, a chur san áireamh chun iad féin a chur in oiriúint do bhagairtí nua geopholaitiúla, chomh maith 
le rannchuidiú fadtéarmach leis an trasdul glas trí bheith réidh don hidrigin. Ba cheart cion suntasach de na bearta 
a bheith sa chaibidil a bhfuil gné nó éifeachtaí trasteorann nó ilnáisiúnta acu, rud a chuireann, i measc nithe eile, 
le breisluach Eorpach. Ar deireadh, ba cheart míniú agus cainníochtú ar éifeachtaí chomhcheangal na n-athchóirithe 
agus na n-infheistíochtaí arna maoiniú ag an tSaoráid Téarnaimh agus Athléimneachta agus na bearta eile arna 
maoiniú ag foinsí eile seachas an tSaoráid Téarnaimh agus Athléimneachta a chur ar fáil i gcaibidlí REPowerEU.

(6a) Le haistriú éifeachtach i dtreo fuinneamh glas agus le laghdú tapa ar spleáchas fuinnimh, ba cheart go gcuirfí 
san áireamh na dúshláin nua atá ag teacht chun cinn roimh theaghlaigh agus micrifhiontair, fiontair bheaga 
agus fiontair mheánmhéide, go háirithe na cinn is leochailí. Baineann dúshláin den sórt sin leis an 
mbochtaineacht fuinnimh, is é sin gan bheith in ann, mar gheall ar neamh-inacmhainneacht, freastal ar 
bhunriachtanais soláthair fuinnimh agus easpa rochtana ar sheirbhísí fuinnimh riachtanacha chun bunleibhéil 
chompord agus sláinte, caighdeán sásúil maireachtála agus sláinte a ráthú, lena n-áirítear téamh leordhóthanach, 
uisce te, fuarú, soilsiú, agus fuinneamh chun fearais chumhachta, sa chomhthéacs náisiúnta ábhartha, beartas 
sóisialta atá ann cheana agus beartais ábhartha eile, arb é caiteachas ard ar fhuinneamh agus 
droch-éifeachtúlacht fuinnimh tithe agus foirgneamh is cúis leo.

(6b) Ina theannta sin, sa chomhthéacs geopholaitiúil reatha, éilítear ar an Aontas gníomhú chun a shlándáil fuinnimh 
a chaomhnú, is é sin infhaighteacht leanúnach fuinnimh gan bhriseadh, slándáil soláthair agus sábháilteacht 
theicniúil is féidir a bhaint amach trí éifeachtúlacht agus idir-inoibritheacht na ngréasán tarchurtha agus 
dáileacháin a mhéadú, solúbthacht an chórais a chur chun cinn, plódú a sheachaint, slabhraí soláthair 
athléimneacha a áirithiú, cibearshlándáil agus cosaint agus oiriúnú don athrú aeráide do gach bonneagar, agus 
go háirithe do bhonneagar criticiúil, agus spleáchais straitéiseacha fuinnimh á laghdú ag an am céanna.

(7) Ba cheart critéar iomchuí measúnaithe a chur isteach chun go bhfeidhmeoidh an Coimisiún mar bhonn chun go 
ndéanfaidh an Coimisiún measúnú ar athchóirithe agus ar infheistíochtaí a áirítear i gcaibidil REPowerEU chun 
a áirithiú go mbeidh athchóirithe agus infheistíochtaí oiriúnach chun na cuspóirí sonracha a bhaineann le 
REPowerEU a bhaint amach. Ba cheart rátáil a bheith ag teastáil faoin gcritéar measúnaithe nua seo le go ndéanfaidh 
an Coimisiún measúnú dearfach ar an bplean téarnaimh agus athléimneachta ábhartha.

(7a) Éilíonn an t-aistriú éifeachtach i dtreo fuinneamh glas agus laghdú tapa ar spleáchas fuinnimh ar bhealach 
cuimsitheach bearta chun éifeachtúlacht fuinnimh agus coigilteas fuinnimh i bhfoirgnimh a threisiú agus chun 
tionscail a dhícharbónú níos tapúla. Chun dlús a chur le haistriú glas na hEorpa, ní mór an sciar de chineálacha 
fuinnimh inbhuanaithe agus in-athnuaite sa mheascán fuinnimh a mhéadú agus ní mór bearta a dhéanamh 
chun aghaidh a thabhairt ar scrogaill bhonneagair agus ar ghanntanas saothair agus scileanna agus chun 
aghaidh a thabhairt ar ghanntanas saothair agus scileanna. Ba cheart leas a bhaint as acmhainneacht na 
scileanna digiteacha agus na dteicneolaíochtaí digiteacha chun freastal ar an aistriú glas.

(8) Ní leor infheistíochtaí i mbonneagar agus i dteicneolaíochtaí amháin chun a áirithiú go laghdófar spleáchas ar 
bhreoslaí iontaise. Ba cheart acmhainní a thiomnú d’athoiliúint agus d’uasoiliúint daoine, chun scileanna glasa 
a thabhairt don lucht saothair. Tá sé sin i gcomhréir le cuspóir Chiste Sóisialta na hEorpa Plus, a bhfuil sé mar aidhm 
leis tacú leis na Ballstáit fórsa saothair oilte athléimneach a bhaint amach, a bheidh réidh don saol oibre a bheidh ann 
amach anseo. I bhfianaise an méid sin, ba cheart go gcuideodh acmhainní arna n-iarraidh ó imchlúdach Chiste 
Sóisialta Plus na hEorpa chun tacú le cuspóirí REPowerEU le bearta tacaíochta chun an lucht saothair a athoiliúint 
agus a uas-sciliú. Déanfaidh an Coimisiún measúnú féachaint an gcuireann na bearta a áirítear i gcaibidlí REPowerEU 
go mór le tacú le hathcháiliú an lucht saothair i dtreo scileanna glasa.

(9) Ba cheart cur i bhfeidhm an chórais seo a bheith gan dochar do na ceanglais dhlíthiúla eile go léir faoi Rialachán (AE) 
2021/241 mura bhforáiltear a mhalairt sa Rialachán seo.

(9a) Níor cheart go mbainfeadh na bearta i gcaibidlí REPowerEU an bonn de leibhéil fhoriomlána ghlasa agus 
dhigiteacha uaillmhéine na gcinntí cur chun feidhme ón gComhairle a glacadh cheana féin lena bhformheastar 
na pleananna téarnaimh agus athléimneachta.

(10) Ba cheart don phlean téarnaimh agus athléimneachta, lena n-áirítear an chaibidil maidir le REPowerEU, rannchuidiú 
le haghaidh a thabhairt go héifeachtach ar na dúshláin ar fad nó ar fhothacar suntasach de na dúshláin arna 
sainaithint sna moltaí tír-shonracha, lena n-áirítear na moltaí tír-shonracha atá le glacadh faoi thimthriall 
Sheimeastar 2022 ina ndéantar tagairt inter alia do na dúshláin fuinnimh atá roimh na Ballstáit.

(11) Tá infheistíochtaí suntasacha digiteacha i gceist le haistriú éifeachtach i dtreo fuinneamh glas agus le laghdú ar 
spleáchas ar fhuinneamh. I bhfianaise Rialachán (AE) 2021/241, ba cheart do na Ballstáit míniú a thabhairt ar an 
gcaoi a bhfuiltear ag súil leis go rannchuideoidh na bearta sa phlean téarnaimh agus athléimneachta, lena n-áirítear 
iad siúd a áirítear i gcaibidil REPowerEU, leis an aistriú digiteach nó leis na dúshláin a eascraíonn as agus an dtugann 
siad cuntas ar an méid a chuireann siad leis an sprioc dhigiteach bunaithe ar an modheolaíocht le haghaidh clibeáil 
dhigiteach. Mar sin féin, i bhfianaise phráinn agus thábhacht na ndúshlán fuinnimh atá roimh an Aontas gan fasach, 
níor cheart athchóirithe agus infheistíochtaí a áirítear i gcaibidil REPowerEU a chur san áireamh agus leithdháileadh 
iomlán an phlean á ríomh chun críche an ceanglas maidir le sprioc dhigiteach a leagtar amach i Rialachán (AE) 
2021/241 a chur i bhfeidhm. Mar sin féin, ba cheart do na Ballstáit féachaint le bearta a chur san áireamh, 
a mhéid is féidir, i gcaibidil REPowerEU, ar bearta iad a rannchuidíonn leis an sprioc dhigiteach ar bhonn na 
modheolaíochta le haghaidh clibeáil dhigiteach.

(11a) Tá ré iomarcach na nósanna imeachta riaracháin ar cheann de na príomhbhacainní atá ar thionscadail fuinnimh 
in-athnuaite a úsáid i gcomhréir leis na cuspóirí atá leagtha síos maidir le hinfheistíochtaí i bhfoinsí in-athnuaite 
fuinnimh. Áirítear ar na bacainní sin castacht na rialacha is infheidhme le haghaidh suíomhanna a roghnú agus 
na húdaruithe riaracháin le haghaidh tionscadal, castacht agus fad an mheasúnaithe ar thionchair chomhshaoil 
na dtionscadal, nó easpa foirne leordhóthanaí ag na húdarás deonaithe ceadanna. Is gá na próisis riaracháin 
deonaithe ceadanna a shimpliú agus a ghiorrú tuilleadh, lena n-áirítear spriocdhátaí níos giorra agus níos 
soiléire a bheith ann le haghaidh cinntí atá le déanamh ag údaráis inniúla, chun a áirithiú go mbainfidh an 
tAontas a spriocanna fuinnimh agus aeráide amach. Chun dlús a chur leis na próisis deonaithe ceadanna, ba 
cheart don Choimisiún tacú leis na Ballstáit limistéir a shainaithint atá an-oiriúnach chun tionscadail fuinnimh 
inathnuaite a chur in úsáid, agus an acquis comhshaoil ábhartha á chur i bhfeidhm ina iomláine, rud ar féidir 
spriocdhátaí a bheith níos giorra ina leith.

(12) De bhun Airteagal 18(4) pointe (q) de Rialachán (AE) 2021/241, ba cheart do na Ballstáit tuarascáil mhionsonraithe 
a sholáthar freisin ar phróiseas comhairliúcháin éigeantach agus leormhaith na n-údarás áitiúil agus réigiúnach, na 
gcomhpháirtithe sóisialta, agus na n-eagraíochtaí neamhrialtasacha chomh maith, agus na ngeallsealbhóirí 
ábhartha eile atá ábhartha chun cuspóirí REPowerEU a bhaint amach, lena n-áirítear, de réir mar is ábhartha, ó 
earnáil na talmhaíochta, le haghaidh na n-athchóirithe agus na n-infheistíochtaí a áirítear i gcaibidil REPowerEU. In 
achoimrí den sórt sin, ba cheart léiriú a thabhairt ar amlíne agus ar chéimeanna na gcomhairliúchán sin, cé hiad 
na geallsealbhóirí a ndeachthas i gcomhairle leo a chur in iúl, toradh na gcomhairliúchán sin a mhíniú agus 
achoimre a thabhairt ar an gcaoi ar léiríodh an t-ionchur a fuarthas i gcaibidlí REPowerEU, cén ionchur nár 
léiríodh agus cén fáth nár léiríodh é agus conas a bheidh na húdaráis áitiúla agus réigiúnacha agus 
geallsealbhóirí ábhartha eile rannpháirteach i gcur chun feidhme chaibidil REPowerEU agus i bhfaireachán na 
caibidle sin. Faoi réir creataí dlíthiúla náisiúnta, iarrtar ar na Ballstáit ról a thabhairt do pharlaimintí náisiúnta 
i ndíospóireachtaí a bhaineann le modhnú na bpleananna. D’fhéadfadh caighdeáin an Aontais maidir le 
rannpháirtíocht phoiblí agus go háirithe an Cód Iompair maidir le Comhpháirtíocht a bheith ina spreagadh do na 
húdaráis náisiúnta agus an próiseas comhairliúcháin á sheoladh acu.

(13) Tá cur i bhfeidhm an phrionsabail “gan dochar suntasach a dhéanamh” bunriachtanach chun a áirithiú go gcuirfear 
chun feidhme ar bhealach inbhuanaithe na hinfheistíochtaí agus na hathchóirithe a dhéantar mar chuid den 
téarnamh ón bpaindéim. Ba cheart go leanfadh sé d’fheidhm a bheith aige maidir leis na hathchóirithe agus na 
hinfheistíochtaí a fhaigheann tacaíocht ón tSaoráid, agus díolúine spriocdhírithe chúng amháin á thabhairt maidir 
le hathchóirithe agus infheistíochtaí atá le bheith i bhfeidhm faoin 31 Nollaig 2024, ábhar imní láithreach an 
Aontais maidir le slándáil fuinnimh a chosaint, ar choinníoll go mbeidh feidhm ag sraith coinníollacha carnacha. 
Ba cheart méid iomlán na n-acmhainní le haghaidh athchóirithe agus infheistíochtaí a thairbhíonn den díolúine 
sin a theorannú d’uasmhéid a bhunóidh an Coimisiún tar éis measúnú cuimsitheach bunaithe ar riachtanais le 
haghaidh riachtanais láithreacha an bhonneagair. Ba cheart don mheasúnú sin na meastacháin arna ndéanamh 
ag an gCoimisiún i mí na Bealtaine 2022 a thabhairt cothrom le dáta, meastacháin ar dá réir a bheidh gá le 
hinfheistíochtaí a meastar luach EUR 10 mbilliún a bheith acu faoi 2030 le haghaidh leibhéal leordhóthanach 
bonneagair gáis, lena n-áirítear críochfoirt allmhairithe GNL, píblínte chun críochfoirt allmhairithe GNL atá 
tearcúsáidte agus gréasán an Aontais a nascadh, agus acmhainní sreafa cúltreo.

5.5.2023 GA Iris Oifigiúil an Aontais Eorpaigh C 161/33

Déardaoin 10. Samhain 2022



(13a) Ba cheart caibidlí REPowerEU a bheith comhsheasmhach le Pleananna Náisiúnta Fuinnimh agus Aeráide an 
Bhallstáit sin agus le spriocanna aeráide an Aontais a leagtar amach i Rialachán (AE) 2021/1119.

(13b) Ba cheart go n-áireofaí i gcaibidil REPowerEU bearta a bhfuil gné nó éifeacht trasteorann nó ilnáisiúnta ag baint 
leo. Ba cheart dlúthchomhar idir an Coimisiún agus na Ballstáit a lorg agus a bhaint amach ar feadh an phróisis. 
Thairis sin, ba cheart a mholadh do na Ballstáit comhoibriú eatarthu féin a luaithe is féidir d’fhonn bearta 
a fhorbairt a mbeadh gné nó éifeacht trasteorann nó ilnáisiúnta ag baint leo agus a bheadh le háireamh 
i gcaibidlí REPowerEU.

(14) Ba cheart tuilleadh dreasachtaí a thabhairt do na Ballstáit iasachtaí a iarraidh, tríd an nós imeachta maidir le 
leithdháileadh iasachtaí a shoiléiriú. I gcomhréir le Rialachán (AE) 2021/241, féadfaidh na Ballstáit iasachtaí 
a iarraidh go dtí an 31 Lúnasa 2023, ar choinníoll gur chuir siad in iúl don Choimisiún go bhfuil sé de rún acu 
tacaíocht iasachta den sórt sin a iarraidh. Ba cheart rún chun iarratas iasachta a chur isteach a chur in iúl don 
Choimisiún 30 lá tar éis theacht i bhfeidhm an Rialacháin seo ionas gur féidir athdháileadh na gcistí atá fágtha a chur 
i gcrích ar bhealach ordúil agus ionas gur féidir leis na Ballstáit tacaíocht den sórt sin a iarraidh. Agus an rún á 
léiriú acu tacaíocht iasachta a iarraidh agus le linn dóibh iarraidh ar iasacht den sórt sin a thíolacadh, ba cheart 
do na Ballstáit gníomhú de mheon macánta agus, a mhéid is féidir, an tacaíocht sin a iarraidh go héifeachtach, 
chun intuarthacht agus éifeachtacht an athdháilte a áirithiú. Ba cheart don Choimisiún Parlaimint na hEorpa 
agus an Chomhairle a chur ar an eolas ag an am céanna, ar bhonn cothrom agus gan moill mhíchuí, faoi stádas 
na n-iarrataí ar iasacht agus faoi leithdháileadh beartaithe na dtacaíochtaí iasachta.

(14a) Moltar do na Ballstáit caibidlí REPowerEU a chur isteach a luaithe is féidir agus, más féidir, laistigh de dhá mhí ó 
theacht i bhfeidhm an Rialacháin leasaithigh seo chun sineirgí a chothú i measc na gcaibidlí maidir le 
REPowerEU sna pleananna náisiúnta téarnaimh agus athléimneachta. Chun cur chun feidhme tapa a áirithiú, ba 
cheart don Choimisiún agus don Chomhairle an measúnú agus an formheas ar na pleananna téarnaimh agus 
athléimneachta arna leasú trí chaibidlí REPowerEU a chur san áireamh a luaithe is féidir, agus, más féidir é, 
laistigh de mhí amháin tar éis theacht i bhfeidhm an Rialacháin leasaithigh seo. Ar an gcaoi chéanna, moltar go 
láidir don Choimisiún agus do na Ballstáit socruithe oibríochtúla a thabhairt i gcrích mí amháin ar a dhéanaí tar 
éis an cinneadh cur chun feidhme ón gComhairle a ghlacadh. Chuige sin, moltar don Choimisiún agus do na 
Ballstáit cur leis an taithí a fuarthas ó na réamhchaibidlí do na comhaontuithe oibríochtúla a tugadh i gcrích 
cheana féin.

(15) Ina theannta sin, d’fhonn ardleibhéal uaillmhéine a dhreasú le haghaidh athchóirithe agus infheistíochtaí atá le cur 
san áireamh i gcaibidil REPowerEU, ba cheart foinsí cistiúcháin tiomnaithe nua a chur ar fáil.

(15a) Ghlac an Coimisiún togra le haghaidh rialachán ón gComhairle maidir le hidirghabháil éigeandála chun aghaidh 
a thabhairt ar phraghsanna arda fuinnimh lena n-áirítear rannchuidiú dlúthpháirtíochta don tionscal iontaise is 
infheidhme i ngach Ballstát. D’fhéadfaí cion den ioncam a ghintear leis an ranníocaíocht nua seo a chur ar fáil 
i bhfoirm ioncam sannta seachtrach chun tairbhe chaibidlí REPowerEU i gcomhréir leis na riachtanais chun 
cuspóirí REPowerEU a bhaint amach.

(16) ▌ Mar gheall ar an staid eacnamaíoch agus gheopholaitiúil atá ann faoi láthair, ní mór don Aontas na hacmhainní 
atá ar fáil a shlógadh chun soláthar fuinnimh an Aontais a éagsúlú go tapa agus chun an spleáchas ar bhreoslaí 
iontaise a laghdú roimh 2030. Sa chomhthéacs sin, ▌ba cheart Treoir 2003/87/CE ó Pharlaimint na hEorpa agus ón 
gComhairle (5) a leasú chun ceantáil lamháltas ón uasteorainn a thús-ualú i dtreo athchóirithe agus infheistíochtaí 
a rannchuidíonn le cuspóirí REPowerEU, i gcreat na Saoráide Téarnaimh agus Athléimneachta. I gcomhréir le 
cuspóirí Threoir 2003/87/CE, níor cheart go dtacódh ioncaim den sórt sin le hinfheistíochtaí i mbonneagar nó 
i saoráidí breoslaí iontaise.

(16a) Tá gá le ráta iontógála reatha na lamháltas maidir le Cúlchiste Cobhsaíochta an Mhargaidh chun cosc a chur san 
fhadtéarma le méadú suntasach ar bharrachas lamháltas sa trádáil lamháltas astaíochtaí gás ceaptha teasa 
laistigh den Aontas. Dá bhrí sin, ba cheart Cinneadh (AE) 2015/1814 ó Pharlaimint na hEorpa agus ón 

(5) Treoir 2003/87/CE ó Pharlaimint na hEorpa agus ón gComhairle an 13 Deireadh Fómhair 2003 lena mbunaítear scéim i ndáil le 
trádáil ar lamháltais i gcomhair astaíochtaí gás ceaptha teasa laistigh den Chomhphobal agus lena leasaítear Treoir 96/61/CE ón 
gComhairle (IO L 275, 25.10.2003, lch. 32).



gComhairle (6 a) agus Treoir 2003/87/CE a leasú chun síneadh a chur le ráta iontógála Chúlchiste Cobhsaíochta 
an Mhargaidh a dhúbláil go 24 % go dtí 2030 agus chun na huastairseacha agus na tairseacha maolánacha 
a laghdú i gcomhréir leis an laghdú ar chainníocht uile-Aontais na lamháltas amhail ó 2025.

(16b) Ba cheart don Choimisiún foinsí breise a shainaithint chun an maoiniú do chaibidlí REPowerEU a chomhlánú, 
lena n-áirítear trí sholúbthacht a sholáthar a mhéid a bhaineann le cistí gan chaitheamh.

(16c) Maidir le leithdháileadh na ranníocaíochtaí uasta airgeadais a eascraíonn as na hioncaim nua le haghaidh 
chaibidlí REPowerEU, ba cheart an mhodheolaíocht a leagtar amach in [Iarscríbhinní I/ II/ II] a thabhairt 
cothrom le dáta chun an staid gheopholaitiúil nua agus imthosca athraithe a chur i gcuntas. Ar na táscairí sin, 
d’fhéadfadh ceann amháin nó níos mó de na nithe seo a leanas a bheith san áireamh: ráta spleáchais fuinnimh, 
go háirithe spleáchas ar thríú tíortha, go háirithe an Rúis; méadú ar chostais teaghlach a bhaineann le 
fuinneamh le haghaidh earraí agus seirbhísí riachtanacha; an sciar de bhreoslaí iontaise in olltomhaltas 
fuinnimh intíre.

(17) Chun solúbthacht leordhóthanach a sholáthar do na Ballstáit agus do na réigiúin chun aghaidh a thabhairt ar na 
dúshláin nua atá ag teacht chun cinn, ba cheart Rialachán (AE) 2021/1060 ó Pharlaimint na hEorpa agus ón 
gComhairle (7) a leasú chun foráil a dhéanamh maidir leis an bhféidearthacht suas le 7,5 % d’acmhainní faoi chláir 
bainistíochta comhroinnte a iarraidh chun rannchuidiú le cuspóirí REPowerEU mar a bhunaítear i Rialachán (AE) 
2021/241 trí thacú leis na bearta dá dtagraítear in Airteagal 21c(1)(b) de cé is moite de hidrigin atá saor ó 
iontaise, in Airteagal 21c(1)(c) de cé is moite de shaoráidí atá tiomnaithe do bhreoslaí iontaise a iompar, agus in 
Airteagal 21c(1)(d) de, agus ceanglais nós imeachta atá nasctha le cur chun feidhme an chláir á simpliú ag an am 
céanna, sa bhreis ar an bhféidearthacht atá ann cheana maidir le haistriú suas le 5 %, ar choinníoll go mbeidh an 
fhéidearthacht sin ídithe go hiomlán. Tá údar leis an bhféidearthacht sin mar gheall ar an ngá atá le cuspóirí 
REPowerEU a chumhdach, rud a thugann solúbthacht bhreise do na Ballstáit agus do na réigiúin, ar solúbthacht í 
atá ríthábhachtach chun aghaidh a thabhairt ar na riachtanais phráinneacha sin agus ar cheart údar cuí a bheith ina 
leith mar gheall ar riachtanas airgeadais níos airde atá nasctha le hinfheistíochtaí breise a áirítear i gcaibidil 
REPowerEU de Rialachán (AE) 2021/241.

(17a) Bunaíodh CTA AE chun córas éifeachtúil, intuartha agus margadhthiomáinte a chruthú chun astaíochtaí 
a laghdú agus chun dul i ngleic leis an ngéarchéim aeráide. Cé go bhfuil údar leis an leasú ar Threoir 2003/87/CE 
mar gheall ar chás eisceachtúil, tá sé tábhachtach i gcónaí gan an bonn a bhaint den mhuinín atá i margadh CTA 
AE trí bhíthin idirghabhálacha gearrthéarmacha, agus ba cheart, dá bhrí sin, breathnú ar an leasú sin mar 
bheart aonuaire, nach ndéanfar an athuair.

(17b) Chun solúbthacht bhreise a sholáthar do na Ballstáit le haghaidh ath-leithdháileadh acmhainní d’fhonn 
freagairtí saincheaptha ar an ngéarchéim fuinnimh a sholáthar, ba cheart don Choimisiún measúnú a dhéanamh 
ar an bhféidearthacht aistrithe airgeadais faoi sprioc na hInfheistíochta le haghaidh fáis agus post idir CRFE, 
CSE agus an Ciste Comhtháthaithe a cheadú don dá thréimhse chlársceidealaithe.

▌

(19) Déanfar eisíocaíochtaí faoi REPowerEU de réir rialacha na Saoráide Téarnaimh agus Athléimneachta go dtí deireadh 
2026. Déanfar íocaíochtaí i ndáil leis na hacmhainní a iarrtar faoi Airteagal 26a de Rialachán (AE) 2021/1060 de 
réir rialacha Rialachán (AE) 2021/1060 agus na rialachán ciste-shonrach faoi seach agus beidh siad faoi réir 
infhaighteacht na gcistí arna bhformheas i mbuiséad bliantúil an Aontais.

(20) Ba cheart údar a bheith le hiarraidh ar chistiú tiomnaithe do bhearta faoi REPowerEU, lena n-áirítear lamháltais le 
haghaidh ceantáil thús-ualaithe laistigh de CTA AE faoi Airteagal 26a de Rialachán (AE) 2021/1060 ▌de bharr 
riachtanais airgeadais níos airde a bhaineann le hathchóirithe agus infheistíochtaí breise a áirítear sa chaibidil maidir 
le REPowerEU.

(6 a) Cinneadh (AE) 2015/1814 ó Pharlaimint na hEorpa agus ón gComhairle an 6 Deireadh Fómhair 2015 maidir le cúlchiste 
cobhsaíochta margaidh a bhunú agus a fheidhmiú do scéim an Aontais i ndáil le trádáil astaíochtaí gás ceaptha teasa agus lena 
leasaítear Treoir 2003/87/CE (IO L 264, 9.10.2015, lch. 1).

(7) Rialachán (AE) 2021/1060 ó Pharlaimint na hEorpa agus ón gComhairle an 24 Meitheamh 2021 lena leagtar síos forálacha 
coiteanna maidir le Ciste Forbraíochta Réigiúnaí na hEorpa, Ciste Sóisialta na hEorpa Plus, an Ciste Comhtháthaithe, an Ciste um 
Aistriú Cóir agus an Ciste Eorpach Muirí, Iascaigh agus Dobharshaothraithe agus rialacha airgeadais maidir leis na cistí sin agus 
maidir leis an gCiste um Thearmann, Imirce agus Lánpháirtíocht, an Ciste Slándála Inmheánaí agus an Ionstraim le haghaidh 
Tacaíocht Airgeadais don Bhainistiú Teorainneacha agus don Bheartas Víosaí (IO L 231, 30.6.2021, lch. 159).



(20a) Chun a áirithiú go dtabharfar tús áite don tacaíocht airgeadais chun freagairt níos fearr a thabhairt ar an 
ngéarchéim fuinnimh atá ann faoi láthair, arna iarraidh sin do Bhallstát atá le tíolacadh in éineacht le caibidil 
REPowerEU i bplean athbhreithnithe téarnaimh agus athléimneachta, is féidir méid suas le 20 % den chistiú 
breise is gá chun bearta dá chaibidil REPowerEU a mhaoiniú a íoc i bhfoirm réamh-mhaoinithe, a mhéid is féidir 
agus faoi réir infhaighteacht cistí, laistigh de 2 mhí tar éis don Choimisiún na gealltanais dhlíthiúla a ghlacadh.

(21) Ba cheart don Choimisiún faireachán a dhéanamh ar chur chun feidhme na n-athchóirithe agus na n-infheistíochtaí 
a leagtar amach i gcaibidil REPowerEU agus ar a mhéid a rannchuidíonn siad le cuspóirí REPowerEU, a bhunaítear le 
Rialachán (AE) 2021/241.

(22) Bhí tionchar suntasach ag imeachtaí geopholaitiúla a tharla le déanaí ar phraghsanna fuinnimh, bia agus ábhar 
tógála agus bhí siad ina siocair le ganntanais sna slabhraí soláthair domhanda, tháinig méadú ar an mboilsciú agus 
cruthaíodh dúshláin nua mar thoradh orthu, lena n-áirítear baol bochtaineachta fuinnimh agus costas 
maireachtála níos airde. D’fhéadfadh tionchar díreach a bheith ag na forbairtí sin ar an gcumas bearta a áirítear sna 
pleananna téarnaimh agus athléimneachta a chur chun feidhme. A mhéid is féidir leis na Ballstáit a léiriú go bhfuil 
cloch mhíle nó sprioc shonrach ag baint leis na forbairtí sin, bíodh sin ina n-iomláine nó i bpáirt, nach féidir iad 
a bhaint amach a thuilleadh, féadfar na cásanna sin a agairt mar imthosca oibiachtúla faoi Airteagal 21. Thairis sin, 
a mhéid is féidir leis na Ballstáit a léiriú go bhfuiltear i gcoinbhleacht le cuspóirí na Saoráide a bhaint amach trí 
chloch mhíle nó sprioc shonrach a ghnóthú, lena n-áirítear cuspóirí REPowerEU, féadfar na cásanna sin a agairt 
mar imthosca oibiachtúla faoi Airteagal 21. Ina theannta sin, níor cheart go mbainfeadh aon iarraidh ar leasuithe 
an bonn de chur chun feidhme foriomlán na bpleananna téarnaimh agus athléimneachta. Ba cheart do na Ballstáit 
a áirithiú freisin go bhfreagróidh tograí chun a bpleananna téarnaimh agus athléimneachta a leasú do dhúshláin 
a leanann as imeachtaí geopholaitiúla a tharla le déanaí;

TAR ÉIS AN RIALACHÁN SEO A GHLACADH:

Airteagal 1

Leasaítear Rialachán (AE) 2021/241 mar a leanas:

(1) In Airteagal 4, cuirtear an méid seo a leanas in ionad mhír 1:

“1. I gcomhréir leis na sé cholún dá dtagraítear in Airteagal 3 den Rialachán seo, an comhleanúnachas agus na 
sineirgí a ngintear leo, agus i gcomhthéacs ghéarchéim COVID-19, ba cheart gurb é cuspóir ginearálta na Saoráide ná 
comhtháthú eacnamaíoch, sóisialta agus críochach an Aontais a chur chun cinn trí fheabhas a chur ar athléimneacht, 
ar ullmhacht i gcomhair géarchéimeanna, ar acmhainn choigeartaithe agus ar acmhainneacht fáis na mBallstát, trí 
tionchar sóisialta agus eacnamaíoch na géarchéime sin, go háirithe ar na mná, a mhaolú, trí rannchuidiú le cur chun 
feidhme Cholún Eorpach na gCeart Sóisialta, trí thacú leis an aistriú glas, agus trí rannchuidiú le spriocanna aeráide 
2030 an Aontais a ghnóthú, ar spriocanna iad a leagtar amach i bpointe (11) d’Airteagal 2 de Rialachán (AE) 
2018/1999, trí athléimneacht, slándáil agus inbhuanaitheacht chóras fuinnimh an Aontais a mhéadú trí spleáchas ar 
bhreoslaí iontaise a laghdú go suntasach agus trí ghlacadh foinsí in-athnuaite fuinnimh, éifeachtúlacht fuinnimh 
agus éagsúlú soláthairtí fuinnimh a mhéadú agus trí sholáthar fuinnimh a éagsúlú ar leibhéal an Aontais (‘cuspóirí 
REPowerEU’) lena rannchuideofar, dá bhrí sin, le cóineasú eacnamaíoch agus sóisialta aníos, fás inbhuanaithe agus 
comhtháthú inbhuanaithe gheilleagair an Aontais a athbhunú agus a chur chun cinn, cothú á dhéanamh ar 
fhostaíocht ardcháilíochta a chruthú, agus lena rannchuideofar le huathriail straitéiseach an Aontais in éineacht le 
geilleagar oscailte agus lena nginfear breisluach Eorpach.”

(1a) Cuirtear an tAirteagal seo a leanas isteach:

“Airteagal 13a

Réamh-mhaoiniú REPowerEU

Féadfaidh iarraidh ar réamh-mhaoiniú a bheith ag gabháil leis an bplean téarnaimh agus athléimneachta ina 
bhfuil caibidil REPowerEU. Faoi réir an chinnidh cur chun feidhme dá dtagraítear in Airteagail 20(1) agus 21(2) 
a bheith glactha ag an gComhairle faoin 31 Nollaig 2023, déanfaidh an Coimisiún íocaíocht réamh-mhaoinithe de 
mhéid suas le 20 % den chistiú breise arna iarraidh chun a chaibidil REPowerEU a mhaoiniú, faoi Airteagail 12 
agus 21a.”

(2) Leasaítear Airteagal 14 mar a leanas:

(-a) cuirtear an méid seo a leanas in ionad mhír 2:

“Féadfaidh Ballstát tacaíocht iasachta a iarraidh tráth thíolacadh an phlean téarnaimh agus athléimneachta dá 
dtagraítear in Airteagal 18, nó ag tráth éigin eile suas go dtí an 31 Lúnasa 2023, mar riail ar choinníoll gur chuir 
siad an Coimisiún ar an eolas faoin rún atá acu tacaíocht iasachta den sórt sin a iarraidh laistigh de 30 lá tar 

éis [theacht i bhfeidhm an Rialacháin leasaithigh seo]. Sa chás deireanach, beidh plean téarnaimh agus 
athléimneachta athbhreithnithe, clocha míle agus spriocanna breise san áireamh, ag gabháil leis an iarraidh sin. 
Féadfaidh an Coimisiún iasacht a dheonú do Bhallstát nach bhfuil sé curtha in iúl aige tacaíocht den sórt sin 
a iarraidh laistigh de 30 lá tar éis [dáta theacht i bhfeidhm an Rialacháin leasaithigh seo], ach amháin faoi 
réir acmhainní a bheith ar fáil, tar éis formheas a thabhairt do na hiarrataí ar thacaíocht iasachta ag na 
Ballstáit a chuir a rún in iúl laistigh de 30 lá tar éis [dáta theacht i bhfeidhm an Rialacháin leasaithigh seo].”;

(a) I mír 3, cuirtear an pointe seo a leanas isteach tar éis phointe (b):

“(Ba) i gcás inarb infheidhme, na hathchóirithe agus na hinfheistíochtaí i gcomhréir le hAirteagal 21c(1);”;

(b) cuirtear an méid seo a leanas in ionad mhír 4:

“4. Ní bheidh an tacaíocht iasachta do phlean téarnaimh agus athléimneachta an Bhallstáit lena mbaineann 
níos airde ná an difríocht idir costais iomlána an phlean téarnaimh agus athléimneachta, mar a athbhreithníodh, 
agus an ranníocaíocht uasta airgeadais dá dtagraítear in Airteagal 11, lena n-áirítear, i gcás inarb ábhartha, an 
t-ioncam dá dtagraítear in Airteagal 21d agus, i gcás inarb ábhartha, acmhainní ó chláir bhainistithe 
chomhroinnte chun tacú le cuspóirí REPowerEU dá dtagraítear in Airteagal 21b.”

(c) cuirtear an méid seo a leanas in ionad mhír 6:

“6. De mhaolú ar mhír 5, faoi réir acmhainní a bheith ar fáil, féadfar, in imthosca eisceachtúla, méid na 
tacaíochta iasachta a mhéadú, agus riachtanais an Bhallstáit iarrthaigh á gcur san áireamh, mar aon le hiarrataí ar 
thacaíocht iasachta atá curtha isteach cheana féin ag Ballstáit eile nó atá beartaithe acu a thíolacadh, agus 
prionsabail na córa comhionainne, na dlúthpháirtíochta, na comhréireachta agus na trédhearcachta á gcur 
i bhfeidhm ag an am céanna. Chun cur i bhfeidhm na bprionsabal sin a éascú, cuirfidh na Ballstáit in iúl don 
Choimisiún laistigh de 30 lá tar éis [theacht i bhfeidhm an Rialacháin leasaithigh seo], an bhfuil sé ar intinn acu 
tacaíocht iasachta a iarraidh. A luaithe a chuirfidh Ballstát in iúl go bhfuil sé ar intinn aige tacaíocht iasachta 
a iarraidh, tabharfaidh an Coimisiún fógra, gan moill mhíchuí, do Pharlaimint na hEorpa agus don 
Chomhairle, go comhuaineach agus ar théarmaí comhionanna. Laistigh de 60 lá tar éis [dáta theacht 
i bhfeidhm an Rialacháin leasaithigh seo], cuirfidh an Coimisiún in iúl, gan moill mhíchuí, do Pharlaimint na 
hEorpa agus don Chomhairle, go comhuaineach agus ar théarmaí comhionanna, leithdháileadh beartaithe na 
dtacaíochtaí iasachta do na Ballstáit a bhfuil a rún curtha in iúl acu.”

(2a) In Airteagal 17, cuirtear an méid seo a leanas in ionad mhír 2:

“2. Beidh bearta ar cuireadh tús leo ón 1 Feabhra 2020 ar aghaidh incháilithe ar choinníoll go gcomhlíonann siad 
na ceanglais a leagtar amach sa Rialachán seo, cé is moite de bhearta a áirítear i gcaibidlí REPowerEU, nach 
bhféadfar tús a chur leo ach ón 1 Feabhra 2022.”

(2b) Cuirtear an méid seo a leanas in ionad phointe (h) d’Airteagal 18(4):

“(h) eolas táscach i dtaobh an tionscadail trasteorann nó tionscadail ilnáisiúnta atá sna bearta a áirítear sa phlean 
téarnaimh agus athléimneachta. Maidir le caibidil REPowerEU, deimhniú go leithdháiltear 35 % ar a laghad de 
na deontais agus 35 % ar a laghad de na hiasachtaí, de réir mar is infheidhme, lena úsáid faoi chaibidil 
REPowerEU ar bhearta a bhfuil gné nó éifeacht trasteorann nó ilnáisiúnta ag baint leo, fiú más Ballstát 
amháin a dhéanann iad, agus rannchuideoidh sé leis na cuspóirí a leagtar amach in Airteagal 21c(1);”

(2c) Cuirtear pointe (da) isteach i mír 4 d’Airteagal 18:

“(da) míniú go gcomhlíonann na bearta faoi Airteagal 21c(1)(a) na coinníollacha a leagtar amach in 
Airteagal 21c(4) agus (4a);”

(3) In Airteagal 18 (4) (q), cuirtear an abairt seo a leanas isteach:

“(q) chun an plean téarnaimh agus athléimneachta a ullmhú agus, i gcás ina mbeidh fáil air, a chur chun feidhme, 
tuarascáil mhionsonraithe ar an bpróiseas comhairliúcháin, a bheidh éigeantach agus leormhaith agus curtha 
i gcrích i gcomhréir leis an gcreat dlíthiúil náisiúnta, le húdaráis áitiúla agus réigiúnacha, comhpháirtithe sóisialta, 

eagraíochtaí na sochaí sibhialta, eagraíochtaí don óige, agus geallsealbhóirí ábhartha eile, a rinneadh i gcomhréir 
leis an gcreat dlíthiúil náisiúnta, agus an chaoi a léirítear ionchur na ngeallsealbhóirí sa phlean téarnaimh agus 
athléimneachta; go háirithe, léireofar sa tuarascáil mhionsonraithe an próiseas comhairliúcháin, an amlíne 
agus na céimeanna, an toradh a bhí ar na comhairliúchán leis na húdaráis áitiúla agus réigiúnacha, leis na 
comhpháirtithe sóisialta agus leis na ENRanna agus le geallsealbhóirí eile atá ábhartha chun cuspóirí 
REPowerEU a bhaint amach, luafar na geallsealbhóirí a ndeachthas i gcomhairle leo, míneofar toradh na 
gcomhairliúchán sin maidir le hathchóirithe agus infheistíochtaí a áirítear i gcaibidil REPowerEU, leagfar amach 
conas a léiríodh an t-ionchur a fuarthas i gcaibidil REPowerEU, cén t-ionchur nár léiríodh agus cén chúis agus 
cén chaoi a mbeidh na húdaráis áitiúla agus réigiúnacha agus geallsealbhóirí ábhartha eile rannpháirteach 
i gcur chun feidhme chaibidil REPowerEU agus i bhfaireachán na caibidle sin;”

(4) In Airteagal 19(3), cuirtear isteach na pointí a leanas:

“(-da) maidir leis na bearta faoi Airteagal 21c(1)(a) lena gcomhlíontar na coinníollacha carnacha a leagtar 
amach in Airteagal 21c(4):

— an bhfuil gá leis an mbeart chun freastal ar riachtanais láithreacha shlándáil an tsoláthair mar 
a shainaithnítear in Airteagal 21c(1)(a);

— cibé an amhlaidh nach bhfuil aon rogha mhalartach leordhóthanach ann ó thaobh costas nó amlíne cur 
chun feidhme chun cuspóirí REPowerEU faoi Airteagal 21c(1)(a) a bhaint amach;

— an ndéantar an díobháil fhéideartha do chuspóirí comhshaoil an Aontais de réir bhrí Airteagal 17 de 
Rialachán (AE) 2020/852 a chúngú go dtí an méid docht dosheachanta;

— an maolaítear an dochar a d’fhéadfadh a bheith ann do chuspóirí comhshaoil an Aontais le bearta 
tionlacain, nó le bearta eile a chuireann le cuspóirí REPowerEU, agus an amhlaidh nach gcuirtear 
sláine spriocanna aeráide 2030 agus 2050 an Aontais i mbaol;

— an mbeidh an beart i bhfeidhm faoin 31 Nollaig 2024;”

“(da) an rannchuidíonn na hathchóirithe agus na hinfheistíochtaí dá dtagraítear in Airteagal 21c(1) go héifeachtach le 
slándáil fuinnimh, le héagsúlú sholáthar fuinnimh an Aontais, le méadú na hacmhainneachtaí stórála 
fuinnimh nó le laghdú suntasach ar spleáchas ar bhreoslaí iontaise roimh 2030, i dtreo chuspóirí 2030 an 
Aontais lena n-áirítear éifeachtúlacht fuinnimh agus fuinneamh in-athnuaite agus i dtreo chuspóir 
aeráidneodrachta an Aontais”;

“(fa) an leithdháiltear 35 % ar a laghad de na deontais agus 35 % ar a laghad de na hiasachtaí, de réir mar is 
infheidhme, le húsáid faoi chaibidil REPowerEU ar bhearta a bhfuil gné nó éifeacht trasteorann nó 
ilnáisiúnta ag baint leo, fiú más Ballstát amháin a dhéanann iad, agus an rannchuideoidh siad leis na 
cuspóirí a leagtar amach in Airteagal 21c(1), mura ndeonaítear maolú don Bhallstát de bhun Airteagal 21c 
(1a);”

“(ka) an bhfuil an próiseas comhairliúcháin dá dtagraítear in Airteagal 18(4)(q) a bhaineann leis na bearta dá 
dtagraítear in Airteagal 21c(1) leordhóthanach agus an léirítear an t-ionchur ábhartha ó na geallsealbhóirí 
ábhartha i mbunábhar chaibidil REPowerEU chomh maith le cibé an léirítear amlíne agus céimeanna an 
chomhairliúcháin sa tuarascáil mhionsonraithe ar an bpróiseas comhairliúcháin, an luaitear na 
geallsealbhóirí a ndeachthas i gcomhairle leo, an míníonn sé toradh na gcomhairliúchán sin, agus an 
dtugann sí breac-chuntas ar an gcaoi ar léiríodh an t-ionchur a fuarthas i gcaibidil REPowerEU, cén 
t-ionchar nár léiríodh agus cén chúis agus cén chaoi a mbeidh na geallsealbhóirí ábhartha rannpháirteach 
i gcur chun feidhme chaibidil REPowerEU agus ina fhaireachán;”

(4a) In Airteagal 21, cuirtear an méid seo a leanas in ionad mhír 1

“1. I gcás nach féidir leis an mBallstát lena mbaineann an plean téarnaimh agus athléimneachta, lena n-áirítear 
garspriocanna agus spriocanna ábhartha, a bhaint amach a thuilleadh, go páirteach nó go hiomlán, de bharr imthosca 
oibiachtúla, lena n-áirítear an ghéarchéim a eascraíonn as ionsaí míleata na Rúise i gcoinne na hÚcráine, nó i gcás 
ina bhfuil gá le bearta nua chun dul i ngleic le héifeachtaí na géarchéime sin, féadfaidh an Ballstát lena mbaineann 
iarraidh réasúnaithe a dhéanamh ar an gCoimisiún togra a dhéanamh chun na cinntí cur chun feidhme ón gComhairle 
dá dtagraítear in Airteagal 20(1) agus (3) a leasú nó a ionadú. Chuige sin, féadfaidh an Ballstát plean leasaithe nó plean 
nua téarnaimh agus athléimneachta a mholadh. Féadfaidh na Ballstáit tacaíocht theicniúil a iarraidh chun go 
n-ullmhófaí togra den sórt sin faoin Ionstraim um Thacaíocht Theicniúil.”

(4b) In Airteagal 21, cuirtear an méid seo a leanas in ionad mhír 2:

“2. I gcás ina measann an Coimisiún go bhfuil údar maith le leasú a dhéanamh ar an bplean téarnaimh agus 
athléimneachta ábhartha de bharr na gcúiseanna arna gcur chun cinn ag an mBallstát lena mbaineann, déanfaidh an 
Coimisiún an plean téarnaimh agus athléimneachta leasaithe nó nua a mheas i gcomhréir le hAirteagal 19, agus 
déanfaidh sé togra le haghaidh cinneadh nua cur chun feidhme ón gComhairle i gcomhréir le hAirteagal 20(1) laistigh 
de mhí amháin ó thíolacadh oifigiúil na hiarrata. Féadfaidh an Ballstát lena mbaineann agus an Coimisiún teacht ar 
chomhaontú i dtaca le síneadh a chur leis an sprioc-am sin ar feadh tréimhse réasúnta más gá. Glacfaidh an 
Chomhairle an cinneadh nua cur chun feidhme, mar riail ghinearálta, laistigh de cheithre seachtaine den togra ón 
gCoimisiún a bheith glactha.”

(5) In Airteagal 23, cuirtear an méid seo a leanas in ionad mhír 1:

“A luaithe a ghlacfaidh an Chomhairle cinneadh cur chun feidhme mar a thagraítear dó in Airteagal 20(1), tabharfaidh 
an Coimisiún comhaontú i gcrích leis an mBallstát lena mbaineann ina mbeidh gealltanas dlíthiúil aonair de réir bhrí 
an Rialacháin Airgeadais. Maidir le gach Ballstát, ní bheidh an gealltanas dlíthiúil níos mó ná iomlán na 
ranníocaíochta dá dtagraítear i bpointe (a) d”Airteagal 11(1) le haghaidh 2021 agus 2022, an ranníocaíocht airgeadais 
nuashonraithe dá dtagraítear in Airteagal 11(2) le haghaidh 2023 agus an méid a ríomhtar faoi Airteagal 21d(2)

(6) Cuirfear isteach an chaibidil seo a leanas i ndiaidh Chaibidil III:

“CAIBIDIL IIIa

REPowerEU

Airteagal 21 a

Úsáid an ioncaim a ghintear le Córas Trádála Astaíochtaí an Aontais (CTA AE)

(1) Beidh EUR 20 000 000 000 i bpraghsanna reatha ar fáil, i gcomhréir le hAirteagal 10e(4) de Threoir 
2003/87/CE, le cur chun feidhme faoin Rialachán seo chun athléimneacht, shlándáil agus inbhuanaitheacht chóras 
fuinnimh an Aontais a mhéadú trí spleáchas ar bhreoslaí iontaise agus éagsúlú na soláthairtí fuinnimh ar leibhéal an 
Aontais a laghdú go suntasach, acmhainneachtaí stórála fuinnimh a mhéadú ar leibhéal an Aontais agus borradh 
a chur faoi infheistíochtaí in éifeachtúlacht fuinnimh agus i nginiúint fuinnimh in-athnuaite, agus ar an gcaoi sin 
rannchuidiú le fuinneamh inacmhainne a áirithiú san Aontas. Cuirfear an méid sin ar fáil i bhfoirm ioncam sannta 
seachtrach de réir bhrí Airteagal 21(5) den Rialachán Airgeadais.

(2) Déanfar sciar na n-acmhainní dá dtagraítear i mír 1 atá ar fáil do gach Ballstát a ríomh ar bhonn na dtáscairí 
a shainítear don ranníocaíocht uasta airgeadais, mar a leagtar amach sa mhodheolaíocht in Iarscríbhinn II, le haghaidh 
70 % den mhéid agus den mhodheolaíocht a leagtar amach in Iarscríbhinn III le haghaidh 30 % den mhéid.

(3) Leithdháilfear an méid dá dtagraítear i mír 1 go heisiach ar bhearta dá dtagraítear in Airteagal 21c(1).

(4) Déanfar leithreasuithe faoi chomhair oibleagáidí lena gcumhdaítear an méid dá dtagraítear i mír 1 a chur ar fáil 
go huathoibríoch suas go dtí na méideanna faoi seach dá dtagraítear sa mhír sin ón [dáta theacht i bhfeidhm an 
Rialacháin leasaithigh seo].

(5) Féadfaidh gach Ballstát iarraidh a chur faoi bhráid an Choimisiúin chun méid nach mó ná a sciar 
a leithdháileadh, trí na hathchóirithe agus na hinfheistíochtaí a bhfuil tuairisc orthu in Airteagal 21c(1) a áireamh ina 
phlean agus a gcostais mheasta á lua.

(6) Leagfar síos leis an gcinneadh cur chun feidhme ón gComhairle arna ghlacadh de bhun Airteagal 20(1) tar éis 
togra a fháil ón gCoimisiún méid an ioncaim dá dtagraítear in Airteagal 10e (1) de Threoir 2003/87/CE 
a leithdháiltear ar an mBallstát tar éis chur i bhfeidhm mhír 2, a bheidh le híoc i dtráthchodanna, faoi réir an chistithe 
atá ar fáil, i gcomhréir le hAirteagal 24 den Rialachán seo, a luaithe a bheidh na garspriocanna agus na spriocanna 
a sainaithníodh maidir le cur chun feidhme na mbeart dá dtagraítear in Airteagal 21c (1) comhlíonta go sásúil ag an 
mBallstát.

Airteagal 21b

Acmhainní ó chláir bhainistíochta comhroinnte chun tacú le cuspóirí REPowerEU

(1) Laistigh de na hacmhainní a leithdháiltear orthu faoi bhainistíocht chomhroinnte, féadfaidh na Ballstáit 
a iarraidh go dtacófar leis na bearta dá dtagraítear in Airteagal 21c(1)(b) den Rialachán seo cé is moite de 
hidrigin inathnuaite, in Airteagal 21c(1)(c) den Rialachán seo cé is moite de shaoráidí atá tiomnaithe do 

bhreoslaí iontaise a iompar, agus in Airteagal 21c(1)(d) den Rialachán seo faoi réir na gcoinníollacha a leagtar 
amach in Airteagal 26a de Rialachán (AE) 2021/1060. Úsáidfear na hacmhainní sin chun leas an Bhallstáit lena 
mbaineann, agus chuige sin amháin.

(a) Féadfar acmhainní arna leithdháileadh faoi Airteagal 26a de Rialachán (AE) 2021/1060 a iarraidh chun go 
dtacófar le bearta tacaíochta dá dtagraítear in Airteagal 21c(1)(b) den Rialachán seo cé is moite de hidrigin 
inathnuaite, in Airteagal 21c(1)(c) den Rialachán seo cé is moite de shaoráidí atá tiomnaithe do bhreoslaí 
iontaise a iompar, agus in Airteagal 21c(1)(d) den Rialachán seo ar choinníoll gur iarr an Ballstát aistrithe ó 
Chiste ar leith cheana suas go dtí uasteorainn 5 % i gcomhréir leis an gcéad fhomhír agus an dara fomhír 
d’Airteagal 26(1).

▌

(2) Déanfar na hacmhainní arna n-iarraidh faoi mhír 1 a chur chun feidhme i gcomhréir leis na forálacha 
a leagtar amach i Rialachán (AE) 2021/1060 agus leis an rialachán ciste-shonrach maidir leis an gciste 
bainistíochta comhroinnte faoi seach. Déanfar íocaíochtaí gaolmhara i gcomhréir le hAirteagal 91 de Rialachán 
(AE) 2021/1060 agus beidh siad faoi réir an chistithe atá ar fáil.

(3) Déanfaidh an Coimisiún na hacmhainní sin a chur chun feidhme faoi bhainistíocht chomhroinnte i gcomhréir le 
hAirteagal 62(1), an chéad fhomhír, pointe (b) den Rialachán Airgeadais.

Airteagal 21c

Caibidil REPowerEU sna pleananna téarnaimh agus athléimneachta

(1) Beidh caibidil REPowerEU sa phlean téarnaimh agus athléimneachta a chuirfear faoi bhráid an Choimisiúin tar 
éis [theacht i bhfeidhm an Rialacháin leasaithigh seo]. Déanfar caibidlí REPowerEU a thíolacadh a luaithe is féidir 
tar éis theacht i bhfeidhm an Rialacháin leasaithigh seo. I gcás inarb ábhartha, leis na bearta atá i gcaibidil 
REPowerEU tabharfar tosaíocht leordhóthanach do riachtanais na ndaoine sin a ndéanann an bhochtaineacht 
fuinnimh difear dóibh agus laghdófar leochaileachtaí le linn shéasúr an gheimhridh atá le teacht. I gcaibidil 
REPowerEU, leagfar amach athchóirithe agus infheistíochtaí, ón 1 Feabhra 2022 ar aghaidh, mar aon lena 
ngarspriocanna agus a spriocanna comhfhreagracha, míniú ar an rannchuidiú chun aghaidh a thabhairt ar 
bhochtaineacht fuinnimh agus ar laghdú spleáchais ar bhreosla iontaise, go háirithe ón Rúis, agus ar chainníochtú 
an choigiltis fuinnimh, seachas bearta dá dtagraítear i mír 2(a), arb é is aidhm dóibh rannchuidiú le cuspóirí 
REPowerEU, tríd an méid seo a leanas a dhéanamh:

(a) feabhas a chur ar bhonneagar fuinnimh agus ar shaoráidí fuinnimh chun freastal ar riachtanais láithreacha 
slándála an tsoláthair gáis, lena n-áirítear GNL, go háirithe le go mbeifear in ann an soláthar a éagsúlú ar 
mhaithe le leas an Aontais ina iomláine, fad a áirithítear go bhfuil na bonneagair ábhartha ullamh le 
haghaidh hidrigine;

(b) borradh a chur faoin éifeachtúlacht fuinnimh agus faoin gcoigilteas i bhfoirgnimh, lena n-áirítear trí 
scéimeanna infheistíochta atá dírithe ar theaghlaigh leochaileacha, ar FBManna agus ar mhicrifhiontair,

(ba) an tionscal a dhícharbónú, acmhainneacht stórála fuinnimh a mhéadú, táirgeadh agus glacadh bithmheatáin 
inbhuanaithe, fuinneamh in-athnuaite, breoslaí in-athnuaite de thionscnamh neamhbhitheolaíoch 
(RFNBOnna), agus hidrigin in-athnuaite nó saor ó iontaise a mhéadú agus dlús a chur le próisis 
cheadaithe do ghléasraí a tháirgeann fuinneamh in-athnuaite, lena n-áirítear feabhas a chur ar ghiniúint 
ghaolmhar leictreachais agus ar bhonneagar eile, lena n-áirítear trí dhlús a chur le nósanna imeachta 
ceadaithe,

(bb) aghaidh a thabhairt ar bhochtaineacht fuinnimh, go háirithe trí bhearta a théann chun tairbhe do 
theaghlaigh leochaileacha agus do theaghlaigh ar ioncam íseal,

(bc) laghdú ar an éileamh ar fhuinneamh a dhreasú, lena n-áirítear trí na réitigh choigiltis fuinnimh atá ann 
cheana a mhéadú,

(bd) borradh a chur faoi fhoinsí fuinnimh ísealcharbóin laistigh den Aontas,

(c) aghaidh a thabhairt ar scrogaill tarchurtha fuinnimh inmheánacha agus trasteorann, lena n-áirítear eangacha 
a nascadh le foinsí fuinnimh in-athnuaite nua, agus tacaíocht a thabhairt d’iompar astaíochtaí nialasacha agus 
dá bhonneagar ar bhealach cóir agus cuimsitheach, iarnróid san áireamh, agus ag cur le fuinneamh agus 
iompar inacmhainne san Aontas a áirithiú dá bharr,

(d) tacú leis na cuspóirí i bpointí (a), (b) agus (c) trí bhorradh a chur faoi athcháiliú an lucht saothair i dtreo 
scileanna glasa agus na scileanna digiteacha gaolmhara agus i dtreo an aistrithe fuinnimh, lena n-áirítear le 
haghaidh cur chun feidhme riaracháin na gcuspóirí sin, chomh maith le tacú le slabhraí luacha 
i bpríomhábhair agus i bpríomhtheicneolaíochtaí atá nasctha leis an aistriú glas agus le húsáid ábhar agus 
táirgí tógála inbhuanaithe, agus ar an gcaoi sin, go laghdófar an spleáchais ar amhábhair chriticiúla 
phríomhúla atá ábhartha don aistriú fuinnimh.

(1a) Leithdháilfear 35 % ar a laghad de na deontais agus 35 % ar a laghad de na hiasachtaí, de réir mar is 
infheidhme, lena úsáid faoi chaibidil REPowerEU ar bhearta a bhfuil gné nó éifeacht trasteorann nó ilnáisiúnta ag 
baint leo, fiú más Ballstát amháin a dhéanann iad, agus rannchuideoidh sé leis na cuspóirí a leagtar amach in 
Airteagal 21c(1). De mhaolú air sin, féadfaidh an Coimisiún maolú a cheadú ar an gceanglas sin a bheith ar 
Bhallstát i gceann amháin de na cásanna seo a leanas:

(a) is féidir leis an mBallstát a léiriú go dtabharfaidh bearta eile atá san áireamh dá chaibidil REPowerEU 
aghaidh ar na cuspóirí a leagtar amach in Airteagal 21c(1) ar bhealach níos fearr, nó

(b) is féidir leis an mBallstát a léiriú nach bhfuil dóthain tionscadal réalaíoch ar fáil a bhfuil gné nó tionchar 
trasteorann nó ilnáisiúnta acu, nó

(c) faigheann an Ballstát díolúine ón gceanglas sin sa mheasúnú ar riachtanais hornáisiúnta i dtaca leis an 
tslándáil fuinnimh dá dtagraítear in Airteagal 21ca, nó

(d) is féidir leis an mBallstát a léiriú nach féidir aon ghné ná tionchar trasteorann nó ilnáisiúnta a thabhairt chun 
críche le linn shaolré na Saoráide.

(2) Beidh an méid seo a leanas sa chaibidil REPowerEU freisin:

(a) I gcás inarb infheidhme, tuairisc mhionsonraithe ar athchóirithe agus ar infheistíochtaí sna cinntí cur chun 
feidhme ón gComhairle a glacadh cheana, ar cinntí iad a mheastar a rannchuideoidh le cuspóirí REPowerEU;

(b) achoimre ar bhearta eile, lena n-áirítear bearta comlántacha nó tionlacain náisiúnta agus maoinithe ag an 
Aontas, lena rannchuidítear le cuspóirí REPowerEU le féilire comhfhreagrach agus leithdháileadh airgeadais, 
a bheidh le cur chun feidhme ón 1 Feabhra 2022 go dtí an 31 Nollaig 2026 gan tacaíocht airgeadais faoin 
tSaoráid;

(c) measúnú mionsonraithe ar chomhleanúnachas gach birt dá dtagraítear i mír 1 le bearta eile sa phlean agus 
míniú ar an gcaoi a bhfuil teaglaim de na bearta dá dtagraítear i mír 1 agus i bpointe (a) agus i bpointe (b) den 
mhír seo comhleanúnach agus éifeachtach agus a bhfuiltear ag dréim leis go rannchuideofar leo le cuspóirí 
REPowerEU, lena n-áirítear cainníochtú ar an gcoigilteas fuinnimh;

(ca) míniú cáilíochtúil ar an tslí a meastar go gcuirfidh na bearta i gcaibidil REPowerEU leis an aistriú glas, lena 
n-áirítear an bhithéagsúlacht, nó go dtabharfaidh siad aghaidh ar na dúshláin a bheidh ann, ar thoradh air 
seo; déanfar an cuspóir aeráide 37 % sin a ríomh ar leithligh do chaibidil REPowerEU agus don chuid eile den 
phlean téarnaimh agus athléimneachta.

(3) Ní chuirfear costais mheasta na n-athchóirithe agus na n-infheistíochtaí atá i gcaibidil REPowerEU faoi mhír 1 
san áireamh agus leithdháileadh iomlán an phlean faoi Airteagal 18(4), pointe (f) agus Airteagal 19(3), pointe (f) á 
ríomh. D’ainneoin na forála sin, molfaidh an Coimisiún do na Ballstáit bearta a mholadh i gcaibidlí REPowerEU 
a dhéanann éascaíocht, a mhéid agus is féidir, ar chuspóir digiteach na Soaráide a bhaint amach ar a laghad.

(4) ▌Beidh feidhm ag prionsabal ‘gan dochar suntasach a dhéanamh’ de réir bhrí Airteagal 17 de Rialachán (AE) 
2020/852 ▌ maidir leis na hathchóirithe agus na hinfheistíochtaí a bhfuiltear ag súil go rannchuideoidh siad le 
cuspóirí REPowerEU faoi mhír 1, pointe (a) den Airteagal seo, mura bhfuil feidhm ag na coinníollacha carnacha seo 
a leanas:

(a) tá gá leis an mbeart chun freastal ar riachtanais láithreacha shlándáil an tsoláthair mar a shainaithnítear in 
Airteagal 21c(1)(a);

agus

(b) níl aon rogha mhalartach leordhóthanach ann ó thaobh costais nó amlíne cur chun feidhme de chun cuspóirí 
REPowerEU faoi Airteagal 21c(1)(a) a bhaint amach;

agus

(c) maolaítear an dochar fhéideartha do chuspóirí comhshaoil an Aontais le bearta tionlacain, nó le bearta eile 
a rannchuidíonn le cuspóirí REPowerEU, agus ní chuirtear sláine spriocanna aeráide 2030 agus 2050 an 
Aontais i mbaol;

agus

(d) tá an beart le bheith i bhfeidhm faoin 31 Nollaig 2024.

(4a) Déanfar na bearta a bhaineann leas as an díolúine ó Airteagal 5(2) de Rialachán (AE) 2021/241, mar 
a shonraítear i mír 4 den Airteagal seo, a mheasúnú mar seo a leanas:

— mura bhfuil aon mhalartach leordhóthanach ann ó thaobh costais nó amlíne cur chun feidhme de chun cuspóirí 
REPowerEU faoi Airteagal 21c(1)(a) a bhaint amach;

— má dhéantar an díobháil fhéideartha do chuspóirí comhshaoil an Aontais de réir bhrí Airteagal 17 de 
Rialachán (AE) 2020/852 a chúngú go dtí an méid atá go hiomlán dosheachanta;

— má mhaolaítear an dochar fhéideartha do chuspóirí comhshaoil an Aontais le bearta tionlacain, nó le bearta 
eile a rannchuidíonn le cuspóirí REPowerEU, agus ní chuirtear sláine spriocanna aeráide 2030 agus 2050 an 
Aontais i mbaol;

— má tá an beart le bheith i bhfeidhm faoin 31 Nollaig 2024.

(4b) Déanfar méid iomlán na n-acmhainní le haghaidh athchóirithe agus infheistíochtaí a bhfuil sé mar aidhm 
aici cur le cuspóirí REPowerEU i gcomhréir le hAirteagal 21c(1)(a) den Rialachán sin a theorannú d’uasmhéid 
EUR [] billiún, a bhunóidh an Coimisiún tar éis measúnú cuimsitheach bunaithe ar riachtanais le haghaidh 
riachtanais láithreacha an bhonneagair. Ní rannchuideoidh méid an ioncaim a chuirtear ar fáil i gcomhréir le 
hAirteagal 10e(1) de Threoir 2003/87/CE [ioncaim arna nginiúint ag an gcóras AE i ndáil le trádáil astaíochtaí] 
le haghaidh na n-athchóirithe agus na n-infheistíochtaí faoi Airteagal 21c(1)(a) den Rialachán sin.

(5) Beidh forálacha an Rialacháin seo infheidhme mutatis mutandis maidir le hathchóirithe agus infheistíochtaí 
chaibidil REPowerEU, cé is moite d’infheistíochtaí chaibidil REPowerEU arna maoiniú le hacmhainní arna 
n-iarraidh faoi Airteagal 26a de Rialachán (AE) 2021/1060 agus beidh feidhm ag na rialacha ciste-shonracha ina 
leith.

Airteagal 21ca

Measúnú ar riachtanais fhornáisiúnta i dtaca leis an tslándáil fuinnimh

1. Déanfaidh an Coimisiún measúnú ar na riachtanais i dtaca le soláthar fuinnimh a áirithiú san Aontas ina 
iomláine, sula ndéanfar aon phlean téarnaimh agus athléimneachta ina bhfuil caibidil REPowerEU a fhormheas. 
Beidh sé mar aidhm ag an measúnú sin dearcadh fornáisiúnta ar riachtanais an Aontais i dtaca leis an tslándáil 
fuinnimh a chur ar fáil chun na hacmhainní a úsáid ar an mbealach is éifeachtaí chun cuspóirí REPowerEU 
a bhaint amach. Chuige sin, déanfaidh an Coimisiún seo a leanas ar a dhéanaí faoi … [mí amháin i ndiaidh 
theacht i bhfeidhm an Rialacháin leasaithigh seo] tuarascáil a tharraingt suas ina ndéantar na riachtanais is 
práinní i dtaca leis an mbonneagar agus an infheistíocht chun an soláthar fuinnimh a áirithiú san Aontas ina 
iomláine, lena n-áirítear tionscadail trasteorann agus ilnáisiúnta den chuid is mó.

2. Cumhdófar sa tuarascáil dá dtagraítear i mír an méid seo a leanas ar a laghad:

(a) na rioscaí a bhaineann le bristeacha sa soláthar fuinnimh i ngach Ballstát sa ghearrthéarma agus sa 
mheántéarma; agus

(b) na riachtanais is ábhartha i dtaca leis an mbonneagar agus an infheistíocht chun an soláthar fuinnimh 
a áirithiú san Aontas ina iomláine, lena n-áirítear gné thrasteorann agus ilnáisiúnta.

3. Cuirfidh na Ballstáit le hullmhú na dtionscadal dá dtagraítear i mír 1 trí faisnéis a chur ar fáil maidir le 
riachtanais náisiúnta i dtaca leis an tslándáil fuinnimh agus tionscadail mar a d’iarr an Coimisiún.

Airteagal 21d

Faireachán ar chur chun feidhme chaibidlí REPowerEU

(1) Déanfaidh an Coimisiún faireachán ar chur chun feidhme na mbeart a leagtar amach i gcaibidil REPowerEU 
agus ar a mhéid a rannchuidíonn siad le cuspóirí REPowerEU. Chuige sin, laistigh de … [2 mhí tar éis theacht 
i bhfeidhm an Rialacháin leasaithigh seo], déanfaidh an Coimisiún leasú ar na gníomhartha tarmligthe dá 
dtagraítear in Airteagal 29(4)(a) agus in Airteagal 30(2) chun críche táscairí breise agus faisnéis atá ábhartha do 
chuspóirí REPowerEU a áireamh. Beidh na táscairí breise atá beartaithe teoranta do na cuspóirí a liostaítear in 
Airteagal 21c(1). Beidh feidhm ag an nós imeachta a leagtar síos in Airteagal 33 maidir le glacadh agus cur 
i bhfeidhm an leasaithe ar na gníomhartha tarmligthe.

(2) Cuirfidh an Coimisiún faisnéis ar fáil maidir leis an dul chun cinn i ndáil le cur chun feidhme chaibidil 
REPowerEU trí roinn thiomnaithe sa tuarascáil bhliantúil chuig Parlaimint na hEorpa agus chuig an gComhairle, 
i gcomhréir le hAirteagal 31, lena n-áirítear trí cheachtanna a foghlamaíodh trí mheasúnú a dhéanamh ar shonraí 
ar fáil faoi na tairbhithe deiridh, chomh maith le trí mhalartuithe rialta trédhearcach faisnéise ag an Idirphlé 
Téarnaimh agus Athléimneachta.

(2a) Faoi … [2 bhliain ó theacht i bhfeidhm an Rialacháin leasaithigh seo], déanfaidh an Coimisiún tuarascáil 
meastóireachta neamhspleách a chur faoi bhráid Pharlaimint na hEorpa, na Comhairle, Choiste Eacnamaíoch agus 
Sóisialta na hEorpa agus Choiste na Réigiún maidir le cur chun feidhme chaibidlí REPowerEU agus lena 
rannchuidiú le cuspóirí REPowerEU agus le cuspóirí na Saoráide.

(2b) Cruthóidh gach Ballstát tairseach phoiblí atá éasca le húsáid ina mbeidh sonraí fíor-ama maidir leis na 
bearta a chur chun feidhme san áireamh i gcaibidlí REPowerEU, lena n-áirítear faighteoirí deiridh agus 
tairbhithe.”

(7) Leasaítear Iarscríbhinn V i gcomhréir leis an Iarscríbhinn I a ghabhann leis an Rialachán seo.

Airteagal 2

Leasaítear Rialachán (AE) 2021/1060 mar a leanas:

(1) Cuirtear an pointe seo a leanas le hAirteagal 11(1):

“(e) i gcás inarb infheidhme, miondealú na n-acmhainní airgeadais de réir catagóir an réigiúin arna tharraingt suas 
i gcomhréir le hAirteagal 108(2) agus méideanna na leithdháiltí a bheartaítear a iarraidh de bhun Airteagal 26a 
nó a aistriú de bhun Airteagal 26, nó de bhun Airteagal 111, lena n-áirítear údar leis na haistrithe sin;”

(2) In Airteagal 22(3)(g), cuirtear an pointe seo a leanas isteach:

“(I) tábla ina sonrófar na leithdháiltí airgeadais iomlána do gach ceann de na Cistí agus, i gcás inarb infheidhme, do 
gach catagóir réigiúin don chlárthréimhse ina hiomláine agus de réir bliana, lena n-áirítear aon mhéideanna arna 
n-iarraidh de bhun Airteagal 26a nó de bhun Airteagal 27;”

(2a) In Airteagal 24, cuirtear an mhír seo a leanas leis:

“7a. Maidir le cláir a fhaigheann tacaíocht ó CFRE, ón gCiste Comhtháthaithe nó ó CSE+, féadfaidh an Ballstát 
nó an t-údarás bainistíochta a iarraidh, go dtí an 31 Nollaig 2025, suas le 7,5 % den bhuiséad den 
leithdháileadh náisiúnta tosaigh a bheidh le ranníoc chun bearta a mhaoiniú lena dtacaítear le cuspóirí 
REPowerEU dá dtagraítear in Airteagal 21c(1)(b) de Rialachán (AE) 2021/241 cé is moite de hidrigin 

in-athnuaite, in Airteagal 21c(1)(c) de Rialachán (AE) 2021/241 cé is moite de shaoráidí atá tiomnaithe do 
bhreoslaí iontaise a iompar, agus in Airteagal 21c(1)(d) de Rialachán (AE) 2021/241. I gcás cláir 
a fhaigheann tacaíocht ó CFRE, ón gCiste Comhtháthaithe nó ó CSE+, ní dhéanfar na ranníocaíochtaí sin 
ach laistigh den chlár céanna agus beidh gá le cinneadh ón gCoimisiún lena leasaítear an clár. 
Comhlíonfaidh siad na ceanglais rialála uile agus formheasfaidh an coiste faireacháin iad roimh ré. Cuirfidh 
an Ballstát nó an t-údarás bainistíochta na táblaí airgeadais athbhreithnithe agus an clár athbhreithnithe in 
iúl don Choimisiún.”

(3) In Airteagal 26(1), cuirtear an méid seo a leanas isteach tar éis dheireadh na chéad fhomhíre:

“I gcás ina mbeidh an Comhaontú Comhpháirtíochta formheasta agus nach bhfuil clár amháin nó níos mó glactha go 
fóill, féadfar aistriú chuig an tSaoráid Téarnaimh agus Athléimneachta i gcomhréir leis an Airteagal seo a iarraidh trí 
fhógra a thabhairt faoi athbhreithniú na faisnéise dá dtagraítear in Airteagal 11(1) pointe (c), pointe (e) agus pointe (h) 
i gcomhréir le hAirteagal 69(9).”

(4) In Airteagal 26(1) cuirtear an fhomhír seo a leanas isteach:

▌

“3. I gcás inar formheasadh an Comhaontú Comhpháirtíochta agus ina n-iarrtar an t-aistriú mar chuid d’aighneacht 
cláir, ní chuirfear an neamhréireacht a d’eascair as sin san áireamh nuair a bheidh measúnú á dhéanamh ar an gclár 
de bhun Airteagal 23(1).”

(5) Cuirtear an tAirteagal seo a leanas isteach:

“Airteagal 26a

Tacaíocht do chuspóirí REPowerEU

(1) Na Ballstáit a chuirfidh plean téarnaimh agus athléimneachta faoi bhráid an Choimisiúin ina bhfuil caibidil 
REPowerEU i gcomhréir le Rialachán (AE) 2021/241, féadfaidh siad a iarraidh go ndéanfar suas le 7,5 % dá 
leithdháileadh náisiúnta tosaigh de gach Ciste a ranníoc le cuspóirí REPowerEU mar a bhunaítear i Rialachán (AE) 
2021/241 trí thacú leis na bearta dá dtagraítear in Airteagal 21c(1)(b) di cé is moite de hidrigin in-athnuaite, in 
Airteagal 21c(1)(c) di cé is moite de shaoráidí atá tiomnaithe do bhreoslaí iontaise a iompar, agus in Airteagal 21c 
(1)(d) de, ar choinníoll gur iarr an Ballstát aistrithe ón gCiste sonrach sin cheana suas go dtí uasteorainn 5 % 
i gcomhréir leis an gcéad fhomhír agus leis an dara fomhír d’Airteagal 26(1). I gcás nár formheasadh an Comhaontú 
Comhpháirtíochta go fóill, déanfar an iarraidh ar thacaíocht a thabhairt do chuspóirí REPowerEU sa Chomhaontú 
Comhpháirtíochta, lena n-áirítear trí fhógra a thabhairt faoi athbhreithniú ar an bhfaisnéis dá dtagraítear in 
Airteagal 11(1) pointe (c), pointe (e) agus pointe (h) i gcomhréir le hAirteagal 69(9) nó in iarraidh ar leasú ar chlár. 
I gcás iarraidh a bhaineann le leasú ar chlár, ní fhéadfar ach acmhainní na mblianta féilire atá le teacht a iarraidh. 
Beidh an fhéidearthacht a bhaineann leis an iarraidh sin sa bhreis ar an bhféidearthacht acmhainní a bheartaítear 
faoi Airteagal 26 den Rialachán seo a aistriú.

(2) Cuirfear acmhainní aistrithe faoi Airteagal 26 den Rialachán seo chun feidhme i gcomhréir le forálacha 
Rialachán (AE) 2021/241. Déanfar na hacmhainní a iarradh faoi Airteagal 26a den Rialachán seo a chur chun 
feidhme i gcomhréir le Rialachán (AE) 2021/1060 agus leis na forálacha a leagtar amach sa rialachán 
ciste-shonrach maidir leis an gciste bainistíochta comhroinnte faoi seach. Úsáidfear acmhainní arna n-aistriú nó 
acmhainní a iarradh chun tacú le cuspóirí REPowerEU go heisiach chun leasa an Bhallstáit lena mbaineann.

(3) I gcás inar formheasadh an Comhaontú Comhpháirtíochta, agus ina dtíolacfar an iarraidh ar thacaíocht 
a thabhairt do chuspóirí REPowerEU sula bhformheasfar ceann amháin nó níos mó de na cláir, ní chuirfear an 
neamhréireacht idir an Comhaontú Comhpháirtíochta agus na cláir san áireamh agus measúnú á dhéanamh ar an 
gclár de bhun Airteagal 23(1). Sna cásanna sin, tíolacfaidh an Ballstát lena mbaineann athbhreithniú ar an bhfaisnéis 
dá dtagraítear i bpointí (c), (e) agus (h) d’Airteagal 11(1), lena n-áirítear achoimre ar an gcomhairliúchán éigeantach 
le comhpháirtithe i gcomhréir le hAirteagal 8(1), a bheidh ina iarraidh chun tacú le cuspóirí REPowerEU de réir 
bhrí an Airteagail seo.

(3a) De mhaolú ar Airteagal 13, ní dhéanfar Comhaontuithe Comhpháirtíochta formheasta a leasú agus ní 
bheidh aon leasú ar Chomhaontuithe Comhpháirtíochta formheasta sna leasuithe ar na cláir.

(4) I gcás inar gá clár a leasú chun críche an iarraidh ar thacaíocht a thabhairt do chuspóirí REPowerEU a leagtar 
amach san Airteagal seo, de mhaolú ar Airteagal 24(2) agus (4), glacfaidh an Coimisiún an leasú nó diúltóidh sé 
é maidir leis an iarraidh sin agus leis na hathruithe a dhéantar dá bharr ar an gclár laistigh de mhí amháin tar éis an 
dáta a chuirfidh an Ballstát an clár isteach. Leagfar amach in iarrataí ar chlár a leasú an méid iomlán a rannchuidigh le 
cuspóirí REPowerEU do gach bliain de réir Ciste agus de réir catagóir réigiúin, i gcás inarb infheidhme.

(5) Ní bheidh acmhainní CUAC, lena n-áirítear aon acmhainní arna n-aistriú ó CFRE agus ó CSE+ i gcomhréir le 
hAirteagal 27, inaistrithe chuig an tSaoráid Téarnaimh agus Athléimneachta agus ní iarrfar iad le haghaidh 
tacaíocht a thabhairt do chuspóirí REPowerEU de bhun an Airteagail seo.

▌

(6a) Caiteachas arna thabhú agus bearta arna íoc i leith na mbeart dá dtagraítear in Airteagal 21c(1)(b) de 
Rialachán (AE) 2021/241 cé is moite de hidrigin in-athnuaite, in Airteagal 21c(1)(c) de cé is moite de shaoráidí 
atá tiomnaithe do bhreoslaí iontaise a iompar, agus in Airteagal 21c(1)(d) de, áireofar é faoi sciar na spriocanna 
aeráide agus an tsásra coigeartaithe aeráide i gcomhréir le hAirteagal 6 den Rialachán seo.”

(5a) In Airteagal 112, cuirtear an mhír seo a leanas leis:

“6a. Má chinneann Ballstát iarratas a dhéanamh ar acmhainní faoi Airteagal 26a den Rialachán seo, de 
mhaolú ar Airteagal 112(3) agus (4), féadfar ráta cómhaoinithe 100 % a chur i bhfeidhm maidir le caiteachas 
arna dhearbhú in iarratais ar íocaíocht sna blianta cuntasaíochta dar tús an 1 Iúil 2022 agus dar críoch an 
30 Meitheamh 2026 le haghaidh ais tosaíochta amháin nó níos mó ó chlár a fhaigheann tacaíocht ó CFRE, ó CSE+ 
nó ón gCiste Comhtháthaithe, chun bearta a mhaoiniú lena dtacaítear le cuspóirí REPowerEU dá dtagraítear in 
Airteagal 21c(1)(b) de Rialachán (AE) 2021/241 cé is moite de hidrigin in-athnuaite, in Airteagal 21c(1)(c) den 
Rialachán sin cé is moite de shaoráidí atá tiomnaithe do bhreoslaí iontaise a iompar, agus in Airteagal 21c(1)(d) 
den Rialachán sin.

Iarratas ar mhodhnú ar an ráta cómhaoinithe, déanfar é a thíolacadh mar leasú ar chlár i gcomhréir le 
hAirteagal 24 agus beidh clár athbhreithnithe ag gabháil leo.”

(6) Déantar Iarscríbhinní II agus V a leasú i gcomhréir le hIarscríbhinn II a ghabhann leis an Rialachán seo.

Airteagal 2a

Leasaítear Rialachán (AE) Uimh. 1303/2013 mar a leanas:

(1) Cuirtear na míreanna seo a leanas le hAirteagal 60:

“2a. De mhaolú ar Airteagal 60(1) agus ar an gcéad fhomhír agus ar an gceathrú fomhír d’Airteagal 120(3), 
arna iarraidh sin do Bhallstát, féadfar ráta cómhaoinithe 100 % a chur i bhfeidhm maidir le caiteachas chun 
acmhainneachtaí freagartha ar ghéarchéimeanna fuinnimh a chothú i gcomhréir le ‘cuspóirí REPowerEU’ agus 
tacaíocht a thabhairt do theaghlaigh leochaileacha agus do mhicrifhiontair, d’fhiontair bheaga agus mheánmhéide 
ón 1 Feabhra 2022 le haghaidh ais tosaíochta amháin nó níos mó ó chlár a fhaigheann tacaíocht ó CFRE, ó CSE nó 
ón gCiste Comhtháthaithe.

Déanfar iarrataí ar mhodhnú ar an ráta cómhaoinithe a thíolacadh i gcomhréir leis an nós imeachta maidir le leasú 
clár a leagtar amach in Airteagal 30 agus beidh clár athbhreithnithe nó cláir athbhreithnithe ag gabháil leo.

Ní bheidh feidhm ag an ráta cómhaoinithe 100 % ach amháin má dhéanann an Coimisiún an leasú ábhartha ar an 
gclár oibríochtúil a fhormheas sula gcuirfear isteach an t-iarratas deiridh ar íocaíocht eatramhach i gcomhréir le 
hAirteagal 135(2).

2b. Mar fhreagairt ar an ngéarchéim fuinnimh mar thoradh ar fhogha na Rúise faoin Úcráin, féadfar, arna 
iarraidh sin do Bhallstát, na hacmhainní atá ar fáil don tréimhse chlársceidealaithe 2014-2020 le haghaidh sprioc 
na hInfheistíochta le haghaidh fáis agus post a aistriú idir CFAE, CSE agus an Ciste Comhtháthaithe, gan beann ar 
na céatadáin dá dtagraítear i bpointí (a) go (d) d’Airteagal 92(1). Chun críoch na n-aistrithe sin, ní bheidh feidhm 
ag na ceanglais a leagtar síos in Airteagal 92(4).

Déanfar acmhainní a aistreofar idir CFRE, CSE agus an Ciste Comhtháthaithe faoin mír seo a chur chun feidhme 
i gcomhréir le rialacha an Chiste a n-aistreofar iad chuige.”

▌

Airteagal 4

Leasaítear Treoir 2003/87/CE mar a leanas:

(-1) in Airteagal 10(3), cuirtear an fhomhír seo a leanas isteach tar éis na chéad fhomhíre:

“De mhaolú ar an gcéad fhomhír den mhír seo agus mar bheart urghnách agus aonuaire, don tréimhse go dtí an 
31 Nollaig 2025, bainfear líon lamháltas as méid na lamháltas a bheidh le cur ar ceant ag na Ballstáit ón 1 Eanáir 
2027 go dtí an 31 Nollaig 2030 i gcomhréir le mír 2 den Airteagal seo agus cuirfear ar ceant iad thar an tréimhse 
go dtí an 31 Nollaig 2025 i gcomhréir le hAirteagal 10e, go dtí go sroichfear EUR 20 billiún i méid an ioncaim 
arna fháil ó cheantáil den sórt sin.”

(1) cuirtear an tAirteagal seo a leanas isteach:

“Airteagal 10e

An tSaoráid Téarnaimh agus Athléimneachta

(1) Ar feadh na tréimhse go dtí an 31 Nollaig 2025, cuirfear na lamháltais dá dtagraítear in Airteagal 10(3), an 
dara fomhír, ar ceant go dtí go mbeidh EUR 20 billiún sroichte ag an méid ioncaim arna fháil ó cheantáil den sórt sin.

Cuirfear an t-ioncam dá dtagraítear sa chéad fhomhír den mhír seo ar fáil don tSaoráid Téarnaimh agus 
Athléimneachta a bunaíodh le Rialachán (AE) 2021/241 chun rannchuidiú le cuspóirí REPowerEU mar a leagtar 
amach in Airteagal 21c(1) den Rialachán sin agus cuirfear chun feidhme é i gcomhréir le forálacha an Rialacháin sin.

(2) Áiritheoidh an Coimisiún go gcuirfear na lamháltais atá ceaptha don tSaoráid Téarnaimh agus Athléimneachta 
ar ceant i gcomhréir leis na prionsabail agus na rialacha mionsonraithe a leagtar síos in Airteagal 10(4) de Threoir 
2003/87/CE agus i gcomhréir le hAirteagal 24 de Rialachán (AE) Uimh. 1031/2010 ón gCoimisiún.

(3) Is é an Banc Eorpach Infheistíochta (BEI) a bheidh ina cheantálaí le haghaidh na lamháltas a bheidh le ceantáil de 
bhun an Airteagail seo ar an ardán ceant arna cheapadh de bhun Airteagal 26(1) de Rialachán (AE) Uimh. 1031/2010 
ón gCoimisiún agus cuirfidh sé ioncam an cheant ar fáil don Choimisiún.

(4) Is éard a bheidh sna fáltais ó na liúntais sin a chur ar ceant ioncam sannta seachtrach chun críche 
Airteagal 21(5) de Rialachán (AE, Euratom) 2018/1046 ó Pharlaimint na hEorpa agus ón gComhairle.”

Airteagal 5

Leasuithe ar Chinneadh (AE) 2015/1814

Leasaítear Airteagal 1 de Chinneadh (AE) 2015/1814 mar a leanas:

I mír 5, cuirtear an méid seo a leanas in ionad na chéad fhomhíre:  

“In aon bhliain ar leith, más idir 700 milliún agus 921 mhilliún líon iomlán na lamháltas i gcúrsaíocht, bainfear líon 
lamháltas atá cothrom leis an difríocht idir líon iomlán na lamháltas i gcúrsaíocht, mar a leagtar amach san 
fhoilseachán is déanaí dá dtagraítear i mír 4 den Airteagal seo, agus 700 milliún, ó mhéid na lamháltas a bheidh le cur 
ar ceant ag na Ballstáit faoi Airteagal 10(2) de Threoir 2003/87/CE agus cuirfear sa chúlchiste iad thar thréimhse 12 
mhí dar tús an 1 Meán Fómhair den bhliain sin. Más os cionn 921 mhilliún líon iomlán na lamháltas i gcúrsaíocht, 
beidh líon na lamháltas a bheidh le baint ó mhéid na lamháltas a bheidh le cur ar ceant ag na Ballstáit faoi Airteagal 10 
(2) de Threoir 2003/87/CE agus a bheidh le cur sa chúlchiste thar thréimhse 12 mhí dar tús an 1 Meán Fómhair den 
bhliain sin comhionann le 12 % de líon iomlán na lamháltas i gcúrsaíocht. De mhaolú ar an abairt dheireanach, déanfar 
an céatadán a dhúbailt go dtí an 31 Nollaig 2030. Ó 2025 ar aghaidh, laghdófar na tairseacha dá dtagraítear san 
fhomhír seo i gcomhréir leis an laghdú ar chainníocht uile-Aontais na lamháltas dá dtagraítear in Airteagal 9 de 
Threoir 2003/87/CE sa bhliain chéanna.”

▌

Airteagal 5a

Teacht i bhfeidhm

Tiocfaidh an Rialachán seo i bhfeidhm an lá tar éis lá a fhoilsithe in Iris Oifigiúil an Aontais Eorpaigh.

Airteagal 6

Beidh an Rialachán seo ina cheangal go huile agus go hiomlán agus beidh sé infheidhme go díreach i ngach Ballstát.

Arna dhéanamh sa Bhruiséil,

Thar ceann Pharlaimint na hEorpa

An tUachtarán

Thar ceann na Comhairle

An tUachtarán

IARSCRÍBHINN I

Leasaítear Iarscríbhinn V a ghabhann le Rialachán (AE) 2021/241 mar a leanas:

(a) I roinn 2, cuirtear isteach na pointí seo a leanas:

“2.12. Tá coinne leis go gcuirfidh na bearta dá dtagraítear in Airteagal 21c (1) agus (2) ar bhealach éifeachtach le 
slándáil soláthair an Aontais don Aontas ina iomláine, go háirithe tríd an soláthar fuinnimh a éagsúlú, 
acmhainneachtaí stórála fuinnimh a mhéadú nó tríd an spleáchas ar bhreoslaí iontaise a laghdú roimh 2030, 
i dtreo chuspóirí 2030 an Aontais, lena n-áirítear éifeachtúlacht fuinnimh agus fuinneamh inathnuaite agus 
i dtreo chuspóir aeráidneodrachta an Aontais Eorpaigh. I gcás inarb ábhartha, tabharfaidh bearta atá 
i gcaibidil REPowerEU tosaíocht leordhóthanach do riachtanais na ndaoine sin a ndéanann an 
bhochtaineacht fuinnimh difear dóibh chomh maith le leochaileachtaí a laghdú le linn shéasúr an 
gheimhridh is gaire.”.

Agus measúnú á dhéanamh ar na bearta dá dtagraítear in Airteagal 21c (1) faoin gcritéar seo, cuirfidh an 
Coimisiún na heilimintí seo a leanas san áireamh:

Raon feidhme

— tá coinne leis go rannchuideoidh cur chun feidhme na mbeart atá beartaithe go mór le feabhas a chur ar an 
mbonneagar fuinnimh agus ar shaoráidí fuinnimh chun freastal ar riachtanais láithreacha shlándáil an 
tsoláthair gáis, lena n-áirítear GNL, go háirithe ionas go mbeifear in ann an soláthar a éagsúlú ar mhaithe 
leis an Aontas ina iomláine, agus á áirithiú go mbeidh na bonneagair ábhartha réidh don hidrigin,

nó

— meastar go rannchuideoidh cur chun feidhme na mbeart atá beartaithe go mór le borradh a chur faoin 
éifeachtúlacht fuinnimh agus faoin gcoigilteas i bhfoirgnimh, lena n-áirítear trí scéimeanna infheistíochta 
atá dírithe ar theaghlaigh leochaileacha, ar FBManna agus ar mhicrifhiontair,

nó

— an tionscal a dhícharbónú, acmhainneacht stórála fuinnimh a mhéadú, táirgeadh agus glacadh 
bithmheatáin inbhuanaithe a mhéadú, fuinneamh in-athnuaite, breoslaí in-athnuaite de thionscnamh 
neamhbhitheolaíoch (RFNBOnna), hidrigin in-athnuaite nó hidrigin saor ó iontaise a mhéadú agus dlús 
a chur le próisis cheadaithe do ghléasraí a tháirgeann fuinneamh in-athnuaite, lena n-áirítear feabhas 
a chur ar ghiniúint ghaolmhar leictreachais agus ar bhonneagar eile, lena n-áirítear trí dhlús a chur le 
nósanna imeachta ceadaithe,

nó

— aghaidh a thabhairt ar bhochtaineacht fuinnimh, go háirithe trí bhearta a théann chun tairbhe do 
theaghlaigh leochaileacha agus do theaghlaigh ar ioncam íseal,

nó

— laghdú ar an éileamh ar fhuinneamh a dhreasú, lena n-áirítear trí na réitigh coigiltis fuinnimh atá ann 
cheana a mhéadú,

nó

— le cur chun feidhme na mbeart atá beartaithe, meastar go dtabharfar aghaidh ar scrogaill sa bhonneagar 
fuinnimh, lena n-áirítear trí eangacha a nascadh le foinsí nua fuinnimh in-athnuaite, go háirithe trí naisc 
thrasteorann a thógáil le Ballstáit eile, nó go dtacófar le hiompar astaíochtaí nialasacha agus lena bhonneagar 
ar bhealach cóir agus cuimsitheach, lena n-áirítear iarnróid, agus ar an gcaoi sin, go rannchuideofar le 
fuinneamh agus iompar inacmhainne a áirithiú san Aontas,

nó

— meastar go rannchuideoidh cur chun feidhme na mbeart atá beartaithe go mór le tacú le hathcháiliú an lucht 
saothair i dtreo scileanna glasa agus na scileanna digiteacha gaolmhara agus i dtreo an aistrithe fuinnimh, 
lena n-áirítear le haghaidh cur chun feidhme riaracháin na gcuspóirí sin, chomh maith le tacú le slabhraí 
luacha i bpríomhábhair agus i bpríomhtheicneolaíochtaí atá nasctha leis an aistriú glas agus le húsáid ábhar 
agus táirgí tógála inbhuanaithe, agus ar an gcaoi sin, go laghdófar an spleáchais ar amhábhair 
chriticiúla phríomhúla atá ábhartha don aistriú fuinnimh,

agus

— an bhfuil na bearta agus an míniú, dá bhforáiltear faoi Airteagal 21c (1), comhlántach ar a chéile agus an 
rannchuidíonn siad go suntasach, in éineacht le bearta faoi Airteagal 21c(2), pointí (a) agus (b), le slándáil 
fuinnimh, éagsúlú an tsoláthair fuinnimh san Aontas, méadú ar acmhainneachtaí stórála fuinnimh nó 
spleáchas suntasach nó laghdú ar spleáchas ar bhreoslaí iontaise a bhaint amach roimh 2030, i dtreo 
spriocanna 2030 an Aontais lena n-áirítear éifeachtúlacht fuinnimh agus fuinneamh in-athnuaite agus 
i dtreo chuspóir aeráidneodrachta an Aontais.

Rátáil

A – go mór

B – go measartha

C – beagán

2.12a. Tá an próiseas comhairliúcháin dá dtagraítear in Airteagal 18(4)(q) a bhaineann leis na bearta dá 
dtagraítear in Airteagal 21c(1) leordhóthanach agus déantar an t-ionchur ábhartha ó na geallsealbhóirí 
ábhartha a léiriú go cuí i substaint chaibidil REPowerEU.

Cuirfidh an Coimisiún na gnéithe seo a leanas san áireamh chun measúnú a dhéanamh ar an gcritéar seo.

Raon feidhme:

— próiseas leordhóthanach atá sa phróiseas comhairliúcháin dá dtagraítear in Airteagal 18(4)(q) 
a bhaineann leis na bearta dá dtagraítear in Airteagal 21c(1)

agus

— léirítear amlíne agus céimeannana gcomhairliúchán sa tuarascáil mhionsonraithe ar an gcomhairliúchán, 
tugtar le fios inti cé hiad na geallsealbhóirí a ndeachthas i gcomhairle leo agus mínítear toradh na 
gcomhairliúchán sin inti,

agus

— léirítear go cuí an t-ionchur ábhartha ó na geallsealbhóirí ábhartha i substaint chaibidil REPowerEU

agus

— tá faisnéis curtha ar fáil ag na Ballstáit faoi cén fhaisnéis nár léiríodh ionchur ina leith agus faoi cén 
chúis a bhí leis sin,

agus

— tá faisnéis curtha ar fáil ag an mBallstát faoin gcaoi a mbeidh na húdaráis áitiúla agus réigiúnacha agus 
geallsealbhóirí ábhartha eile rannpháirteach i gcur chun feidhme chaibidil REPowerEU agus 
i bhfaireachán na caibidle sin.

Rátáil

A – go mór

B – go measartha

C – beagán

2.12b. Mura ndeonófar maolú don Bhallstát de bhun Airteagal 21c(1d), leithdháiltear 35 % ar a laghad de na 
deontais agus 35 % ar a laghad de na hiasachtaí, de réir mar is infheidhme, lena úsáid faoi chaibidil 
REPowerEU ar bhearta a bhfuil gné nó éifeacht trasteorann nó ilnáisiúnta ag baint leo, fiú más Ballstát 
amháin a dhéanann iad, agus rannchuideoidh sé leis na cuspóirí a leagtar amach in Airteagal 21c(1).

Rátáil

A – Leithdháiltear 35 % ar a laghad de na deontais agus 35 % ar a laghad de na hiasachtaí, de réir mar is 
infheidhme, lena úsáid faoi chaibidil REPowerEU ar bhearta a bhfuil gné nó éifeacht trasteorann nó 
ilnáisiúnta ag baint leo, mura ndeonaítear maolú

C – Leithdháiltear níos lú ná 35 % de na deontais nó níos lú ná 35 % de na hiasachtaí, de réir mar is 
infheidhme, lena úsáid faoi chaibidil REPowerEU ar bhearta a bhfuil gné nó éifeacht trasteorann nó 
ilnáisiúnta ag baint leo, gan maolú a dheonú

2.12c. Na bearta faoi Airteagal 21c(1)(a) lena gcomhlíontar na coinníollacha carnacha a leagtar amach in 
Airteagal 21c(4), comhlíonann siad ceanglais Airteagal 21c(4a).

Cuirfidh an Coimisiún na gnéithe seo a leanas san áireamh chun measúnú a dhéanamh ar an gcritéar seo.

Raon feidhme:

— níl aon rogha mhalartach leordhóthanach ann ó thaobh costais nó amlíne cur chun feidhme de chun 
cuspóirí REPowerEU faoi Airteagal 21c(1)(a) a bhaint amach;

agus

— déantar an díobháil fhéideartha do chuspóirí comhshaoil an Aontais de réir bhrí Airteagal 17 de 
Rialachán (AE) 2020/852 a chúngú go dtí an méid atá go hiomlán dosheachanta;

agus

— maolaítear an dochar fhéideartha do chuspóirí comhshaoil an Aontais le bearta tionlacain, nó le bearta 
eile a rannchuidíonn le cuspóirí REPowerEU, agus ní chuirtear sláine spriocanna aeráide 2030 agus 
2050 an Aontais i mbaol;

agus

— tá an beart le bheith i bhfeidhm faoin 31 Nollaig 2024.

Rátáil

A – na bearta uile faoi Airteagal 21c(1)(a) lena gcomhlíontar na coinníollacha carnacha a leagtar amach in 
Airteagal 21c(4), comhlíonann siad ceanglais Airteagal 21c(4a)

C – tá ceann amháin nó níos mó de na bearta faoi Airteagal 21c(1)(a) lena gcomhlíontar na coinníollacha 
carnacha a leagtar amach in Airteagal 21c(4) nach gcomhlíonann ceanglais Airteagal 21c(4a)”

(b) I roinn 3, cuirtear an méid seo a leanas in ionad na coda a thosaíonn leis na focail “Mar thoradh ar an bpróiseas 
measúnaithe, agus ag cur san na rátálacha san áireamh:”

“Mar thoradh ar an bpróiseas measúnaithe, agus ag cur na rátálacha san áireamh:

(a) Comhlíonann an plean téarnaimh agus athléimneachta go sásúil na critéir mheasúnaithe:

Má áirítear leis an rátáil deiridh le haghaidh na gcritéar faoi phointe 2 scóir agus:

— grád A le haghaidh chritéir 2.2, 2.3, 2.5, 2.6, 2.12, 2.12a, 2.12b agus 2.12c;

agus le haghaidh na gcritéar eile:

— grád A tríd síos,

nó

— gan aon tromlach de ghráid B i gcomórtas le gráid A, agus gan grád C ar bith,

(b) Ní chomhlíonann an plean téarnaimh agus athléimneachta go sásúil na critéir mheasúnaithe:

Má áirítear leis an rátáil deiridh le haghaidh na gcritéar faoi phointe 2 scóir agus:

— gan aon ghrád A le haghaidh chritéir 2.2, 2.3, 2.5, 2.6, 2.12, 2.12a, 2.12b agus 2.12c;

agus le haghaidh na gcritéar eile:

— tromlach de ghráid B i gcomórtas le gráid A,

nó

— grád C amháin ar a laghad.”

5.5.2023 GA Iris Oifigiúil an Aontais Eorpaigh C 161/51

Déardaoin 10. Samhain 2022



IARSCRÍBHINN II

▌

(2) leasaítear mír 3.1 d’Iarscríbhinn V de Rialachán (AE) 2021/1060 mar a leanas:

(a) cuirtear an méid seo a leanas isteach:

“Tagairt: Airteagail 14, 26, 26a agus 27 RFC”

(b) leasaítear an chéad tábla mar a leanas:

□ ranníocaíocht le InvestEU

“Leasú ar chlár a bhaineann le □ aistriú chuig ionstraimí atá faoi bhainistíocht dhíreach nó 
indíreach

□ aistriú idir CFRE, CSE+, an Ciste Comhtháthaithe nó chuig Ciste nó 
Cistí eile

□ tacaíocht do chuspóirí REPowerEU”

(c) I bhfonóta 1, cuirtear an méid seo a leanas isteach:

“Infheidhme maidir le leasuithe ar chláir i gcomhréir le hAirteagail 14, 26 agus 26a agus maidir leosan amháin, cé is 
moite d’aistrithe comhlántacha chuig CUAC (an Ciste um Aistriú Cóir) i gcomhréir le hAirteagal 27 RFC.▌” 

P9_TA(2022)0385

Forálacha acquis Schengen a chur i bhfeidhm go hiomlán sa Chróit

Rún reachtach ó Pharlaimint na hEorpa an 10 Samhain 2022 Dréacht-Chinneadh ón gComhairle maidir le 
forálacha acquis Schengen a chur i bhfeidhm go hiomlán i bPoblacht na Cróite (10624/2022 – C9-0222/2022 – 

2022/0806(NLE))

(Comhairliúchán)

(2023/C 161/12)

Tá Parlaimint na hEorpa,

— ag féachaint don dréacht ón gComhairle (10624/2022),

— ag féachaint d’Airteagal 4(2) d’Ionstraim Aontachais 2012, ar dá bhun a chuaigh an Chomhairle i gcomhairle le 
Parlaimint na hEorpa (C9-0222/2022),

— ag féachaint do theachtaireacht ón gCoimisiún an 22 Deireadh Fómhair 2019 maidir le cur i bhfeidhm iomlán acquis 
Schengen ag an gCróit a fhíorú (COM(2019)0497),

— ag féachaint do chonclúidí ón gComhairle an 9 Nollaig 2021 maidir le comhlíonadh na gcoinníollacha is gá chun acquis 
Schengen ag an gCróit a chur i bhfeidh go hiomlán (COM(14883)21),

— ag féachaint d’Airteagal 77(67) den Chonradh ar Fheidhmiú an Aontais Eorpaigh (CFAE), lena mbunaítear limistéar 
saoirse, slándála agus ceartais lena bhforáiltear go n-áiritheoidh an tAontas nach mbeidh rialuithe teorann inmheánaí 
ann do dhaoine,

— ag féachaint d’Airteagal 21(1) CFAE agus d’Airteagal 45 de Chairt um Chearta Bunúsacha an Aontais Eorpaigh, lena 
n-áirithítear ceart na saoránach gluaiseacht agus cónaí faoi shaoirse ar chríoch na mBallstát,

— ag féachaint dá rúin an 8 Iúil 2021 (1) agus an 30 Bealtaine 2018 (2) maidir leis na Tuarascálacha Bliantúla ar fheidhmiú 
limistéar Schengen chomh maith lena rúin an 11 Nollaig 2018 (3), an 13 Deireadh Fómhair 2011 (4) agus an 
8 Meitheamh 2011 (5) maidir le próiseas méadaithe Schengen,

— ag féachaint do bhreithiúnas na Cúirte Eorpaí um Chearta an Duine i gcás M. H agus eile v. an Chróit (15670/18 agus 
43115/18) an 18 Samhain 2021,

— ag féachaint do thuarascáil bhliantúil mhí Iúil 2022 ar an Sásra Neamhspleách chun faireachán a dhéanamh ar 
ghníomhaíochtaí póilíní de chuid Aireacht Gnóthaí Baile Phoblacht na Cróite i réimse na himirce neamhdhleathaí agus 
na cosanta idirnáisiúnta,

— ag féachaint do Riail 82 dá Rialacha Nós Imeachta,

— ag féachaint don tuarascáil ón gCoiste um Shaoirsí Sibhialta, um Cheartas agus um Ghnóthaí Baile (A9-0264/2022),

1. ag formheas an dréachta ón gComhairle arna leasú;

2. á iarraidh ar an gComhairle a chur in iúl do Pharlaimint na hEorpa má tá sé ar intinn aici imeacht ón téacs atá 
formheasta ag Parlaimint na hEorpa;

3. á iarraidh ar an gComhairle dul i gcomhairle leis Parlaimint na hEorpa má tá sé ar intinn aici an dréacht a leasú go 
substaintiúil;

4. á threorú dá hUachtarán a seasamh a chur ar aghaidh chuig an gComhairle agus chuig an gCoimisiún.

Leasú 1

Dréachtchinneadh

Aithris 4

Dréacht ón gComhairle Leasú 

(4) An 22 Deireadh Fómhair 2019, d’fhoilsigh an Coimisiún 
Eorpach Teachtaireacht maidir le fíorú ar chur i bhfeidhm 
iomlán acquis Schengen ag an gCróit (5), inar thángthas ar 
an gconclúid “go measann an Coimisiún go bhfuil na 
bearta is gá glactha ag an gCróit chun a áirithiú go 
gcomhlíontar na coinníollacha is gá chun na codanna 
ábhartha uile de acquis Schengen a chur i bhfeidhm. 
Beidh ar an gCróit leanúint de bheith ag obair go 
comhsheasmhach maidir le cur chun feidhme na 
ngníomhaíochtaí leanúnacha uile, go háirithe i réimse 
bhainistiú na dteorainneacha seachtracha, chun a áirithiú 
go leanfar de na dálaí sin a chomhlíonadh. Dearbhaíonn 
an Coimisiún freisin go leanann an Chróit de na 
gealltanais a bhaineann le acquis Schengen, mar 
a gabhadh ar láimh ina caibidlíocht aontachais, 
a chomhlíonadh”.

(5) COM(2019)0497 an 22.10.2019

(4) An 22 Deireadh Fómhair 2019, d’fhoilsigh an Coimisiún 
Eorpach Teachtaireacht maidir le fíorú ar chur i bhfeidhm 
iomlán acquis Schengen ag an gCróit (5), inar thángthas ar 
an gconclúid “go measann an Coimisiún go bhfuil na 
bearta is gá glactha ag an gCróit chun a áirithiú go 
gcomhlíontar na coinníollacha is gá chun na codanna 
ábhartha uile de acquis Schengen a chur i bhfeidhm. 
Beidh ar an gCróit leanúint de bheith ag obair go 
comhsheasmhach maidir le cur chun feidhme na 
ngníomhaíochtaí leanúnacha uile, go háirithe i réimse 
bhainistiú na dteorainneacha seachtracha, chun a áirithiú 
go leanfar de na dálaí sin a chomhlíonadh. Dearbhaíonn 
an Coimisiún freisin go leanann an Chróit de na 
gealltanais a bhaineann le acquis Schengen, mar 
a gabhadh ar láimh ina caibidlíocht aontachais, 
a chomhlíonadh”. Ba cheart don Chróit Parlaimint na 
hEorpa agus an Chomhairle a chur ar an eolas 
i scríbhinn faoin… [sé mhí tar éis dháta theacht 
i bhfeidhm an Chinnidh seo] na gníomhaíochtaí 
leantacha a rinneadh tar éis an phlean gníomhaíochta 
i réimse bhainistiú na dteorainneacha seachtracha agus 
chur chun feidhme aon ghníomhaíochtaí leanúnacha 
a bhaineann leis sin, lena n-áirítear maidir leis an sásra 
neamhspleách chun faireachán a dhéanamh ar 
ghníomhaíochtaí póilíní.

(5) COM(2019)0497 an 22.10.2019

Leasú 2

Dréachtchinneadh

Aithris 4 a (nua)

Dréacht ón gComhairle Leasú 

(4a) Tar éis theacht i bhfeidhm an Chinnidh seo, i gcomhréir 
le hAirteagal 13 de Rialachán (AE) 2022/922 ón 
gComhairle, ba cheart don Choimisiún, ina chlár 
meastóireachta bliantúil, meastóireacht thréimhsiúil 
nó théamach a áireamh ar chur i bhfeidhm acquis 
Schengen ag an gCróit i réimse bhainistiú na 
dteorainneacha seachtracha, lena n-áirítear ábhair 
imní maidir le staid na gceart bunúsach. I bhfianaise 
na dtuarascálacha agus na líomhaintí maidir le drochíde 
agus brú siar imirceach ag na teorainneacha, ba cheart 
go n-áireofaí sa mheastóireacht sin cuairt ar an gCróit, 
chomh maith le hobair leantach bhliantúil ar an sásra 
faireacháin neamhspleách athbhunaithe ag na 
teorainneacha seachtracha. Ba cheart don Choimisiún 
moltaí iomchuí a dhéanamh maidir le gníomhaíochtaí 
arb é is aidhm dóibh aghaidh a thabhairt ar aon 
easnaimh a sainaithníodh agus faisnéis shoiléir agus 
rialta a chur ar fáil fúthu.

Leasú 3

Dréachtchinneadh

Aithris 5

Dréacht ón gComhairle Leasú 

(5) An 9 Nollaig 2021, tháinig an Chomhairle ar an 
gconclúid go ndearna an Chróit na coinníollacha maidir 
le cur i bhfeidhm gach cuid den acquis ábhartha 
a chomhlíonadh (6).

(6) 14883/21

(5) An 9 Nollaig 2021, tháinig an Chomhairle ar an 
gconclúid go ndearna an Chróit na coinníollacha maidir 
le cur i bhfeidhm gach cuid den acquis ábhartha 
a chomhlíonadh (6) agus d’iarr sí ar an gCróit leanúint 
de bheith ag obair go comhsheasmhach ar chur chun 
feidhme acquis Schengen agus ar na gealltanais 
a bhaineann le acquis Schengen.

(6) 14883/21

P9_TA(2022)0386

Cathaoirleach den Bhord Aonair Réitigh a cheapadh

Cinneadh ó Pharlaimint na hEorpa an 10 Samhain 2022 ar an togra maidir le Cathaoirleach den Bhord Réitigh 
Aonair a cheapadh (N9-0068/2022 – C9-0352/2022 – 2022/0905(NLE))

(Formheas)

(2023/C 161/13)

Tá Parlaimint na hEorpa,

— ag féachaint do thogra ón gCoimisiún an 12 Deireadh Fómhair 2022 chun Dominique Laboureix a cheapadh mar 
Cathaoirleach den Bhord Réitigh Aonair (C9-0352/2022),

— ag féachaint d’Airteagal 56(6) de Rialachán (AE) Uimh. 806/2014 ó Pharlaimint na hEorpa agus ón gComhairle an 
15 Iúil 2014 lena mbunaítear rialacha aonfhoirmeacha agus nós imeachta aonfhoirmeach maidir le réiteach institiúidí 
creidmheasa agus gnólachtaí infheistíochta áirithe faoi chuimsiú Sásra Réitigh Aonair agus Ciste Réitigh Aonair agus 
lena leasaítear Rialachán (AE) Uimh. 1093/2010 (1),

— ag féachaint do rún uaithi an 14 Márta 2019 maidir le cothromaíocht inscne in ainmniúcháin ghnóthaí eacnamaíocha 
agus airgeadaíochta AE (2),

— ag féachaint do rún uaithi an 16 Eanáir 2020 maidir le hinstitiúidí agus comhlachtaí an Aontais Eacnamaíoch agus 
Airgeadaíochta: coinbhleachtaí leasa tar éis fostaíocht phoiblí a chosc (3),

— ag féachaint do Riail 131 dá Rialacha Nós Imeachta,

— ag féachaint don tuarascáil ón gCoiste um Ghnóthaí Eacnamaíochta agus Airgeadaíochta (A9-0259/2022)),

A. de bhrí go bhforáiltear le hAirteagal 56(4) de Rialachán (AE) Uimh. 806/2014 go ndéanfar an Cathaoirleach den Bhord 
Réitigh Aonair dá dtagraítear in Airteagal 43(1), pointe(a), den Rialachán sin a cheapadh ar bhonn fiúntais, scileanna, 
eolas ar chúrsaí baincéireachta agus airgeadais, agus ar bhonn taithí ábhartha a bhaineann le maoirseacht airgeadais, 
rialáil airgeadais agus réiteach bainc;

B. de bhrí go bhfuil Parlaimint na Eorpa tiomanta do chothromaíocht inscne a áirithiú sna príomhphoist i réimse na 
baincéireachta agus na seirbhísí airgeadais; de bhrí gur cheart d’institiúidí agus do chomhlachtaí uile an Aontais agus 
náisiúnta bearta nithiúla a chur chun feidhme chun cothromaíocht inscne a áirithiú;

C. de bhrí gur ghlac an Coimisiún, i gcomhréir le hAirteagal 56(6) de Rialachán (AE) Uimh. 806/2014, an 
28 Meán Fómhair 2022, gearrliosta do phost an Chathaoirligh den Bhord Réitigh Aonair;

D. de bhrí gur sholáthair an Coimisiún an gearrliosta do Pharlaimint na hEorpa i gcomhréir le hAirteagal 56(6) de 
Rialachán (AE) Uimh. 806/2014;

E. de bhrí, an 12 Deireadh Fómhair 2022, gur ghlac an Coimisiún togra chun Dominique Laboureix a cheapadh mar 
Chathaoirleach den Bhord Réitigh Aonair agus gur tharchuir sé an togra sin chuig Parlaimint na hEorpa;

F. de bhrí go ndearna an Coiste um Ghnóthaí Eacnamaíocha agus Airgeadaíochta meastóireacht ansin ar dhintiúir an 
iarrthóra mholta d’fheidhmeanna an Chathaoirligh den Bhord Réitigh Aonair, go háirithe i bhfianaise na gceanglas 
a leagtar síos in Airteagal 56(4) de Rialachán (AE) Uimh. 806/2014;

C 161/56 GA Iris Oifigiúil an Aontais Eorpaigh 5.5.2023

Déardaoin 10. Samhain 2022

(1) IO L 225, 30.7.2014, lch. 1.
(2) IO C 23, 21.1.2021, lch. 105.
(3) IO C 270, 7.7.2021, lch. 113.



G. de bhrí go raibh éisteacht ag an gCoiste um Ghnóthaí Eacnamaíochta agus Airgeadaíochta le Dominique Laboureix an 
24 Deireadh Fómhair 2022, arb éisteacht í ina ndearna sé ráiteas tosaigh agus inar fhreagair sé ceisteanna ó chomhaltaí 
an Choiste ina dhiaidh sin;

1. ag formheas cheapachán Dominique Laboureix mar Chathoirleach den Bhord Réitigh Aonair go ceann tréimhse cúig 
bliana;

2. á threorú dá hUachtarán an cinneadh seo a chur ar aghaidh chuig an gComhairle Eorpach, chuig an gComhairle, chuig 
an gCoimisiún agus chuig rialtais na mBallstát. 

P9_TA(2022)0387

Comhalta den Bhord Réitigh Aonair a cheapadh

Cinneadh ó Pharlaimint na hEorpa an 10 Samhain 2022 ar an togra chun comhalta den Bhord Réitigh Aonair 
a cheapadh (N9-0067/2022 – C9-0351/2022 – 2022/0904(NLE))

(Formheas)

(2023/C 161/14)

Tá Parlaimint na hEorpa,

— ag féachaint do thogra ón gCoimisiún an 12 Deireadh Fómhair 2022 chun Tuija Taos a cheapadh mar Chomhalta den 
Bhord Réitigh Aonair (C9-0351/2022),

— ag féachaint d’Airteagal 56(6) de Rialachán (AE) Uimh. 806/2014 ó Pharlaimint na hEorpa agus ón gComhairle an 
15 Iúil 2014 lena mbunaítear rialacha aonfhoirmeacha agus nós imeachta aonfhoirmeach maidir le réiteach institiúidí 
creidmheasa agus gnólachtaí infheistíochta áirithe faoi chuimsiú Sásra Réitigh Aonair agus Ciste Réitigh Aonair agus 
lena leasaítear Rialachán (AE) Uimh. 1093/2010 (1),

— ag féachaint do rún uaithi an 14 Márta 2019 maidir le cothromaíocht inscne in ainmniúcháin ghnóthaí eacnamaíocha 
agus airgeadaíochta AE (2),

— ag féachaint do rún uaithi an 16 Eanáir 2020 maidir le hinstitiúidí agus comhlachtaí an Aontais Eacnamaíoch agus 
Airgeadaíochta: coinbhleachtaí leasa tar éis fostaíocht phoiblí a chosc (3),

— ag féachaint do Riail 131 dá Rialacha Nós Imeachta,

— ag féachaint don tuarascáil ón gCoiste um Ghnóthaí Eacnamaíochta agus Airgeadaíochta (A9-0258/2022),

A. de bhrí go bhforáiltear le hAirteagal 56(4) de Rialachán (AE) Uimh. 806/2014 go ndéanfar na comhaltaí den Bhord 
Réitigh Aonair dá dtagraítear in Airteagal 43(1), pointe(b), den Rialachán sin a cheapadh ar bhonn fiúntais, scileanna, 
eolas ar chúrsaí baincéireachta agus airgeadais, agus ar bhonn taithí ábhartha a bhaineann le maoirseacht airgeadais, 
rialáil airgeadais agus réiteach bainc;

B. de bhrí go bhfuil Parlaimint na hEorpa tiomanta do chothromaíocht inscne a áirithiú sna príomhphoist i réimse na 
baincéireachta agus na seirbhísí airgeadais; de bhrí gur cheart d’institiúidí agus do chomhlachtaí uile an Aontais agus 
náisiúnta bearta nithiúla a chur chun feidhme chun cothromaíocht inscne a áirithiú;

C. de bhrí gur ghlac an Coimisiún, i gcomhréir le hAirteagal 56(6) de Rialachán (AE) Uimh. 806/2014, an 28 Meán 
Fómhair 2022, gearrliosta do phost Chomhalta an Bhoird Réitigh Aonair;

D. de bhrí gur sholáthair an Coimisiún an gearrliosta do Pharlaimint na hEorpa i gcomhréir le hAirteagal 56(6) de 
Rialachán (AE) Uimh. 806/2014;

E. de bhrí, an 12 Deireadh Fómhair 2022, gur ghlac an Coimisiún togra chun Tuija Taos a cheapadh mar Chomhalta ar an 
mBord Réitigh Aonair agus gur tharchuir sé an togra sin chuig Parlaimint na hEorpa;

F. de bhrí go ndearna an Coiste um Ghnóthaí Eacnamaíochta agus Airgeadaíochta meastóireacht ansin ar dhintiúir an 
iarrthóra mholta d’fheidhmeanna Comhalta den Bhord Réitigh Aonair, go háirithe i bhfianaise na gceanglas a leagtar 
síos in Airteagal 56(4) de Rialachán (AE) Uimh. 806/2014;

G. de bhrí go raibh éisteacht ag an gCoiste um Ghnóthaí Eacnamaíochta agus Airgeadaíochta le Tuija Taos an 24 Deireadh 
Fómhair 2022, arb éisteacht í ina ndearna sé ráiteas tosaigh agus inar fhreagair sé ceisteanna ó chomhaltaí an Choiste ina 
dhiaidh sin;

C 161/58 GA Iris Oifigiúil an Aontais Eorpaigh 5.5.2023

Déardaoin 10. Samhain 2022

(1) IO L 225, 30.7.2014, lch. 1.
(2) IO C 23, 21.1.2021, lch. 105.
(3) IO C 270, 7.7.2021, lch. 113.



1. ag formheas cheapachán Tuija Taos mar Chomhalta den Bhord Réitigh Aonair go ceann tréimhse cúig bliana;

2. á threorú dá hUachtarán an cinneadh seo a chur ar aghaidh chuig an gComhairle Eorpach, chuig an gComhairle, chuig 
an gCoimisiún agus chuig rialtais na mBallstát. 

5.5.2023 GA Iris Oifigiúil an Aontais Eorpaigh C 161/59

Déardaoin 10. Samhain 2022

